
Materialot o nevojshme: 1 pjest letre,kartug nga kutita e biskotave, 1 fje per, gérshers, ngjitss
lengshem dhe copéz letre, hapés vrimash

1.Vendose letren para tefe gt et dretkéndésh dhe palose
e até meényré g €1 fiosh rpjese e baraberta. Miényra m
e pér s bére ket eshtet rotulohet et né rf 1 ub <
rpolesh e pastaj @ rafshohet. Ko plosie mund temosjerge |y || >
sokte, por mos u merakos, Eshé né regul.

2. Letrén e palosur né até ményré, palose pérsei né ti
Plese, por pér s& gjel. Pasi q etra éshte mé e vogel >
tani,do té Jete me leht kete here.

3. Hape letrén dhe prei kater plesét e kendeve
ért2 beré nje i plus &€ madh,

>
4 Palosi pesét pérbrenda. Rend! nuk krénds.

5.Vendosifletét e palosura, ku ana e shpalosjes téjeté
poshte, mbi njé copé letre.

Pocsene
[ pestne

Mbuloje siperfagen e sipérme me ngjités.

6.Vendos fletét e palosura € me ngjfts né qender t&
artugt

o ngushts
£ o

7.Prefe fundin e kartucit duke Ien nje kuf shume t&
ngushte.

8. Palose secilén ané té kartucit mbi letét duke pasur
kujdes qé mos ti palosésh faget.

9.Hape njé wrimé né qendér té njérés nga ant g8 hapen. Palose.
fijen e perit pérajysme. Vendose lakun népér vrime. Terhige
Iakun nga ana tetér e vrimes dhe hapi fijet Vendosi fundete
fjeve niper lak dhe terhiqi per t1 shtrénguar.

10. Mbeshtjell et rrth librit dhe térhial pér ta mbajtur ibrin
mbyllur.

Hyrje 
Studime të shumta kanë vërtetuar ndikimin që ka leximi në klasat e hershme për mbajtjen e fëmijëve në sistemin e edukimit, si dhe lidhjen që më tutje ka kjo në rritjen ekonomike të vendit. Kompetenca e të lexuarit në klasat e hershme është thelbësore për të mësuar të suksesshëm në klasat në vijim dhe për zhvillimin e shkathtësive të domosdoshme për jetesë produktive. Kjo që është e vërtetë për secilin fëmijë, ka ndikim edhe në nivel vendi. Një përmirësim në standardet e lexim- shkrimit në nivel vendi, përkthehet në një rritje të shtuar vjetore ekonomike të vendit. Në të kundërtën, vendi me një numër të madh të individëve analfabetë apo me shkathtësi të ulëta të lexim-shkrimit, ka më pak gjasa të kapë mundësi zhvillimi.  
Agjencia e Shteteve të Bashkuara për Zhvillim Ndërkombëtar (UDAID), ka hartuar Strategjinë e Edukimit për periudhën 2011 – 2015. E para nga tri qëllimet globale të edukimit që ndjek USAID në këtë strategji është: Përmirësimi i shkathtësive të të lexuarit për 100 milion fëmijët e klasave fillore deri më 2015. 
Programi i Arsimit Themelor i USAID-it (USAIDs Basic Education Program), në përputhje me strategjinë e edukimit të USAID-it, si dhe me nevojat në Kosovë, ka vënë në sistem një qasje programore ndaj lexim-shkrimit, që manifestohet me aktivitete të shumta që lidhen me lexim-shkrimin e të cilat plotësohen në mes veti. Për të mbajtur këtë qasje, programi ka hartuar strategjinë për të përmirësuar shkathtësitë e të lexuarit. 
Ky kurs është hartuar për t’i kontribuuar implementimit të strategjisë së Programit për përmirësim të shkathtësive të leximit, si dhe për të adresuar aspektet e leximit që janë identifikuar si më të dobëta. Në të vërtetë, Programi në vitin 2012 ka bërë një vlerësim të të lexuarit në klasat e hershme, në 40 shkolla të Kosovës, duke shfrytëzuar një instrument të hartuar në Shtetet e Bashkuara të Amerikës, e cila shfrytëzohet në vendet partnere të USAID-it. Ky instrument quhet EGRA – Early Grade Reading Assessment (Vlerësimi i të Lexuarit në Klasat e Hershme). EGRA për gjuhën shqipe është adaptuar nga BEP-i dhe ka marrë emrin A-EGRA (Albanian EGRA). Nga hulumtimi i zhvilluar, ka dalë se fëmijët e klasave të hershme më së dobëti qëndrojnë me të kuptuarit e të lexuarit (lexim-kuptimin) dhe me rrjedhshmërinë në të shprehur. Prandaj kursi ofron strategji dhe teknika për të adresuar këto çështje, por edhe të tjera që ndikojnë në të lexuarit kuptimplotë.
Qëllimi i kursit:
T’u ofrohet mësimdhënësve të shkollës fillore një program pune që fokusohet në zbatimin e teknikave dhe strategjive për të përmirësuar shkathtësitë e shkrim-leximit te nxënësit e klasave të hershme.
Rezultatet e pritura:
· Të kuptojnë fazat e zhvillimit të shkathtësive të shkrim-leximit të fëmijëve të moshave të reja;
· Të dallojnë komponentët e shkrim-leximit dhe t’i lidhin ato në procesin e zhvillimit të shkathtësive gjuhësore te nxënësit;
· Të përvetësojnë strategji dhe teknika për ngritjen e shkathtësive të nxënësve për vetëdijen fonemike, fonetikën, dëgjim-kuptimin, lexim-kuptimin,  rrjedhshmërinë dhe fjalorin;
· Të identifikojnë llojet e vështirësive që nxënësit hasin në lexim dhe të përvetësojnë strategji për t’u ndihmuar atyre nxënësve;
· Të praktikojnë teknika të krijimit të librave, për të ushqyer shkathtësitë e të shkruarit te nxënësit;
· Të demonstrojnë shkathtësi për të analizuar aspektet gjinore dhe koherencën shoqërore në tekstet shkollore dhe librat tjerë për fëmijë;
· Të analizojnë mënyra të ndryshme për angazhimin e prindërve në zhvillimin e shkathtësive të shkrim-leximit te fëmijëve të tyre.
Është e nevojshme që mësimdhënësit të njohin mirë procesin e të lexuarit, gjë që u ndihmon atyre që t’i aftësojnë nxënësit të bëhen lexues të mirë dhe të të aftë për t’u përfshirë në mënyrë të pavarur në veprimtarinë lexuese. 
Përgjatë tri ditëve të kursit trajtohen në mënyrë më të hollësishme komponentët e leximit duke filluar nga vetëdija fonemike/tingëllore, fonetika, rrjedhshmëria, fjalori dhe lexim–kuptimi. 
Pjesë e rëndësishme e krijimit të shkathtësive gjuhësore tek nxënësit është edhe të shkruarit, prandaj mësimdhënësit do të përvetësojnë strategji dhe teknika për zhvillimin e shkathtësive të të shkruarit tek nxënësit. 
Aftësitë e leximit dhe të shkrimit janë aftësi të vështira për t’i nxënë. Si rrjedhojë mësimdhënësit do të udhëhiqen drejt identifikimit të vështirësive që nxënësit kanë në të lexuar dhe mënyrën e tejkalimit të këtyre vështirësive. 
Procesi i mësimit të shkathtësive të shkrim – leximit në klasat e hershme është i vështirë dhe kërkon kohë, prandaj përfshirja e prindërve është e një rëndësie të veçantë. Kursi i leximit ofron disa ide për përfshirjen e prindërve në këtë proces.
Letërsia për fëmijë dhe librat shkollorë të leximit luajnë një rol të rëndësishëm në zhvillimin e shkathtësive gjuhësore të fëmijëve. Në anën tjetër ato kontribuojnë shumë në transmetimin e kulturës së një shoqërie tek fëmijët. Një pjesë e rëndësishme e çdo kulture janë rolet gjinore. Mësimdhënësit mund të përdorin librat ekzistues për të eksploruar çështjet gjinore me nxënësit e tyre, me shpresën që të shkojnë drejt vetëdijesimit për barazi gjinore. Kursi tejkalon qëllimin e ngushtë që lidhet me lexim-shkrimin duke prekur edhe këtë aspekt të zhvillimit të fëmijëve.   
Korniza e kursit
	Zhvillimi i shkathtësive të leximit në klasat e hershme
Kurs treditor

	Dita e parë

	09.00 - 09.30    
	Hyrje - njoftim për punëtorinë  

	09:30 - 10.30    
	· Tema 1: Shikim i përgjithshëm për shkrim-leximin 

	10.30 - 10.45    
	· Pushim

	10.45 - 11.15
	Tema 1: Shikim i përgjithshëm për shkrim-leximin (vazhdim)

	11.15 - 12.15    
	Tema 2: Vlerësimi i leximit në klasat e hershme (EGRA)

	12.15 - 13.00     
	· Dreka 

	13.00 - 14.30     
	· Tema 3: Dëgjim-kuptimi 

	14.30 - 14.45    
	· Pushim

	14.45 - 15.30    
	Tema 4: Vetëdija fonemike/tingëllore

	15.30 - 16.15    
	Tema 5: Fonetika

	

	Dita e dytë

	09.00 – 09.15     
	Reflektim nga dita e parë                                                                                                                                                                                                                                                                                                                                                                                                                                                                                                                                                                                                                                                                                            

	09.15 – 10.30
	Tema 6: Rrjedhshmëria

	10.30 – 10.45     
	Pushim

	10.45 – 12.15     
	Tema 7: Fjalori                                                                                                                             

	12.15 – 13.00     
	Dreka

	13.00 – 14.30     
	Tema 8: Lexim-kuptimi

	14.30 – 14.45     
	Pushim

	14.45 – 15.45    
	Tema 8: Lexim-kuptimi (vazhdim)

	15.45 – 16.15    
	Vlerësimi formativ

	

	Dita e tretë

	09.00 - 10.30
	Rishikim dhe reflektim 

	10.30 - 10.45    
	Pushim

	10.45 - 12.15
	Tema 9: Të shkruarit 

	12.15 - 13.00
	Dreka 

	13.00 - 13.40
	Tema 9: Të shkruarit

	13.40 - 14.30
	Tema 10: Nxënësit me vështirësi në të lexuar

	14.30 - 14.45
	Pushim 

	14.45 - 15.45
	Aspektet gjinore në literaturë     

	15.45 - 16.00
	Përfshirja e prindërve 

	16.00 - 16.15
	Përmbyllja dhe vlerësimi i kursit


	Materialet e nevojshme për zbatim të kursit

	Dita 1

	Shikim i përgjithshëm mbi shkrim-leximin
	· Prezantimi në PowerPoint; 
· Shkathtësitë relevante të BEP (shtojca 1)
· Komponentët e leximit (shtojca 2) 
· Periudhat kryesore të zhvillimit të shkrim-leximit (shtojca 3)


	Vlerësimi i leximit në klasat e hershme (EGRA)
	· Prezantimi në PowerPoint, 
· Video, 
· Prezantimi i rezultateve të EGRA-s
· Modelet e testeve (shtojca 4)

	Dëgjim-kuptimi
	· Prezantimi në PowerPoint; 
· Libri me tregime “Biçikleta prej çokollate” nga Agim Deva
· Tregimi “Në zyrën e babit” (shtojca 5).


	Vetëdija fonetike
	· Prezantimi në PowerPoint 
· Vjershat me rimë (shtojca 6)

	Fonetika 
	· Prezantimi në PowerPoint, 
· Kartat me shkronjat e alfabetit, 
· Kartat me fjalët më të shpeshta, 
· Libri me tregime (nga Agim Deva), 
· Shiritat e fjalive bashkë me letër A4.


	

	Dita 2

	Rishikim
	

	Rrjedhshmëria 
	· Prezantim PowerPoint,
· Teknikat e rrjedhshmërisë (shtojca 7), 
· Kartat me fjalët më të shpeshta, 
· Tregimi “Mos e prej” (shtojca 8)
· 

	Fjalori
	· Prezantimi në PowerPoint, 
· Teknikat e fjalorit (shtojca 9), 
· Tregimi  “Një gjuhë për të gjithë” (shtojca 10)
· 

	Lexim-kuptimi
	· Prezantimi në PowerPoint, 
· Strategjitë e të kuptuarit (shtojca 11), 
· Tregimi “Dhuratat e fëmijëve” (shtojca 12), 
· Tregimi “Bora” (shtojca 13), 
· Korniza e tregimit (shtojca 14).


	

	Dita 3

	Rishikim dhe reflektim
	· Prezantimi në PowerPoint 

	 Të shkruarit 
	· Prezantimi në PowerPoint, 
· Komponentët e të shkruarit (shtojca 15), 
· Hamburgeri me paragrafë (shtojca 16), 
· 4 librat e krijuar, 
· Udhëzimet për krijimin e librave (shtojca 17)
· Hapëse vrimash
· Kapëse letrash (heft) 
· Letër e bardhë
· Karton i hollë (p.sh. nga kutitë e biskotave) i mjaftueshëm për tërë klasën
· Disa palë gërshërë
· Fije leshi/peri

	Nxënësit me vështirësi në të lexuar
	· Prezantimi në PowerPoint, 
· Udhëzimet lidhur me nxënësit me vështirësi në lexim (shtojca 18), 
· Lista e rasteve të studimit (shtojca 19).  

	Aspekti gjinor në literaturë  
	· Prezantimi në PowerPoint, 
· Abetare (5 copë), 
· Leximi 2 (5 copë), 
· Gjuha shqipe 2 (5 copë), 
· Pyetjet për analizimin e barazisë gjinore   (shtojca 20), 
· Aspektet gjinore në letërsinë për fëmijë        (shtojca 21)

	Përfshirja e prindërve
	· Përfshirja e prindërve (shtojca 22)


Përshkrimi i kursit
Dita 1
	Seanca I


	Tema 1: Shikim i përgjithshëm mbi shkrim-leximin

	Qëllimi: Të kuptohen shkathtësitë themelore të shkrim-leximit që duhen zhvilluar tek nxënësit e klasave të hershme.
	Rezultatet e pritura 
Në fund të seancës, pjesëmarrësit do të jenë në gjendje të:
· Shpjegojnë secilin prej komponentëve bazë të leximit
· Kuptojnë rëndësinë e zhvillimit gjuhësor për leximin 
· Njohin shkathtësitë themelore që priten nga fëmijët në secilën moshë/nivel klasor

	Koha: 90 minuta
	

	Materialet: 
· Prezantimi në PowerPoint; 
· Shkathtësitë relevante të BEP (shtojca 1)
· Komponentët e leximit (shtojca 2) 
· Periudhat kryesore të zhvillimit të shkrim
· leximit (shtojca 3)

	


	Hapi 1: Hyrje në kurs
	Koha: 30 minuta


U dëshironi mirëseardhje pjesëmarrësve. Më pas prezantoni qëllimet e kursit të leximit, të paraqitura në projektor (mund t’i referoheni hyrjes në këtë udhëzues). 
Zhvilloni një aktivitet njohës me pjesëmarrësit. Vendosni për një lloj aktiviteti, i cili, pos njohjes, i shërben edhe krijimit të atmosferës pozitive për punë.
Shpjegoni më tej se ky kurs dhe puna që do të bëni së bashku është e lidhur me Kornizën e Kurrikulës në Kosovë, me zhvillimin e kompetencave kyçe dhe me aktivitetet e tjera për zhvillimin profesional të mësimdhënësve. Shkurtimisht, përmendni kompetencat e Kurrikulës së Re, pastaj shpërndajini secilit pjesëmarrës shtojcën 1, në të cilën janë kompetencat e kurrikulës dhe shkathtësitë relevante të BEP-it. Këtu shpjegoni se në kurrikulën e re, në fokus është të nxënit e nxënësve përmes krijimit të kompetencave (zhvillimi i dijeve, qëndrimeve dhe shkathtësive të nxënësve).    
Udhëzoni pjesëmarrësit që të shqyrtojnë lidhjen e shkathtësive relevante të BEP me kompetencat kryesore të kurrikulës dhe më pas pyesni pjesëmarrësit: 
Cili është ndikimi i leximit në klasat e hershme për arritjen e këtyre kompetencave?     
Më tutje, hapni diskutimin me tërë grupin.    
	Hapi 2: Aktivizimi i njohurive të mëhershme
	Koha: 20 minuta


Mësimet e mira fillojnë me aktivizimin e njohurive të mëhershme dhe përgatitjen e nxënësve për detyrat që i presin. Të kuptuarit përmirësohet kur nxënësit (qofshin të rritur apo fëmijë) bëjnë lidhjen mes asaj që po mësojnë dhe asaj që dinë paraprakisht. Ndërkohë që mësojnë informata të reja, ata e përshtatin të menduarit e tyre rreth një teme të dhënë. Seancat gjatë tërë këtij kursi do të jenë model i këtij formati.
	Aktivitet: Mendo-gërsheto-ndaj 


Qëllimi i këtij aktiviteti është të stimulohen pjesëmarrësit që të mendojnë me kujdes dhe të diskutojnë lidhur me rezultatet e të nxënit që ata presin që nxënësit e tyre t’i arrijnë me përfundimin e secilës klasë.
· Ndani pjesëmarrësit në grupe.
· Caktojini secilit grup klasën 1 ose klasën 2 (nëse janë 6 grupe, tri grupeve u caktohet klasa 1 dhe tri grupeve tjera klasa 2).
· Kërkoni që secili grup të diskutojë: Çfarë mendoni që duhet të jetë në gjendje të bëjë një nxënës me përfundimin e klasës së parë/dytë (varësisht cilën klasë e kanë të caktuar) në fushën e lexim-shkrimit? (10 minuta)
· Gjatë kohës që diskutohet, përgatisni 2 shtylla në tabelë: Klasa 1 dhe Klasa 2.
· I thoni secilit grup të ndajë përgjigjet me të gjithë pjesëmarrësit. Shënoni përgjigjet në tabelën e përgatitur (5 minuta).
· Diskutoni përgjigjet: A jeni dakord me përgjigjet e dhëna nga grupet e ndryshme? A mos janë pritjet tepër të ulëta (të lehta për t’u arritur nga nxënësit)? Apo janë tepër të larta (të vështira për t’u arritur)? (5 minuta)
	Hapi 3: Prezantim - Bazat e leximit
	Koha: 40 minuta


Bëni një lidhje të qëllimeve të shkrim-leximit të dala nga pjesëmarrësit, të cilat janë të shënuara në tabelë, me pjesën teorike të bazave të leximit që fillon nga pika kyçe 1. Vazhdoni prezantimin për secilën pikë kyçe, me fokus të veçantë në secilën prej komponentëve të leximit. 
Pika Kyçe 1: Leximi nuk është proces i natyrshëm
Të mësosh të flasësh është proces i natyrshëm që truri ynë e ka zhvilluar para më shumë se 100.000 vjetësh. Secili fëmijë, pos atyre që kanë dëmtime të rënda, mund të mësojë vetë të flasë. Madje edhe foshnjat janë në gjendje të njohin tinguj dhe zëra që kur janë vetëm ca muajsh, dhe përgjigjen ndryshe nëse e dëgjojnë një fjalë për herë të parë apo e kanë dëgjuar më parë.
Nga ana tjetër, leximi dhe shkrimi nuk janë procese të natyrshme. Ne nuk mësojmë shkrim e lexim pa një lloj ndërhyrjeje nga jashtë. Për shumicën e fëmijëve, kjo nënkupton udhëzime të drejtpërdrejta në shkrim-lexim nga mësimdhënësi. Zotërimi i shkathtësisë së leximi-shkrimit merr vite për t’u zhvilluar.
Është e vërtetë që disa fëmijë mësojnë të lexojnë vetë para se të fillojnë shkollën. Megjithatë, këta fëmijë me gjasë kanë qenë të rrethuar nga librat dhe prindërit e tyre janë marrë shumë me ta. Nuk duhet të supozojmë që të gjithë fëmijët rriten në rrethana të njëjta. Shumica e fëmijëve, posaçërisht ata që vijnë nga familje me të ardhura më të pakta apo me më pak burime të literaturës në shtëpi, kanë nevojë për udhëzime të hollësishme në fushën e të nxënit të lexim-shkrimit. 
Pika kyçe 2: Janë 5 shkathtësi themelore të të lexuarit
Nga fundi i viteve ’90, në Shtetet e Bashkuara u zhvilluan kërkime për të shikuar hulumtimet më të thella nga e tërë bota lidhur me të nxënit për të lexuar. Ky shikim i hulumtimeve u ndërmor pas dekadash debati lidhur me mënyrën se si duhet t’u mësohen fëmijëve shkathtësitë bazë të leximit. Hetimi zbuloi që fëmijët kanë nevojë për mësim sistematik e të përditshëm në 5 komponentët e leximit. Ky kurs është organizuar rreth këtyre 5 komponentëve.
Secili komponent do të diskutohet më hollësisht gjatë një seance të veçantë. Tani për tani do të hedhim një shikim të shkurtër mbi secilin prej komponentëve të leximit. Ata janë:
Vetëdija fonemike/tingëllore: Vetëdija fonemike është një shkathtësi gojore që u mundëson fëmijëve të identifikojnë tingujt (fonemat) individualë në fjalët e folura. Për shembull, tingulli i parë i fjalës “borë” është “b”, tingulli i fundit i fjalës “top” është “p”.
Fonetika: Fonetika është lidhja e parashikueshme mes një shkronje (grafeme) dhe tingullit (fonemës) që shkakton ajo shkronjë. Për shembull, sa herë shohim shkronjën “m” e dimë që ajo bën tingullin “m”. Shkathtësitë fonetike përfshijnë edhe mënyrën se si të kombinohen tingujt bashkë për të lexuar fjalët dhe si të njihen modelet e shpeshta dhe grup-shkronjat në fjalë. Fonetika është shkathtësi e rëndësishme; ajo përdoret për të mësuar leximin e fjalëve të reja që fëmijët i shohin për herë të parë.
Rrjedhshmëria: Rrjedhshmëria është aftësia për të lexuar shpejt, me saktësi dhe me shprehje/ndjenjë. Ne duam që të gjithë lexuesit të lexojnë “automatikisht”, d.m.th. në vend që të tingëllojnë fjalët shkronjë për shkronjë apo rrokje për rrokje, të lexojnë fjalët si të ishin duke folur.
Fjalori: Fjalori nënkupton njohjen e domethënies së fjalëve të veçanta dhe aftësinë e përdorimit të tyre kur flasim, dëgjojmë, lexojmë dhe shkruajmë. Sa më të pasur që e kemi fjalorin, aq më të rrjedhshëm jemi, dhe aq më shumë e kuptojmë atë që lexojmë.
Lexim-kuptimi: Leximi me kuptim është të kuptuarit e domethënies së tekstit të lidhur. Ky është synimi përfundimtar i mësimdhënies së leximit. Kuptimi nuk është vetëm të kuptuarit e informacionit të shënuar shprehimisht në tekst. Është njëkohësisht edhe të kuptuarit e këndvështrimit të autorit dhe aftësia për të nxjerrë kuptimet që nuk shprehen tekstualisht (të lexosh “mes rreshtave”).
Të shkruarit është po aq i rëndësishëm sa edhe të lexuarit, dhe të dyja duhet të mësohen paralelisht. Shkathtësitë e të shkruarit ndihmojnë në përforcimin e shkathtësive të të lexuarit. Në ditën e tretë do të fokusohemi te të shkruarit
	Aktivitet: Komponentët e leximit (10 min)


· Kërkoni nga pjesëmarrësit t’i referohen shtojcës 2. 
· U thoni të lexojnë materialin për 5 komponentët e leximit.
· Pyetini nëse kanë pyetje ose sqarime deri në këtë pikë. U përkujtoni pjesëmarrësve që do t’i kushtohet nga një seancë secilit komponent të leximit. 
Pika kyçe 3: Fëmijët kërkojnë mësim dhe praktikë të qartë dhe sistematike në secilën prej komponentëve të leximit
Për shkak se leximi nuk është proces i natyrshëm, fëmijët kanë nevojë për udhëzime të qarta e sistematike  për të mësuar secilën prej këtyre shkathtësive. Truri i fëmijëve duhet të ushtrohet për të vepruar kështu. Mësimi dhe praktika e përditshme e leximit ndihmon që të riprogramohet truri i fëmijës në mënyrë të atillë që e bën të lexuarin proces automatik. Kur themi “të qarta” nënkuptojmë që shkathtësitë duhet t’u mësohen drejtpërdrejt nga mësuesi. Fëmijët nuk i mësojnë shkathtësitë rastësisht ose thjesht përmes ekspozimit të shpeshtë ndaj librave. Kur themi ‘sistematike” nënkuptojmë që ekziston një plan dhe një logjikë se si mësohen fëmijët. Për shembull, fëmijët e vegjël fillojnë me fjalor bazë dhe fjali të shkurtra.
Natyrisht që praktika ka rol thelbësor. Për çdo shkathtësi fëmijëve u duhet praktikë e bollshme dhe mundësi zbatimi e këtyre shkathtësive.
Pika kyçe 4: Gjuha është në zemër të të gjitha shkathtësive të lexim-shkrimit
Shkathtësitë e leximin janë të rrënjosura thellë në zhvillimin gjuhësor. Në fakt, shtegu i leximit që zhvillojnë fëmijët në tru është i ndërtuar mbi shtegun gjuhësor që fëmijët e kanë nga natyra. Fëmijët nxjerrin kuptime nga teksti duke shfrytëzuar si shkathtësitë gjuhësore ashtu edhe shkathtësitë e identifikimit të simboleve. 
Kërkojuni pjesëmarrësve të përpiqen të lexojnë tekstin e mëposhtëm:
Paka ni mafuta.
(Macja është e trashë)
U thoni se ata mund të shfrytëzojnë shkathtësitë e tyre për identifikimin e simboleve për t’i lexuar këto fjalë. Por meqenëse nuk kenë shkathtësi gjuhësore në gjuhën Suahili, nuk e dinë se çfarë po lexojnë.
Tash kërkojuni pjesëmarrësve të lexojnë këtë fjali:
Kimotripsina është një komponent i enzimit tretës të lëngut të pankreasit 
që vepron në duodenum.
Shpjegoni se edhe në shqip është e vështirë të lexohen disa nga fjalët (dhe të kuptohen) nëse nuk kemi njohuri të mëhershme lidhur me një temë të caktuar. Nëse nuk jemi biologë me profesion, vështirë se mund ta kuptojmë drejt këtë fjali. 
Pika kyçe 5: Shkathtësitë e fjalorit dhe të kuptuarit duhet të zhvillohen tek fëmijët që në moshë të hershme
Shkathtësitë e fjalorit dhe të kuptuarit janë 2 prej 5 komponentëve të leximit dhe këto dy janë posaçërisht të lidhura me zhvillimin gjuhësor. Është me rëndësi të kuptohet që këto shkathtësi mund të zhvillohen në formë gojore (verbale) ndërkohë që fëmijët mësojnë paralelisht edhe shkathtësitë për dekodimin e fjalëve.
Gjëja më e mirë që mund të bëjë një prind për ta përgatitur fëmijën e vet për shkollë është që herë pas here ta angazhojë fëmijën në biseda të pasura, që kur është i vogël: t’i bëjë pyetje, të diskutojë, të përdorë fjalë të reja nga fjalori, t’i flasë fëmijës me gramatikë të saktë. Në fakt, hulumtimet kanë treguar se sasia e kohës që një familje kalon së bashku rreth tavolinës së darkës – ku të gjithë flasin dhe diskutojnë – është e lidhur ngushtë me faktin se sa mirë fëmija mëson për të lexuar
Mësuesit po ashtu duhet ta bëjnë të njëjtën gjë kur fëmijët fillojnë shkollën. Bisedat dhe diskutimet e pasura, sidomos në lidhje me librat me tregime ose përralla, mund të ndihmojnë në formimin e fjalorit dhe shkathtësive të të kuptuarit të cilat e ndihmojnë fëmijën që nga mosha e hershme, dhe gjatë gjithë jetës.
Përdorimi i varfër i gjuhës së standardizuar shqipe në shkolla, nga ana e mësimdhënësve dhe nxënësve, sfidon zhvillimin e shkrim-leximit. Kjo krijon hendek mes gjuhës së përdorur nga nxënësit dhe gjuhës së përdorur në tekstet shkollore, të cilat janë të shkruara në gjuhë më të standardizuar.
Pika kyçe 6: Mos ta nënvlerësojmë atë që mund të arrijë fëmija
Disa nga hulumtuesit që merren me fushën e lexim-shkrimit kanë zhvilluar një listë të disa momenteve apo periudhave themelore që sugjerojnë se ku duhet të jenë fëmijët me zhvillimin e lexim-shkrimit në secilën moshë/klasë. Këto periudha bazohen te fëmijët amerikanë në SHBA që mësojnë gjuhës angleze. Megjithëse ka dallime, në përgjithësi ajo çka pritet duhet të jetë e njëjtë. Ekzistojnë dy dallime kryesore. Së pari, gjuha shqipe është shumë më e lehtë të mësohet për t’u lexuar sepse secila shkronjë prodhon vazhdimisht të njëjtin tingull. Nga ana tjetër, me gjasë ka më shumë libra për fëmijë në shkollat dhe shtëpitë në SHBA ku fëmijët mund të mësojnë t’i praktikojnë këto shkathtësi.
	Seanca II


	Aktivitet: Diskutim   30 min


· Shpërndajuni pjesëmarrësve listën “Periudhat kryesore të zhvillimit të shkrim-leximit” (shtojca 3), të hartuar nga Burns, Griffin dhe Snow (Literacy Milestones). 
· Udhëzoni pjesëmarrësit që në çifte të shikojnë listën e krijuar në fillim të seancës së parë dhe ta krahasojnë me këto periudha të zhvillimit, me fokus të veçantë në klasën e parë dhe të dytë. 
· Pasi të kenë përfunduar, kërkojuni të diskutojnë se ku dallojnë këto dy lista. U shtrohet pyetja:  A mungon diçka në ndonjërën periudhë sipas jush?
· Theksoni që puna e këtillë në çifte është një mënyrë e lehtë për t’i angazhuar të gjithë nxënësit në klasë.
· Theksoni që mësimdhënësit shpesh mendojnë se komponentët e leximit janë faza të cilat duhen mësuar me rend njëra pas tjetrës. Kjo nuk është e vërtetë:
· Fëmijët duhet të lexojnë tekste të thjeshta rrjedhshëm në klasën e parë, ndërkohë që mësojnë modele fonetike më komplekse.
· Më me rëndësi, fëmijët duhet të mësojnë shkathtësitë e të kuptuarit që në fillim të shkollës. Megjithëse fëmija mund të mos arrijë të lexojë në mënyrë të pavarur, këto shkathtësi duhet t’u mësohen në mënyrë gojore.
	Tema 2: Vlerësimi i leximit në klasat e hershme (EGRA)

	Qëllimi: Të njihemi me EGRA-n dhe qëllimin e saj
	Rezultatet e pritura 
Në fund të seancës pjesëmarrësit do të jenë në gjendje të:
· Shpjegojnë si matet secili prej komponentëve të leximit duke përdorur EGRA-n
· Të kuptojnë vështirësitë që kanë fëmijët në Kosovë me të lexuarit në klasat e hershme 
· Të njohin dimensionet e lexim-kuptimit

	Koha: 60 minuta
	

	Materiale: Prezantimi në PowerPoint, testet (shtojca 4), video, rezultatet e EGRA-s për prezantim
	


	Hapi 1: Aktivizimi i njohurive të mëhershme
	Koha: 10 minuta


· Kërkojuni pjesëmarrësve që në grupe të vogla të shikojnë komponentët e leximit-shkrimit. Kërkojuni të parashikojnë në cilat fusha do të dalin mirë fëmijët e klasave të dyta në Kosovë, dhe në cilat fusha do të kenë vështirësi.
· Hapni diskutimin në grup të madh për këto.
	Hapi 2: Prezantim: Hyrje në EGRA
	Koha: 10 minuta


Pika kyçe 1. Vlerësimi i leximit në klasat e hershme (Early Grade Reading Assessment - EGRA) është hartuar për të matur shkathtësitë e leximit
Shumë vlerësime të përdorura anembanë botës bëhen në formën e testeve të administruara në grup. Ato u japin nxënësve një paragraf për ta lexuar në heshtje dhe më pas t’u përgjigjen pyetjeve me shumë alternativa.
Vlerësimi i leximit në klasat e hershme (EGRA) përbëhet nga një sërë testesh, zakonisht rreth 8 të tilla gjithsej. Ai është hartuar për të matur njohuritë e fëmijëve në secilin prej komponentëve të leximit. Duke përdorur EGRA-n ne arrijmë të kuptojmë se ku nevojitet më shumë punë dhe përkrahje për fëmijët në klasat e hershme. Ai është një shembull i përdorimit të vlerësimit për të nxënë. Mësimdhënësit mund t’i përdorin rezultatet për të vendosur se në cilin aspekt një nxënës apo tërë klasa kanë nevojë për përkrahje shtesë në shkollë.
EGRA nuk është hartuar për të matur aftësi më komplekse të leximit dhe shkrimit. Me gjasë nuk do të ishte e dobishme pas klasës së tretë, kur fëmijët duhet të tregojnë shkathtësi më komplekse të të lexuarit.
Është zhvilluar një studim fillestar me fëmijët në Kosovë duke përdorur EGRA-n. U zgjodhën nga njëzet fëmijë nga 40 shkolla të ndryshme, ose 800 fëmijë gjithsej. Në këtë seancë do të shohim testet dhe rezultatet e tyre.
Pika kyçe 2. Momentalisht nuk ka standarde të përmbushjes lidhur me EGRA-n në shqip
Si mësimdhënës, ne e kuptojmë kur një fëmijë lexon rrjedhshëm ose kur ka vështirësi në shqiptimin e fjalëve të reja. Por kjo është vetëm një ide e përgjithshme dhe është më mirë të ketë standarde të përmbushjes lidhur me atë që duam të arrijnë fëmijët. A është leximi i 100 fjalëve në minutë synim i duhur për fundin e klasës së dytë? Po 30 fjalë në minutë? Po 80 fjalë në minutë?
Programi për Arsimin Themelor i USAID-it (USAIDs Basic Education Program) po punon për t’i zhvilluar këto standarde për fëmijët në Kosovë. Në ndërkohë, do të përdorim etapat e treguesve dinamikë të shkathtësive bazë të lexim-shkrimit të hershëm, që njihen si DIBELS (The Dynamic Indicators of Basic Early Literacy Skills) për të ilustruar në çfarë niveli janë fëmijët. DIBELS është një vlerësim i ngjashëm që përdoret në Shtetet e Bashkuara të Amerikës.
Megjithatë, është një sfidë të madhe këtu që duhet ta kemi parasysh: këto standarde janë zhvilluar për fëmijët amerikanë që flasin anglisht. Shqipja dhe anglishtja kanë disa ngjashmëri, por edhe shumë dallime njëkohësisht. Për shembull, anglishtja ka shumë fjalë të cilat nuk shqiptohen shkronjë për shkronjë. Shqipja mund të ketë fjalë më të gjata, në përgjithësi, sesa anglishtja. Kur i bëjmë këto krahasime, pjesëmarrësit duhet të kenë parasysh që nuk është krahasim ideal, por gjithsesi është një pikënisje.
	Hapi 3: Demonstrimi i EGRA-s: Vetëdija fonetike/tingëllore
	Koha: 10  minuta


· Kërkoni një vullnetar.
· Demonstroni se si zhvillohet testi i vetëdijes fonemike duke e provuar me vullnetarin. Mos tregoni se çfarë mat ky test. Ky test ka të bëjë me shkathtësi orale, prandaj ideja është që kjo të bëhet duke përdorur vetëm fjalët e folura.
· Cili është tingulli i parë që dëgjon në fjalën “han” ?
· Cili është tingulli i parë që dëgjon në fjalën “gorillë”?
· Cili është tingulli i parë që dëgjon në fjalën “top”?
· Cili është tingulli i parë që dëgjon në fjalën “plan”?
· Cili është tingulli i parë që dëgjon në fjalën “stemë”?
· Kërkoni që pjesëmarrësit të shpjegojnë se çfarë mat ky test (vetëdijen fonemike, apo aftësinë për t’i ndarë fjalët në tinguj të veçuar).
· Rikthehuni tek prezantimi në PowerPoint me rezultatet nga testi i vetëdijes fonemike.
· Shpjegoni që kur e shohim përmbushjen e tyre në testin e vetëdijes fonemike, vërejmë se 75% e fëmijëve kanë dhënë 8, 9 ose 10 përgjigje të sakta nga 10 pyetje gjithsej. Ky është rezultat përgjithësisht shumë i mirë, megjithëse nuk kemi baza për krahasim. 
	Hapi 4: Demonstrimi i EGRA-s: Njohja e emrit dhe tingullit të shkronjës, leximi i fjalëve të njohura, leximit i fjalëve pa kuptim dhe diktimi  
	Koha: 15 minuta


· Kërkoni një vullnetar tjetër. Jepni udhëzimet për testin shkronjë/tingull (shtojca 4) Mos u tregoni se çfarë mat ky test.
· Kur jeni gati, praktikoni testin (tregojuni pjesëmarrësve që me nxënës realizohet me kohëmatës).
· Kërkojuni pjesëmarrësve që të shpjegojnë se çfarë mat ky test (tingujt/fonetikën).
· Kthehuni tek prezantimi në PowerPoint me rezultatet nga testi shkronjë/tingull. 
· Shpjegoni se duke parë rezultatet e testit shkronjë/tingull, pothuaj të gjithë fëmijët dolën me rezultatet e duhura dhe të pritshme. Në fakt, vetëm 12 fëmijë nga  gjithsej 800 mund të konsiderohen në rrezik apo deri në një masë në rrezik, duke marrë për bazë standardet DIBELS.
· Përsëritni demonstrimin, por kësaj radhe përdorni testin me fjalë pa kuptim.
· Kërkoni një vullnetar tjetër. Jepni udhëzimet për testin (shtojca 4). Mos u tregoni atyre se çfarë mat ky test.
· Kur jeni gati, filloni demonstrimin (edhe ky test me nxënës bëhet me kohëmatës).
· Pas demonstrimit, kërkojuni pjesëmarrësve që të shpjegojnë se çfarë mat ky test (fonetika/tingujt – për të parë nëse fëmijët arrijnë t’i lexojnë fjalët e reja duke shfrytëzuar njohuritë që kanë për shkronjat dhe tingujt).
· Shkoni tek slajdi i ardhshëm me rezultatet nga testi i leximit të fjalëve pa kuptim.
· Shpjegoni që, për leximin e fjalëve pa kuptim, fëmijët mund të lexonin mesatarisht 40 fjalë të sakta për minutë. Ritheksoni se këto janë fjalë të sajuara. Sipas standardeve të DIBELS, edhe pse fëmijët në përgjithësi dolën mirë, megjithatë 27% e fëmijëve në fund të klasës së dytë kishin vështirësi në këtë fushë, pra një në katër fëmijë kishte nevojë për përkrahje shtesë.
· Tregojuni pjesëmarrësve që në të njëjtën mënyrë realizohet edhe testi i fjalëve të njohura.
· Kërkoni vullnetar tjetër. Jepni udhëzimet për testin e fjalëve të njohura. Mos u tregoni pjesëmarrësve se çfarë mat ky test
· Kur të jeni gati, filloni demonstrimin dhe matjen e kohës.
· Pyetini pjesëmarrësit se çfarë mat ky test? (fonetikën/njohjen e fjalëve – posaçërisht fjalëve themelore).
· Vazhdoni tek slajdi tjetër me rezultatet e testit të leximit të fjalëve të njohura.
· Shpjegoni që, gjatë leximit të fjalëve të njohura, fëmijët arrinin mesatarisht të lexonin 50 fjalë të sakta për minutë. Ne presim që ky rezultat të jetë më i lartë se me fjalët e panjohura (sikurse edhe është) thjesht për faktin se ato janë fjalë që ata me gjasë i kanë parë dhe lexuar shumë herë përpara. Për këtë rezultat nuk ka krahasim DIBELS.
· Jepni udhëzimet për testin e diktimit. 
· Shpjegoni që nxënësit janë vlerësuar nëse i kanë shkruar fjalët drejt dhe kanë respektuar shenjat e pikësimit.
· Kërkoni që pjesëmarrësit të shpjegojnë se çfarë mat kjo (drejtshkrimin).
· Kthehuni tek slajdi me rezultatet e testit të diktimit.
· Shpjegoni që, në diktim, fëmijët kanë dalë mjaft mirë. Ata i kanë qëlluar mesatarisht 14 prej 18 pyetjeve, që do të thotë se ata kanë bërë mesatarisht vetëm 4 gabime.
	Hapi 5: Demonstrim i EGRA-s: rrjedhshmëria gojore, lexim-kuptimi dhe dëgjim-kuptimi
	Koha: 15 minuta


· Shfaqni videon me fëmijët që u janë nënshtruar testeve të rrjedhshmërisë gojore, lexim-kuptimit dhe dëgjim-kuptimit.
· Shpjegoni që administratori i testit i ka regjistruar gabimet që ka bërë secili fëmijë në lexim, dhe po ashtu ka regjistruar sa fjalë në minutë secili fëmijë i ka lexuar saktë. Gjithashtu, administratori ka regjistruar nëse ata u janë përgjigjur pyetjeve saktë apo gabim. 
· Kërkojuni pjesëmarrësve të shpjegojnë se çfarë masin testet (rrjedhshmërinë gojore, lexim-kuptimin dhe dëgjim-kuptimin).
· Theksoni që “rrjedhshmëria” duhet të përfshijë matjen e të shprehurit; testi aktual nuk e bën këtë prandaj në të vërtetë është matje e shkallës së leximit. Po ashtu vini në pah se rrjedhshmëria në këtë rast është matje e rrjedhshmërisë “gojore”; fëmijët me gjasë lexojmë më shpejt kur lexojnë vetë me vete.
· Kaloni tek slajdi tjetër me rezultatet e testit të rrjedhshmërisë gojore.
· Shpjegoni që, për rrjedhshmërinë gojore, rezultati mesatar në hulumtimin mbi gjendjen ekzistuese ishte 69 fjalë për minutë. Kini parasysh videon e dy vajzave të vogla. Vajza e parë, e cila lexon më rrjedhshëm, lexoi 108 fjalë të sakta për minutë. Ne duam që fëmijët e klasës së dytë të lexojnë kështu. Vajza e dytë lexoi vetëm 45 fjalë të sakta në minutë. Nëse përdorim standardet DIBELS, duket se 51% e fëmijëve nuk janë në nivelin e duhur në fund të klasës së dytë. 
· Pyetini pjesëmarrësit: A ju duket se kjo përputhet me përvojën tuaj në klasë? Diskutoni me pjesëmarrësit për 2-3 minuta.
· Kthehuni tek slajdet me rezultatet nga testi i lexim-kuptimit.
· Shpjegoni që testi i lexim-kuptimit është më thelbësori, meqenëse është qëllimi kryesor i të qenit i/e aftë për të lexuar. 40% e fëmijëve nuk mundën t’i përgjigjen asnjë pyetjeje ose iu përgjigjen vetëm  një pyetjeje.
· Tregoni lidhjen mes leximit me zë dhe të kuptuarit.
· Diskutoni me pjesëmarrësit lidhur me atë që shohin dhe çfarë mendojnë se është. 
· Ka disa arsye pse lexim-kuptimi është i ulët. Së pari, fëmijët duhet të lexojnë mjaft shpejt në mënyrë që të kuptojnë se çfarë po lexojnë. Nëse lexojnë shumë ngadalë, nuk arrijnë të mbajnë mend se çfarë lexuan në fillim të paragrafit, dhe do të përqendrohen më shumë se duhet në shqiptimin e fjalëve. Pra, kjo është një arsye pse leximi me kuptim është i ulët.
· Diskutoni për pyetjet në testin e lexim-kuptimit. 
· Shpjegoni që pyetjet e leximit ishin një përzierje e pyetjeve të drejtpërdrejta, të nënkuptuara dhe të lidhura me të menduarin kritik. Pyetja e parë ishte natyrisht më e thjeshta. Prej atyre fëmijëve që janë përpjekur t’u përgjigjen të pesë pyetjeve, 94% i janë përgjigjur kësaj pyetjeje saktë. Megjithatë, pyetjet tjera ishin më komplekse, ku vetëm gjysma e nxënësve kanë arritur t’u përgjigjen. Kjo sugjeron që fëmijëve u duhet ndihmë me shkathtësitë e të menduarit kritik.
· Kthehuni tek slajdi me rezultatet e testit të dëgjim-kuptimit. 
· Shpjegoni që rezultatet e dëgjim-kuptimit tregojnë se 20% e fëmijëve mundën t’i përgjigjeshin vetëm një apo madje asnjë pyetjeje saktë, ndërsa 40% u janë përgjigjur 2 ose 3 pyetjeve saktë. Mos harroni që në këtë test fëmijët vetëm kanë dëgjuar një tregim dhe u janë përgjigjur pyetjeve. Ata nuk kanë lexuar asgjë. Gjithashtu, pyetjet kanë qenë pak më të lehta. Rezultatet sugjerojnë që fëmijët kanë nevojë të punojnë me shkathtësitë e lexim-kuptimit dhe të dëgjim-kuptimit.
· Hapni diskutimin: Duke pasur parasysh gjetjet e EGRA-s në shqip (A-EGRA), në cilat aspekte mendoni se duhet ndërhyrë më shumë? A dolën të sakta parashikimet tuaja? 
· Theksoni dy fusha që kanë dalë në pah shumë më tepër se të tjerat. Së pari, shumë fëmijë nuk duket se lexojnë me rrjedhshmërinë e duhur. Megjithëse ata i shqiptojnë shkronjat dhe fjalët, ata kanë probleme kur lexojnë një tekst të ndërlidhur. Së dyti, një numër i madh fëmijësh kanë shkathtësi të ulëta të të kuptuarit, qoftë përmes leximit apo dëgjimit. Megjithëse ky kurs do të merret me të gjitha aspektet e leximit, më së shumti do të fokusohemi në rrjedhshmëri dhe në të kuptuar.
	Seanca III


	Tema 3: Dëgjim-kuptimi

	Qëllimi: Të udhëhiqen pjesëmarrësit drejt të kuptuarit të rëndësisë së zhvillimit të shkathtësive të të kuptuarit që nga mosha e hershme dhe të aftësohen për përdorimin e strategjive për ngritjen e shkathtësive gjuhësore.
	Rezultatet e pritura
Në fund të seancës, pjesëmarrësit do të jenë në gjendje të:
· Kuptojnë se si lidhen komponentët bazë të leximit me zhvillimin gjuhësor.
· Përdorin lloje të ndryshme të pyetjeve të të kuptuarit.
· Administrojnë me efikasitet të lexuarit me zë të lartë dhe të lexuarit e përbashkët.

	Koha: 90 minuta
	

	Materialet: Prezantimet në PowerPoint; libri me tregime për ta lexuar së bashku (nga Agim Deva); kopje të tregimit “Në zyrën e babit” nga Abetarja (shtojca 5).
	

	
	


	Hapi 1: Aktivizimi i njohurive të mëhershme
	Koha: 10 minuta


· Duke përdorur periudhat kryesore të leximit (në anglisht: literacy milestones), kërkojuni pjesëmarrësve t’i shikojnë në heshtje për 5 minuta duke identifikuar se ku e shohin zhvillimin e shkathtësive gjuhësore gojore para klasës së tretë.
· Ua përkujtoni që të fokusohen si në fjalorin gojor, ashtu edhe në të kuptuarit gojor.
· Për 5 minuta, diskutoni përgjigjet së bashku në grup.
	Hapi 2: Prezantim: Dëgjim – kuptimi 
	Koha: 20 minuta


Pika kyçe 1. Mësuesit dhe prindërit janë burimi më i mirë për zhvillimin e shkathtësive gjuhësore; televizioni, e madje edhe librat, kanë fuqi të kufizuar në zhvillimin e shkathtësive gjuhësore
Siç u diskutua, zhvillimi gjuhësor është baza e zhvillimit të shkrim-leximit. Në fakt, një nga gjetjet më të qëndrueshme të hulumtimeve është fakti që njohuritë e fjalorit janë treguesit më të fuqishëm të shkathtësive të lexim-kuptimit. Përmes zhvillimit gjuhësor, fëmijët mund të mësojnë fjalor dhe shkathtësi të kuptuari më komplekse në mënyrë gojore, edhe para se të jenë në gjendje të dekodojnë tekste dhe të lexojnë rrjedhshëm.
Për fëmijët më të rritur, shkathtësitë gjuhësore dhe ato të lexim-shkrimit janë reciproke. Sa më të zhvilluara që janë shkathtësitë gjuhësore të fëmijës, aq lexues më i mirë do të jetë ai/ajo. Sa më mirë që lexon një fëmijë, aq më të mira bëhen shkathtësitë e tij/saj gjuhësore me kalimin e kohës. 
Gjatë viteve të para të shkollës, ky raport i ndërsjellë është i kufizuar. Për shkak se fëmijët lexojnë vetëm tekste të thjeshta që ata janë në gjendje t’i dekodojnë, ata nuk u ekspozohen një fjalori dhe ideve më komplekse. Ne nuk mund të presim që shkathtësitë gjuhësore të fëmijëve të rriten shumë përmes teksteve të zakonshme shkollore. Për shumë fëmijë, ky zhvillim gjuhësor duhet të vijë nga burime të tjera, siç janë bisedat me prindërit dhe mësuesit, apo të dëgjuarit e teksteve më të vështira.
	Aktivitet: Kuiz i shkurtër
	Koha: 5 minuta


· Shtrojuni pyetje pjesëmarrësve: Ku mendoni se fëmijët kanë gjasë të përvetësojnë fjalor më të mirë, në televizion apo në librat për fëmijë?
· Hapni diskutimin në grup të madh duke marrë mendimet e pjesëmarrësve e më pas jepni argumentet tuaja.
· Përgjigje: Në librat për fëmijë. Librat për fëmijë përmbajnë shumë fjalë të cilat fëmijët me gjasë nuk i hasin shpesh në gjuhën e folur. Librat për fëmijë faktikisht përmbajnë 50% më shumë fjalë të rralla sesa televizioni. 
Pika kyçe 2. Bërja e pyetjeve të mira është ndër mënyrat më të mira për zhvillimin e shkathtësive gjuhësore
Qoftë përmes bisedave apo derisa lexojmë libra, bërja e pyetjeve nxënësve lidhur me çfarë po diskutojnë, dëgjojnë apo lexojnë, është mjeti më i mirë që ka në dorë mësimdhënësi. Megjithatë, ka dallim shumë të madh në llojet e pyetjeve që mund t’i bëjë një mësimdhënës. Fëmijët mësojnë të tregohen të vëmendshëm ndaj llojit të informacionit për të cilin mësimdhënësi i pyet. Nëse mësimdhënësi bën pyetje të thjeshta të drejtpërdrejta, fëmijët do të mësohet t’i kushtojnë vëmendje vetëm informatave të këtij lloji kur të lexojnë. Nëse mësimdhënësi u bën pyetje më kritike, fëmijët do të mësohen t’i kushtojnë vëmendje informatave më komplekse që jepen në formë të nënkuptuar në tekst.
Pyetjet mund të ndahen në tre lloje:
1. Pyetjet e drejtpërdrejta (ang. literal questions) – kërkojnë informata të cilat janë të shprehura drejtpërdrejt në tekst, shpesh në një fjali të vetme. Për këto lloj pyetjesh, ju mund ta tregoni me dorë rreshtin ku ndodhet përgjigjja.
2. Pyetjet e nënkuptuara (ang. inferential questions) – kërkojnë informata të cilat diskutohen në mënyrë të tërthortë, dhe përfshijnë të lexuarit mes rreshtave. Nëse një djalë në tregim përplas librat në tokë dhe hyn me furi në dhomën e tij, ne mund të nxjerrim përfundimin (nënkuptojmë) që ai është i inatosur. Nëse një vajzë vesh pallton dhe vë kapelën para se të dalë, ne mund të nënkuptojmë se është dimër.
3. Pyetjet që nxisin të menduarit kritik – kërkojnë që fëmijët të diskutojnë këndvështrimin e autorit, të hetojnë (vënë në dyshim) informacionin e prezantuar, si dhe të bëjnë lidhjet me jetën e tyre. Për shembull, nëse një tekst ka të bëjë me një fëmijë që ka vështirësi të mësojë të ngasë biçikletën, fëmijët mund të reflektojnë lidhur me disa gjëra me të cilat ato hasin vështirësi.
Është me rëndësi të mbahet mend se vetëm për faktin se fëmijët janë të vegjël dhe sapo kanë filluar të mësojnë të lexojnë, nuk do të thotë se atyre duhet t’u bëhen vetëm pyetje të drejtpërdrejta. Mësimdhënësit posaçërisht duhet t’i shmangin pyetjet të cilave u jepet përgjigje vetëm me një fjalë (përgjigjet njëfjalëshe), ose pyetjet të cilat kërkojnë vetëm përgjigje “po” ose “jo”. Këto lloj pyetjesh nuk e bëjnë fëmijën të mendojë aq sa duhet. 
Pika kyçe 3. Pyetjet e mira duhet të bëhen gjatë të gjitha fazave të leximit
Struktura “para leximit, gjatë leximit, pas leximit” është mënyrë shumë e mirë për të organizuar cilindo aktivitet leximi dhe për të siguruar bërjen e pyetjeve të mira. Mësimdhënësit duhet të mësojnë të bëjnë pyetje para leximit të tekstit, siç është parashikimi se çfarë do të ndodhë duke u bazuar në titullin, kopertinën, ose rreshtin e parë të tekstit. Këto pyetje njëkohësisht mund të aktivizojnë edhe njohuritë e mëhershme, duke e lidhur temën e ngjarjes me diçka të cilën fëmijët e njohin.
Mësuesit duhet të mësojnë të bëjnë pyetje gjatë leximit. Këto pyetje mund të fokusohen tek nënkuptimet, përmbledhja e asaj që ka ndodhur deri aty, konfirmimi i parashikimeve dhe bërja e parashikimeve të reja, identifikimi i ideve kyçe, si dhe vënia në pyetje e të kuptuarit të vet. 
Së fundi, mësuesit duhet të mësojnë të bëjnë pyetje pas secilit lexim. Pyetje të tilla fokusohen në bërjen e lidhjeve me tekste të tjera ose me jetën e përditshme, në përmbledhjen e asaj që ka ndodhur, në bërjen e krahasimeve brenda tekstit, ose duke përcaktuar idenë kryesore të tekstit. Këto pyetje mund të bëhen edhe në lidhje me këndvështrimin e autorit, siç janë pyetjet për porosinë e tregimit. 
	Hapi 3: Teknika 1: Të lexuarit e përbashkët 
	Koha: 30 minuta


Të lexuarit e përbashkët është ndoshta teknika më e rëndësishme që mund të përdorë një mësimdhënës i gjuhës; hulumtimet kanë treguar se ajo është teknika më efektive nga të gjitha. Të lexuarit e përbashkët të librave me tregime mund të përdoret për të theksuar cilindo prej komponentëve të leximit që kemi diskutuar. Po ashtu, leximi i përbashkët mund të adaptohet sipas objektivave tuaja mësimore dhe asaj që doni të mësojnë fëmijët. Do të shohim se do ta përdorim shumë leximin e përbashkët gjatë tërë këtij kursi.
· Duke përdorur tregimin (“Biçikleta prej çokollate” nga Agim Deva), jepni një model se si zhvillohet leximi i përbashkët me pjesëmarrësit.
· Shpjegoni që ju jeni mësimdhënësi dhe ata duhet të sillen si nxënës.
· Shpjegoni që ju do t’u tregoni se si bëhen pyetjet e mira (duhura) të cilat nuk janë vetëm të drejtpërdrejta, por edhe të nënkuptuara (tërthorta) dhe që kërkojnë të menduar kritik. (Ju duhet të përgatitni paraprakisht pyetjet të cilat do t’i bëni dhe të siguroheni që ato të jenë pyetje të drejtpërdrejta, të nënkuptuara dhe të të mendimit kritik).
· Ndërkohë që lexoni tregimin, mos harroni të lexoni me shprehje/emocion dhe të bëni pyetjet e dhëna para, gjatë dhe pas leximit. 
· Po ashtu, mos harroni të tregoni ilustrimet apo fotot në libër pasi të mbaroni së lexuari çdo faqe. 
· Ecni nëpër dhomë ndërkohë që lexoni dhe vazhdoni të tregoni pamjet (ilustrimet/fotot) ashtu siç do të bënit në klasë. Preferohet që kjo teknikë të realizohet me pjesëmarrësit të ulur në formë të shkronjës “U”. Në pamundësi që të realizohet në këtë mënyrë atëherë ju duhet të lëvizni nëpër sallë në mënyrë që pjesëmarrësit të shohin nga afër ilustrimet/fotot.
· Pasi ta lexoni tregimin dhe të bëni pyetjet, diskutoni pikat e mëposhtme me pjesëmarrësit:
· Çfarë vini re për sa i përket stilit që kam përdorur gjatë leximit? (ishte ekspresiv, e bëri tekstin interesant dhe tërheqës, nuk ndaloja shpesh për të bërë pyetje në mënyrë që të mos ndërpritej rrjedha e ngjarjes, eca përreth sallës në mënyrë që të gjithë të qëndronin të angazhuar apo qëndrimi në formë rrethore).
· A mund të përmendni disa nga pyetjet e drejtpërdrejta që kam bërë?
· A mund të përmendni disa nga pyetjet e nënkuptuara (tërthorta) që kam bërë?
· A mund të përmendni disa nga pyetjet e të menduarit kritik që kam bërë?
· A ka pyetje të tjera të nënkuptuara (tërthorta) apo të të menduarit kritik që mund t’i kisha shtuar?
· Cilin lloj të pyetjeve e përdorni më së shumti me nxënësit tuaj? Çka do të ndërroni si rrjedhojë e asaj që diskutuam këtu?
	Hapi 4: Teknika 2: Lexim me zë
	Koha: 30 minuta


Leximi me zë është një teknikë tjetër e rëndësishme që mund të përdorë mësimdhënësi për të ushqyer zhvillimin gjuhësor dhe të shkrim-leximit. Leximi me zë ndodh kur mësimdhënësi zgjedh një libër mbi nivelin e të lexuarit të pavarur të fëmijëve, si p.sh. librat shumë interesantë me kapituj apo tregimet e shkurtra. Mësimdhënësi lexon me zë të lartë (qoftë gjatë një ore të mësimit, qoftë nga pak çdo ditë nëse është fjala për libër me kapituj). Para, gjatë dhe pas leximit mësimdhënësi duhet të bëjë pyetje të mira.
Leximi me zë zakonisht nuk përfshin fotografi apo ilustrime, meqenëse fokusi vihet në ndërtimin e shkathtësive gjuhësore me anë të teksteve më të vështira. Disa libra me kapituj mund të përmbajnë disa ilustrime, por zakonisht nuk kanë. Për këtë arsye, është thelbësore që libri që u lexohet fëmijëve me zë të jetë interesant për ta dhe ata të duan ta dëgjojnë. Po ashtu, ka shumë rëndësi që mësimdhënësi ta lexojë me interesim dhe me emocion.
Fëmijët në Kosovë nuk dolën shumë mirë në testin e dëgjim-kuptimit. Teknika të tilla u ndihmojnë të përmirësohen. Leximi me zë dhe leximi i përbashkët janë mënyra të mira për ta filluar apo për ta përmbyllur ditën në shkollë dhe shumë lehtë mund të bëhen rutina.
· Shpjegoni që ju nuk do të lexoni me zë, por do të përqendrohemi në bërjen e pyetjeve.
· Udhëzoni  pjesëmarrësit të marrin tekstin “Në zyrën e babit” (shtojca 5).
· Në çifte, jepuni 15 minuta kohë për ta lexuar tregimin dhe për të nxjerrë pyetje që do të bënin para, gjatë dhe pas leximit të tregimit me zë në klasat e tyre. Ua përkujtoni që të fokusohen sidomos në pyetjet e nënkuptuara (tërthorta) dhe të të menduarit kritik.
· Pas 15 minutash, ftoni vullnetarë që të lexojnë pyetjet e formuluara. Pyetni pjesëmarrësit për llojin e pyetjes së lexuar. 
· Sigurohuni që pjesëmarrësit të nxjerrin jo vetëm pyetje të drejtpërdrejta! Mos harroni: fëmijët mësojnë të fokusohen në llojin e informacionit për të cilin mësimdhënësi u bën pyetje.
· Pyetni pjesëmarrësit: Cilat janë dy gjërat që do t’i bëni ndryshe në mësimdhënien tuaj javën tjetër, për të ndihmuar nxënësit të ndërtojnë shkathtësitë e dëgjim-kuptimit? 
· Pjesëmarrësit duhet t’i shkruajnë këto qëllime në “Libërthin e qëllimeve të shkrim-leximit”. Libërthi i qëllimeve është një fletë A4 e bërë dyfish, ku pjesëmarrësit do të shkruajnë qëllimet e tyre përgjatë tri ditëve të kursit. 
	Seanca IV


	Tema 4: Vetëdija fonemike/tingëllore

	Qëllimi: Të udhëhiqen pjesëmarrësit në të kuptuarit dhe në aftësinë për përdorimin e strategjive për ngritjen e shkathtësive të vetëdijes fonemike tek nxënësit
	Rezultatet e pritura
Në fund të seancës, pjesëmarrësit do të jenë në gjendje të:
· Kuptojnë rëndësinë e vetëdijes fonemike në mësimin e leximit
· Përdorin teknika të ndryshme për të zhvilluar shkathtësitë e vetëdijes fonemike

	Koha: 45 minuta
	

	Materialet: Prezantimi në PowerPoint,  vjershat me rimë (shtojca 6)
	


	Hapi 1:  Aktivizimi i njohurive të mëhershme
	Koha: 5 minuta


· Kërkoni nga pjesëmarrësit t’u përgjigjen pyetjeve të cilat praktikojnë vetëdijen fonemike (të paraqitura në slajd), si p.sh.:
· Cili është tingulli i parë në fjalën “rigë”?
· Cila fjalë është kjo: /d/ /e/ /r/ /a/?
· Si do të tingëllonte emri yt po të fillonte me tingullin /b/?
· Nëse ia shtoj tingullin /sh/ fjalës “përputhje”, cila  fjalë fitohet ?
	Hapi 2:  Prezantim: Vetëdija fonemike 
	Koha: 10 minuta


Vetëdija fonemike është aftësia për të dëgjuar, dalluar, prodhuar dhe luajtur me tingujt në fjalët e folura. Dihet që fjalët e folura përbëhen nga tinguj që nuk kanë fare të bëjnë me kuptimin e vetë fjalës. Vetëdija fonemike është shkathtësi gjuhësore gojore; zakonisht nuk përfshin punën me tekst të shkruar/shtypur.
Shumë hulumtime tregojnë se shkathtësia për vetëdije fonemike që në moshë të hershme është e lidhur me të lexuar të suksesshëm më vonë. Në të vërtetë është parashikuesi më i mirë i aftësisë së leximit në klasën e parë dhe të dytë. Nxënësit me vështirësi në të lexuar, zakonisht kanë probleme me vetëdijen fonemike. Megjithatë, udhëzimet për vetëdijen fonemike nuk përbëjnë një program gjithëpërfshirës leximi. Fëmijëve u duhet vetëm pak praktikë dhe udhëzime në këtë shkathtësi.
Detyrat për vetëdijen fonemike janë të thjeshta dhe janë mënyrë e mirë për të filluar mësimin e shkrim-leximit. Fëmijëve në veçanti u pëlqejnë detyrat ku ata luajnë me emrat e tyre. Nëse emri “Petrit” do të fillonte me “B”, për shembull, do të bëhej “Betrit”; “Alida ” do të bëhej “Blida”. 
· Kërkoni nga pjesëmarrësit që të ushtrojnë shembullin me emrat e tyre duke ndërruar shkronjën e parë.
	Hapi 3: Teknika 1: Këngë dhe rimë
	Koha: 10 minuta


Aftësia për të përdorur dhe njohur fjalët që rimojnë është mënyrë e lehtë për të ndërtuar vetëdijen fonemike. Ua përkujtoni pjesëmarrësve që mësimi i rimave tek nxënësit është mënyrë e mirë për t’i zhvilluar këto shkathtësi. Pas recitimit të një vjershe, mësuesi duhet t’u kërkojë fëmijëve të identifikojnë fjalët në atë vjershë.
· Diskutoni vjershat tradicionale me pjesëmarrësit. (shtojca 6)
· U thoni pjesëmarrësve të shënojnë titujt e disa vjershave për lehtësi referimi kur të mbajnë mësim më vonë.
· Diskutoni se si mësimdhënësit mund t’i përfshijnë këngët/vjershat me rimë në rutinat e tyre ditore (derisa mbledhin fletoret/lodrat, gjatë ditës, në fund të ditës).
· Përkujtojuni pjesëmarrësve që të mbajturit mend i rimave është i mirë, sepse krahas vetëdijes fonetike, po ashtu ndihmon në ndërtimin e shkathtësive të mbajtjes mend të nxënësve. Megjithatë, rikujtojuni pjesëmarrësit se ata duhet të diskutojnë domethënien e rimave me nxënësit e tyre.   
	Hapi 4: Teknika 2: Lojëra me tinguj
	Koha: 10 minuta


Lojërat me tinguj  janë ato që u prezantuan në fillim të kësaj seance. Ato përfshijnë identifikimin e tingullit të parë ose të fundit në fjalë, lojë me emrat e fëmijëve, kombinimin e tingujve, krijimin e fjalëve, shtimin dhe heqjen e tingujve për të krijuar fjalë të reja, etj.
· Shfaqni slajdin me një shembull të secilës lojë me tinguj.
· Kërkoni secilit pjesëmarrës të mendojë një shembull me tinguj që përfaqëson lojëra të ndryshme me tinguj.  Le ta ndajnë me kolegun apo kolegen afër.
· Kërkojuni pjesëmarrësve në grup të madh të japin shembuj për shtimin/heqjen e tingujve; le ta ndajnë shembujt me tërë grupin.
· Ua kujtoni pjesëmarrësve që, ashtu si këngët, ata shumë thjesht mund t’i përfshijnë lojërat me tinguj në rutina ditore.
	Hapi 5: Teknika 3: Ecim me fjali 
	Koha: 10 minuta


· Kërkoni një vullnetar. Lexoni me zë një fjalë, p.sh. fjalën “kuti”. I thoni të hedh një hap për secilin tingull që dëgjon në atë fjalë. 
· Kërkoni një vullnetar tjetër për të shpjeguar si bëhet i njëjti aktivitet me rrokje (një hap për çdo rrokje që dëgjoni në një fjalë, si p.sh. “Kosova”: Ko-so-va, 3 hapa).
· Kërkoni një vullnetar për të shpjeguar si mund të bëhet ky aktivitet me fjalët e një fjalie. (“Macja përtace fjeti gjithë pasditen”, 5 hapa).
· Theksoni që ndarja e fjalëve në rrokje është po ashtu një shkathtësi leximi që fëmijët duhet ta mësojnë, megjithëse tingujt individualë janë më të rëndësishmit.
· Pyetini pjesëmarrësit: Cilat janë dy gjëra që do t’i bëni ndryshe herën tjetër kur të mbani mësim, për të krijuar vetëdijen fonemike?
· Pjesëmarrësit duhet t’i shkruajnë këto qëllime në “Libërthin e qëllimeve të shkrim-leximit”. 
	Tema 5: Fonetika

	Qëllimi: Të udhëhiqen pjesëmarrësit në të kuptuarit dhe në aftësinë për përdorimin e strategjive për ngritjen e shkathtësive fonetike tek nxënësit 
	Rezultatet e pritura
Në fund të seancës, pjesëmarrësit do të jenë në gjendje të:
· Të kuptojnë rëndësinë e fonetikës në mësimin e leximit
· Të përdorin teknika të ndryshme për të zhvilluar shkathtësitë fonetike të nxënësve të tyre

	Koha: 45 minuta
	

	Materialet: Prezantimi në PowerPoint, kartat me shkronjat e alfabetit, kartat me fjalë të shpeshta, libri “Biçikleta prej çokollate” nga Agim Deva, tabela me xhepa. 
	


	Hapi 1:  Prezantim: Shikim i përgjithshëm mbi fonetikën
	Koha: 10 minuta


Pika kyçe 1. Fonetika është më shumë se dekodim; fëmijët kanë nevojë të bëjnë praktikë me kombinimin e tingujve së bashku për të lexuar fjalët
Siç u tha, fonetika është marrëdhënia e parashikueshme mes një shkronje (grafema) dhe tingullit që përfaqëson ajo (fonema). Fëmijët duhet të dinë më shumë sesa thjesht tingullin që prodhon secila shkronjë. Ata duhet të dinë si t’i kombinojnë këta tinguj për të lexuar fjalët. Kjo shkathtësi zakonisht është më e vështirë sesa thjesht njohja e alfabetit. 
Si me të gjitha shkathtësitë leximit, sa më shumë praktikë që bëjnë fëmijët me këtë aq më mirë është. Kjo ndihmon fëmijët në mënyrë të atillë që të dinë t’i shfrytëzojnë këto shkathtësi dekodimi për të lexuar fjalët e reja. Me kalimin e kohës, ky dekodim do të bëhet automatik dhe fëmijët do të lexojnë rrjedhshëm. (Gjatë mbajtjes në mend të fjalëve të plota vihet në përdorim një shteg joefikas në tru; fëmijët do të kenë vështirësi për të mësuar të lexojnë deri sa të mësojnë gjithnjë e më shumë fjalë.)
Pika kyçe 2. Germëzimi është komponent po aq i rëndësishëm
Shkathtësitë e germëzimit janë e kundërta e shkathtësive të fonetikës; në vend që të “dekodojnë”, fëmijët “kodojnë”. Në Kosovë, fëmijët zakonisht janë mirë në aspekt të germëzimit, siç është parë se si kanë dalë në EGRA në testin e diktimit. 
Pika kyçe 3. Fjalët e shpeshta kërkojnë vëmendje të veçantë.
Në gjuhën shqipe janë disa fjalë që përdoren më shpesh nga fëmijët e vegjël sesa fjalët e tjera. Për shembull, fjala “dhe” është mjaft e zakonshme.
Këto fjalë më të zakonshme duhet të mësohen përmes dukjes së tyre, jo vetëm përmes dekodimit. Në këtë mënyrë fëmijët do të mund të lexojnë tekste të ndërlidhura shumë më shpejt sesa nëse presin t’i mësojnë të gjitha kombinimet e tingujve. Po ashtu, do të arrijnë edhe të shkruajnë më shpejt tekste të ndërlidhura.
	Hapi 2:  Teknikat 1-4: Kartat me shkronja të alfabetit, kartat me fjalët e shpeshta, tabela me xhepa bashkë me fleta A4,  libri me tregime
	Koha: 35 minuta


Shpjegoni se ka shumë teknika që mësuesit mund t’i përdorin për t’ua mësuar fonetikën nxënësve. Sa më shumë praktikë për fëmijët, aq më mirë! Në pakon e leximit mësimdhënësve do t’u jepen materiale të posaçme të cilat janë ideale për mësimdhënien e fonetikës, përfshirë edhe njohuri mbi alfabetin, kombinime të fjalëve dhe fjalë të shpeshta.
· Ndajini pjesëmarrësit në të paktën 4 grupe.
· Caktojini secilit grup materiale të veçanta mësimdhënieje: kartat me shkronjat e alfabetit, kartat me fjalët e shpeshta, shiritat e fjalive bashkë me letra A4 (letrat A4 anëtarët e grupit duhet t’i ndajnë në etiketa ku shkruajnë fjalë prej të cilave pastaj formojnë fjali dhe i vendosin në shiritat e fjalive), libri “Biçikleta prej çokollate” nga Agim Deva.
· Kërkojini secilit grup të diskutojë se si mund të përdorin materialet që i kanë në grup për mësimdhënien e fonetikës (15 minuta). Ecni nëpër sallë dhe ndihmoni sipas nevojës.
· Kërkojini secilit grup të raportojë. Gjatë raportimit, kërkoni komente nga grupet e tjera lidhur me mënyra të ndryshme të përdorimit të materialit, ose kërkoni nga ata të bëjnë pyetje. (15 minuta)
· Kërkoni nga pjesëmarrësit të shkruajnë në libërthin e qëllimeve të shkrim-leximit dy gjëra që do t’i bëjnë ndryshe në klasë javën e ardhshme për t’ua mësuar nxënësve fonetikën? (5 min)
· Falënderoni pjesëmarrësit për kontributin e dhënë gjatë ditës së parë të kursit dhe kërkoni të plotësojnë “skedat dalëse” me ndonjë pyetje apo koment. Këto skeda lexoni pasi që pjesëmarrësit të shkojnë dhe përgatituni t’i adresoni ato që duhet, në fillim të ditës së dytë. 
Dita 2
	Seanca I


	Aktivitet: Rishikim (15 minuta)


· Uroni mirëseardhje në ditën e dytë të kursit
· Komentoni skedat dalëse nga dita e parë. 
· Shpërndajuni grupeve fletët në të cilat janë të shënuara rezultatet e të nxënit për secilën temë nga dita e parë. Secilit grup i jepet fleta me rezultatet e një teme.
· Kërkoni që t’i lexojnë dhe të mbajnë shënim nëse janë arritur dhe nëse po, përmes cilit aktivitet.
· Kërkojuni grupeve të prezantojnë punën e tyre para grupit të madh. Hapni diskutimin dhe përkrahni pjesëmarrësit në diskutim.
	Tema 6: Rrjedhshmëria

	Qëllimi: Të udhëhiqen pjesëmarrësit në të kuptuarit dhe në aftësinë për përdorimin e strategjive për ngritjen e shkathtësive të rrjedhshmërisë gojore tek nxënësit.
	Rezultatet e të nxënit
Në fund të seancës, pjesëmarrësit do të jenë në gjendje të: 
· Të kuptojnë rëndësinë e rrjedhshmërisë gojore në mësimin e leximit
· Të përdorin teknika të ndryshme për të zhvilluar shkathtësitë e rrjedhshmërisë gojore tek nxënësit e tyre.

	Koha: 75 minuta
	

	Materialet: Prezantim PowerPoint, tregimi, teknikat e rrjedhshmërisë (shtojca 7), kartat me fjalët më të shpeshta, tregimi (shtojca 8)
	


	Hapi 1: Aktivizimi i njohurive të mëhershme
	Koha: 10 minuta


· Me pjesëmarrësit diskutoni raportin mes rrjedhshmërisë dhe të kuptuarit. (Të kuptuarit rritet me rritjen e rrjedhshmërisë; fëmijët që nuk lexojnë mjaft rrjedhshëm, nuk  mund t’i kushtojnë vëmendje kuptimit të asaj që lexojnë).
· Pyesni nëse dikush nga pjesëmarrësit mund ta përshkruajë këtë marrëdhënie me anë të një vizatimi apo grafiku në tabelë. (Një mundësi e paraqitjes përmes vizatimit është rrjeti i koordinatave ku boshti “x” paraqet rrjedhshmërinë, boshti “y” paraqet kuptimin e leximit).  
· Theksoni se gjatë studimit të EGRA-s, fëmijët që kanë arritur rezultatin 100% në testin e lexim-kuptimit kanë lexuar mesatarisht 95 fjalë të sakta në minutë.
	Hapi 2: Prezantim: Rrjedhshmëria
	Koha: 15 minuta


Pika kyçe 1: Rrjedhshmëria ka tri pjesë. 
Rrjedhshmëria përfshin tre komponentë: ritmin (shpejtësinë) e leximit, saktësinë dhe të shprehurit. Fëmijët duhet të jenë në gjendje të lexojnë me shpejtësi të mjaftueshme njësoj sikur flasin, dhe po ashtu duhet të jenë në gjendje të lexojnë me pak gabime. Gjithashtu, ata duhet të lexojnë me shprehje (emocione) dhe t’u përmbahen shenjave të pikësimit. Duke  lexuar me të shprehur të duhur, ata tregojnë se jo nuk vetëm po lexojnë rrjedhshëm, por edhe po kuptojnë.
Pika kyçe 2: Për të lexuar me kuptim kërkohet rrjedhshmëri e caktuar gojore
Testi i rrjedhshmërinë gojore te EGRA-s mat vetëm shpejtësinë dhe saktësinë e leximit. Nuk vlerëson nëse fëmijët e kuptojnë apo jo atë që lexojnë (testi i të kuptuarit e mat këtë). Megjithatë, shpejtësia dhe të kuptuarit e asaj që lexohet janë të lidhura shumë. Sa më shpejtë lexon fëmija, aq më shumë është në gjendje të kuptojë. Kjo ndodh për shkak të kufijve të kujtesës. Kur fëmijët lexojnë ngadalë, ata harrojnë se çfarë kanë lexuar në fillim të fjalisë. Po ashtu, kur përpiqen shumë të dekodojnë atë që lexojnë, ata duhet të përqendrohen aq shumë në dekodim saqë nuk arrijnë të mendojnë për kuptimin e asaj që po lexojnë. Qëllimi është që fëmijët të lexojnë me “automatizëm” Pra, të lexojnë pa u munduar fare. Të lexuarit automatik është si të folurit e përditshëm: i shkujdesur dhe i rrjedhshëm.
Kini parasysh: Nganjëherë ka “lexues të shpejtë”, por studimi i EGRA-s mbi gjendjen ekzistuese gjeti shumë pak fëmijë të cilët lexojnë shpejt por kuptojnë pak.
Pika kyçe 3: Praktika sjell përsosmëri
Mënyra më e mirë për fëmijët që të zhvillojnë rrjedhshmërinë është përmes praktikës. Sa më shumë që praktikojnë fëmijët duke lexuar tekste të përshtatshme (tekste të përshtatshme për nivelin e tyre të leximit), aq më shumë do të zhvillohet shtegu i leximit në trurin e tyre. Preferohet që fëmijët të lexojnë para mësuesve të tyre në mënyrë që mësuesit të korrigjojnë gabimet dhe t’u ndihmojnë të kuptojnë fjalët e vështira. Megjithatë, kjo nuk është gjithmonë e mundur në klasa me shumë nxënës. Teknikat e prezantuara janë hartuar për t’u dhënë të gjithë fëmijëve sa më shumë mundësi që të lexojnë me zë, që është e mundur.
Pika kyçe 4: Përdorimi i kujdesshëm i leximit në heshtje.
Leximi në heshtje duhet përdorur me kujdes. Hulumtimet nuk kanë gjetur ndonjë lidhje mes leximit të heshtur dhe shkathtësive të leximit. Për fëmijët më të vegjël ekziston shqetësimi që ata në të vërtetë nuk po lexojnë por po shikojnë vetëm figurat. Po ashtu, ekziston problemi që, për shkak se ata nuk janë ende lexues të rrjedhshëm, fëmijëve u duhen komentet kthyese nga mësuesi, prindi apo bashkëmoshatarët, për t’u përmirësuar.
Ne do të prezantojmë disa teknika të ndryshme, por të ngjashme, të cilat u japin fëmijëve mundësinë për të praktikuar leximin dhe për të përmirësuar shkathtësitë e leximit me një lloj të informacionit kthyes. 
	Hapi 3: Teknikat 1-4: Leximi i përsëritur, leximi me jehonë, kartat me fjalët më të shpeshta, shokë leximi
	Koha: 30 minuta


· Jepini secilit pjesëmarrës fletën e punës (shtojca 7) ku shpjegohet procedura për secilën teknikë të rrjedhshmërisë. 
· Po ashtu vini në dispozicion kartat me fjalët më të shpeshta dhe kopje të tregimit “Mos e prej” (shtojca 8).
· U thoni pjesëmarrësve që në çifte të praktikojnë secilën teknikë për rrjedhshmërinë gojore sipas udhëzimeve të dhëna.
	Hapi 4: Diskutim
	Koha: 20 minuta


· Diskutoni me pjesëmarrësit se si mund t’i integrojnë këto teknika në orët e tyre të mësimit çdo ditë. 
· Cila teknikë do të ishte më e lehtë për përdorim, duke marrë parasysh kufizimet sa i përket kohës dhe/apo madhësisë së klasës?
· Si mund të ndikoni që këto teknika të përshtaten dhe përdoren në shtëpi? 
· Si mund t’i përdorni këto teknika me nxënësit që kanë vështirësi në lexim?
· Pyesni pjesëmarrësit: Cilat janë dy gjëra që do të bëni herën e ardhshme për t’u ndihmuar nxënësve në përmirësimin e rrjedhshmërisë gojore? Pjesëmarrësit le t’i shkruajnë qëllimet e tyre në libërthin e qëllimeve.
	Seanca II


	Tema 7: Fjalori

	Qëllimi: Të udhëhiqen pjesëmarrësit në të kuptuarit dhe në aftësinë e përdorimit të strategjive të ndryshme për krijimin e shkathtësive të mësimit të fjalorit tek nxënësit.
	Rezultatet e të nxënit
Në fund të seancës, pjesëmarrësit do të jenë në gjendje të: 
· Kuptojnë rëndësinë e fjalorit në mësimin e leximit.
· Kuptojnë dallimin mes zhvillimit të qëllimshëm dhe zhvillimit të rastësishëm  të fjalorit.
· Përdorin teknika të ndryshme për zhvillimin e shkathtësive të fjalorit tek nxënësit e tyre. 

	Koha: 90 minuta
	

	Materialet: Prezantimi në PowerPoint, teknikat e fjalorit (shtojca 9), tregimi “Një gjuhë për të gjithë” (shtojca 10 )
	

	
	


	Hapi 1:  Aktivizimi i njohurive të mëhershme
	Koha: 10 minuta


· Prezantoni slajdin me paragrafin që përmban fjalë të sajuara, të përfshira aty-këtu në tekst:
Zana dhe babai i saj dolën për peshkim. Zana mori kallamin e peshkimit. Babai mori disa gusanos. Ata shkuan me makinë deri në Liqenin e Pishave dhe hipën në kanoe. Babai i Zanës përdori rremat për të vozitur kanoen deri në një pjesë të largët të liqenit. Ai di ku t’i gjejë peshqit!
Zanës i pëlqeu shëtitja me varkë. Ajo u ndie shumë contento me kohën që kaloi me babanë e saj! Zana e vendosi gusanon mbi grepin e peshkimit. Pastaj e futi perin e peshkimit në ujë. Zana ndjeu një tërheqje në kallamin e peshkimit. Ajo u ndie shumë emocionado! Të ishte peshk vallë? Ajo e rrotulloi rrotën e kallamit të peshkimit për ta nxjerrë grepin nga uji. Por nuk ishte peshk – ishte një lata e vjetër!
· Shpjegojuni pjesëmarrësve që ju do të lexoni një paragraf me disa fjalë në të që ata nuk i dinë, ashtu siç edhe nxënësit do të mund ta përjetojnë në shkollë.
· Lexoni tekstin nga udhëzuesi ndërkohë që pjesëmarrësit e përcjellin përmes prezantimit në projektor.
· Ndaluni  tek fjala e parë: gusanos. Bëni një “të menduar me zë” për të treguar se si e keni menduar se çfarë kuptimi mund të ketë kjo fjalë: Zana dhe babai i saj po shkojnë për peshkim. Kur dilet për peshkim duhet një kallam peshkimi dhe duhet diçka që hanë peshqit. “Gusanos” mund të jetë një lloj krimbi.
· Për secilën fjalë, u kërkoni pjesëmarrësve ta qëllojnë se çfarë kuptimi mund të ketë. 
· Kërkoni të shpjegojnë se si e gjejnë kuptimin e asaj fjale të fjalorit (nga konteksti, nga figurat, nga njohuritë paraprake apo nga përvoja personale).
	Hapi 2: Prezantim: Shikim i përgjithshëm mbi fjalorin
	Koha: 5 minuta


Pika kyçe 1. Ka dy lloj mënyrash se si fëmijët i mësojnë fjalë të reja.
Fëmijët i mësojnë fjalët e reja në dy mënyra të ndryshme: drejtpërdrejt dhe në mënyrë të nënkuptuar. Mësimi i drejtpërdrejtë i fjalëve të reja është ajo që ndodh në shkollë kur mësuesi prezanton fjalë të reja dhe kuptimin e tyre. Mësimi i nënkuptuar i fjalëve të reja ndodh në mënyrë të rastësishme përmes bisedave me prindërit dhe mësuesit, ose duke lexuar libra dhe tregime.
Shumica e fjalëve të reja mësohen në mënyrë të nënkuptuar. Hulumtuesit kanë gjetur që fëmijët i shtojnë 2000 – 3500 fjalë të ndryshme në fjalorin e tyre çdo vit. Kjo do të thotë që ata duhet të mësojnë mesatarisht 17 fjalë të reja për çdo ditë shkolle! Në përgjithësi, fëmijët arrijnë të mësojnë vetëm 8-10 fjalë të reja përmes mësimit të drejtpërdrejtë çdo javë, ose 400 fjalë çdo vit shkollor. Si përfundim, kjo tregon që prej rreth 3000 fjalëve që fëmijët i shtojnë çdo vit në fjalorin e tyre, shumica dërrmuese e tyre mësohen në mënyrë të nënkuptuar.
Pika kyçe 2. Të mësuarit e fjalorit përfshin si të mësuarit e fjalëve të reja, ashtu edhe strategjitë e mësimdhënies që fëmijët ta nxjerrin vetë kuptimin e fjalëve.
Nuk ka një metodë të vetme që funksionon më së miri për të mësuarit e fjalëve të reja. Në fakt, fëmijët i mësojnë më mirë fjalët e reja kur i ekspozohen fjalës në shumë mënyra të ndryshme. Një nga gjërat më të lehta që mund të bëjë një mësues është të përcaktojë se cilat fjalë të reja paraqiten në një tregim, dhe t’ua mësojë fëmijëve këto fjalë para se ta lexojnë tregimin së bashku. Hulumtimet kanë vërtetuar se kjo funksionon mirë.
Fëmijët, po ashtu, kanë nevojë për metoda të nxjerrjes së kuptimit të fjalëve të reja nga vetë ata. Duke u rritur, ata do të mësojnë për rrënjët e fjalëve, apo do të ndihen me rehat të përdorin fjalorin. Në klasën e parë dhe të dytë, strategjitë më të mira që mund të shfrytëzojnë fëmijët janë përdorimi i të dhënave nga konteksti, apo atyre nga fotografitë/ilustrimet, ashtu siç e kemi demonstruar në aktivitetin hyrës të kësaj seance. Mësuesit mund t’i zhvillojnë këto strategji më së miri duke i modeluar ato shpesh para nxënësve.
Pika kyçe 3. Ta njohësh një fjalë nuk do të thotë të recitosh përkufizimin e saj.
Çfarë do të thotë “ta njohësh” një fjalë? Së pari, njohja e një fjale është çështje e nivelit të njohurive, dhe jo pyetje që kërkon përgjigje “po” ose “jo”. Fëmijët mund ta kenë parë një fjalë diku më herët dhe dinë njëfarë kuptimi të saj, ose mund ta kuptojnë fjalën kur e lexojnë por nuk mund ta përdorin kur flasin. Le të mendojmë për fjalën “fotosintezë”. Ju me siguri e dini se kjo fjalë tregon se si bimët sigurojnë ushqimin, por ndoshta nuk e kujtoni se çka saktësisht tregon ky proces.
Diçka është e qartë: thjesht njohja e përkufizimit të një fjale nuk mjafton. Zhvillimi i kuptimit të fjalës është proces i gjatë. Fëmijët duhet t’u ekspozohen vazhdimisht fjalëve në kontekste të ndryshme. Kjo u ndihmon atyre t’i kuptojnë të gjitha mënyrat e ndryshme se si mund të përdoret dhe si nuk mund të përdoret fjala. Ata, po ashtu, duhet edhe ta përdorin fjalën. Disa vlerësime tregojnë se nxënësit duhet ta përdorin një fjalë 8-10 herë para se ajo të bëhet pjesë e fjalorit të tyre. Me kalimin e kohës, kjo njohuri zhvillohet në trurin e fëmijët, deri në një pikë kur fëmija ka “pronësi” ndaj fjalës dhe mund ta përdorë lirisht dhe me lehtësi.
Pika kyçe 4. Aktiviteti më i mirë që mund të bëjë mësuesi është të lexojë me klasën e vet, të lexojë shpesh, dhe të diskutojë atë që lexohet.
Për shkak se janë kaq shumë fjalë që mësohen në mënyrë të nënkuptuar, kjo tregon se si mësuesit ashtu edhe prindërit kanë përgjegjësi shumë të madhe për t’i ekspozuar fëmijët ndaj teksteve, ideve dhe bisedave të pasura. Aktiviteti më i mirë që mund të zhvillojë mësuesi në klasë është të lexojë shpesh dhe t’i angazhojë fëmijët në diskutime lidhur me atë që lexojnë, siç bëmë në paragrafin lidhur me peshkimin.
	Hapi 3: Teknikat 1-5: Të lexuarit e përbashkët, kategorizimi i fjalëve, harta e fjalëve, rripat e fjalive, spektri i fjalëve 
	Koha: 25 minuta


· Ndani pjesëmarrësit në grupe të vogla (jo më shumë se 3-4) dhe caktojini secilit grup një teknikë nga fleta e punës “Teknikat e fjalorit” (shtojca 9)
· Jepuni grupeve tregimin “Një gjuhë për të gjithë” nga Abetarja (shtojca 10) që ta përdorin për përgatitjen e mësimi të shkurtër për zhvillimin e fjalorit të nxënësve, përmes teknikës së caktuar. 
· Jepuni grupeve kohë 20 minuta për të krijuar mësimin e shkurtër për t’ua mësuar fjalët e fjalorit nga tregimi, duke përdorur teknikën e caktuar. Mësimet e tyre duhet të jenë jo më të gjata se 5-10 minuta. 
	Hapi 4:  Prezantimet e grupeve
	Koha: 40 minuta


· Zgjidhni një grup për secilën teknikë për të demonstruar mësimin para pjesëmarrësve të tjerë.
· Pas secilit prezantim, pyesni pjesëmarrësit nëse kanë pyetje lidhur me teknikën.
· Diskutoni së bashku nëse ka mënyra për përmirësimin e modeleve mësimeve për sa i përket zhvillimit të fjalorit.
	Hapi 5: Diskutim
	Koha: 10 minuta


· Udhëhiqni një diskutim lidhur me teknikat që sapo u vëzhguan. Pyesni pjesëmarrësit:
· Çfarë do të bënit ju për ta vazhduar punën më tej pas përdorimit të secilës prej këtyre teknikave?
·  Si mund të ofroni ekspozimin e duhur të fëmijëve ndaj fjalëve të reja?
· Pyesni pjesëmarrësit: Cilat janë dy gjëra që do të bëni ndryshe javën e ardhshme  kur  u mësoni fëmijëve zhvillimin e fjalorit? Pjesëmarrësit duhet t’i shkruajnë ato që kanë ndërmend t’i bëjnë (qëllimet e tyre) në libërthin e qëllimeve.
	Seanca III


	Tema 8: Lexim-kuptimi

	Qëllimi: Të udhëhiqen pjesëmarrësit në të kuptuarit dhe në aftësinë për përdorimin e strategjive për ngritjen e shkathtësive të lexim-kuptimit tek nxënësit. 
	Rezultatet e të nxënit
Në fund të seancës, pjesëmarrësit do të jenë në gjendje të:
· Njohin rëndësinë e mësimit të lexim-kuptimit (të lexuarit duke e kuptuar atë që lexohet) që nga klasa e parë
· Kuptojnë dimensionet e lexim-kuptimit
· Shfrytëzojnë teknika të ndryshme për të zhvilluar lexim-kuptimin tek nxënësit e tyre

	Koha: 180 minuta
	

	Materialet: Prezantim në PowerPoint, tregimi “Mos e prej” (shtojca 8), strategjitë e të kuptuarit (shtojca 11), tregimi “Dhuratat e fëmijëve” (shtojca 12), tregimi “Bora” (shtojca 13). 
	

	
	


	Hapi 1: Aktivizimi i njohurive të mëhershme 
	Koha: 10 minuta


· Vizatoni një kllaster (pema e mendimeve) në tabelë.
· Kërkojuni pjesëmarrësve të mendojnë për disa teknika që tashmë i përdorin për  mësimin e lexim-kuptimit.
· Shënoni ato që pjesëmarrësit i thonë në kllaster. Për shembull, ata mund të përmendin diagramin e Venit apo DRTA/DLTA.
· Nuk ka përgjigje të drejta apo të gabuara përderisa ata e përdorin teknikën për të mësuar lexim-kuptimin. 
[image: image1.png]Diagrami i
Venit

DRTA/ DLTA




DRTA, angl. Directed Reading and Thinking Activity: Aktivitet i drejtuar i të lexuarit dhe të menduarit
DLTA, angl. Directed Listening and Thinking Activity: Aktivitet i drejtuar i të dëgjuarit dhe të menduari
	Hapi 2: Prezantim: Shikim i përgjithshëm mbi lexim-kuptimin
	Koha: 20 minuta


Pika kyçe 1. Mësimdhënia për të kuptuarit është shumë më tepër se sa kontrollimi i të kuptuarit.
Të kuptuarit është qëllimi i mësimit të leximit. Si lexues, ne duhet të jemi në gjendje të kuptojmë se çfarë lexojmë. Megjithatë, ka nivele të ndryshme të të kuptuarit. Si mendimtarë kritikë, ne gjithashtu duhet të jemi në gjendje të vlerësojmë dhe të analizojmë atë që lexojmë.
	Aktivitet: Kuiz i shpejtë
	Koha: 10 minuta


· Pyesni pjesëmarrësit: 
Cilat janë tri lloje të pyetjeve që mund të bëjë një mësues? 
Çfarë kuptimi ka secili prej tyre? (lloji i pyetjeve të drejtpërdrejta, të nënkuptuara dhe të mendimit kritik)
· Jepuni pjesëmarrësve 2 minuta kohë për të shkruar përgjigjet e tyre.
· Shihni përgjigjet e tyre dhe diskutoni çfarë do të thotë secila prej tyre.
· Ua theksoni pjesëmarrësve që mësuesi i mirë pushon ca pasi të bëjë një pyetje, për t’u dhënë kohë nxënësve të mendojnë para se të përgjigjen. Kjo ndihmon sidomos nxënësit më të ngadalshëm të cilëve u duhet mbase një minutë më shumë kohë për t’u përgjigjur. 
Mësuesit duhet të bëjnë shumë më tepër sesa thjesht të kontrollojnë nëse fëmijët e kanë kuptuar se çfarë po lexojnë. Ata, po ashtu duhet t’u mësojnë fëmijëve strategji për të kuptuar. Kjo i ndihmon të mendojnë më thellë lidhur me tekstin dhe i ndihmon të lexojnë në mënyrë efektive edhe kur mësuesi nuk është aty. 
· Shpërndajuni pjesëmarrësve fletën e punës “Strategjitë e të kuptuarit” (shtojca 11) dhe jepuni kohë 5 min që ta lexojnë. Në fund hap diskutimin për pyetje dhe komente. 
· Tregoni se këto strategji mund të përdoren individualisht ose të kombinuara në një teknikë të vetme të mësimdhënies.
	Aktivitet: Analizë
	Koha: 5 minuta


· Shumica e mësuesve duhet ta njohin tashmë teknikën DDM “Di, dua të di, mësova”. Ua kujtoni mësuesve këtë teknikë.
· Kërkoni që mësuesit të diskutojnë se cilat strategji zhvillohen përmes tabelave të DDM-së (p.sh. parashikimi, bërja e lidhjeve, përmbledhja). Nuk ka përgjigje të saktë ose të gabuar, meqenëse varet nga mënyra se si përdoret tabela e DDM-së.
Këto strategji janë të rëndësishme të mësohen nga fëmijët duke filluar nga klasa e parë. Kjo është metodë e mirë për t’i vënë fëmijët në udhën e duhur për zhvillimin e mëtutjeshëm të shkrim-leximit.
Pika kyçe 2. Ekziston një procedurë efektive standarde për mësimin e këtyre strategjive.
Ekziston një pajtim në mesin e edukatorëve që procedura më e mirë për t’ua mësuar fëmijëve këto strategji është si vijon:
· Shpjegimi i strategjisë
· Modelimi i strategjisë
· Praktika e udhëhequr e strategjisë me mësuesit dhe nxënësit 
· Zbatimi i strategjisë në formë individuale gjatë leximit.
Kjo është e njëjta procedurë që fasilitatori do të përdorë për pjesën e mbetur të kësaj seance. Pjesëmarrësit mund t’i zbatojnë këto strategji herën tjetër që mbajnë mësim.
Pika kyçe 3: Mbi të gjitha bëni pyetje të mira!
Porosia kryesore në lidhje me lexim-kuptimin është bërja e pyetjeve të mira para, gjatë dhe pas leximit. Mos harroni: pyetjet e mira nuk u kërkojnë pjesëmarrësve ta përsërisin informacionin e lexuar në tekst, as nuk kërkojnë përgjigje me “po” ose “jo”. Pyetjet e mira u kërkojnë nxënësve të mendojnë thellë dhe në mënyrë kritike lidhur me atë që lexuan dhe ta shpjegojnë përse mendojnë ashtu.
	Hapi 3: Teknika 1: Leximi i përbashkët
	Koha:  35 minuta


· Shpjegoni që në rastin e lexim-kuptimit, leximi i përbashkët është shumë i ngjashëm me DRTA (teknika e leximit të drejtuar). Pavarësisht nga kjo, është një nga teknikat më efektive që mund të përdorë një mësues.
· Jepuni pjesëmarrësve tregimin “Mos e prej” (shtojca 8). Kërkojuni që të diskutojnë në çifte, llojet e pyetjeve që mund të bëjnë me të cilat shfrytëzojnë të gjitha llojet e strategjive të lexim-kuptimit. 
· Diskutoni shembujt që japin ata.
· Kërkojuni pjesëmarrësve të diskutojnë se cilat strategji të të kuptuarit praktikon kjo teknikë.
	Hapi 4: Teknika 2: Vizualizimi (përfytyrimi)
	Koha: 25 minuta


· Ua përkujtoni pjesëmarrësve që vizualizimi është krijimi i një imazhi në kokë lidhur me ngjarjen në tregim. Kjo ndihmon për ta kujtuar dhe kuptuar ngjarjen. 
· Modeloni teknikën. Lexoni tregimin “Dhuratat e fëmijëve” nga Abetarja (shtojca 12), i cili përmban përshkrim të pasur. Ndaloni së lexuari aty ku keni menduar të ndaloni  dhe shpjegoni figurën apo imazhin që keni krijuar në mendje. Shpjegoni se cilat fjalë ju ndihmuan ta krijoni atë imazh. 
· Lexoni tregimin tjetër model “Bora” (shtojca 13), për praktikë të udhëhequr. Kësaj radhe, pushoni dhe kërkoni që pjesëmarrësit ta shpjegojnë imazhin që kanë në mendje. Kërkoni që ata t’i përshkruajnë fjalët (nga teksti) që përdorën për ta krijuar këtë imazh.
· Ndiqni punën duke kërkuar që pjesëmarrësit ta vizatojnë atë pamje/imazh.
	Seanca IV


	Hapi 5: Teknika 3: Korniza e tregimit 
	Koha: 30 minuta


· Shpjegojeni teknikën “Korniza e tregimit” (shtojca 14). Kornizat e tregimit janë mënyrë e organizimit të elementeve në tregim sikur të ishin fotografi. Pas leximit të tregimit, nxënësit duhet të plotësojnë secilën komponentë në Kornizën e tregimit: autorin, personazhet, problemet, ngjarjen, porosinë, etj. Mësuesi vendos vetë se çfarë komponentësh do të fusin në kornizën e tregimit. Në qendër të kornizës, nxënësit duhet të vizatojnë diçka që lidhet me ndodhitë në tregim. 
· Tregoni se si mësuesit mund ta përshtatin atë nëse nuk kanë fotokopje ose për fëmijët më të vegjël të cilët ende nuk dinë të shkruajnë. (Kjo teknikë mund të bëhet lehtë në tabelë me shkumës).
· Shpjegoni që kjo është teknikë e mrekullueshme që fëmijët mund ta kthejnë në shprehi. Ata mund të praktikojnë të njëjtën teknikë me tregimet që lexojnë në mënyrë të pavarur.
· Modelojeni teknikën duke përdorur Kornizën e Tregimit të zbrazët nga prezantimi përmes projektorit. Përdorni të njëjtin tregim që është përdorur për teknikën e vizualizimit (“Dhuratat e fëmijëve” - shtojca 12).
· Ndërkohë që plotësoni hartën e ngjarjes, mos harroni të “mendoni me zë” lidhur me mënyrën se si po i merrni vendimet.
· Jepuni pjesëmarrësve një tregim tjetër model (“Bora” - shtojca 13) dhe kërkoni nga ata që në një letër A4 të vizatojnë një kornizë të zbrazët. Kërkoni që të punojnë në çifte duke lexuar tekstin dhe duke plotësuar kornizën. (10 minuta)
· Së bashku, diskutoni se cilat strategji të të kuptuarit praktikon kjo teknikë. (5 minuta)
	Hapi 6: Teknika 4: Kllaster (pema e mendimeve)
	Koha: 30 minuta


· Megjithëse kllasteri nuk është teknikë e re për mësuesit, ajo është një ndër teknikat më të gjithanshme të mësimdhënies.
· Kllasteri mund të përdoret për lexim-kuptim në shumë mënyra, për studimin e një personazhi, për idenë kryesore dhe hollësitë e saj, për eksplorimin e një koncepti, ose për zhvillimin e fjalorit. Po ashtu, është fantastike edhe për të mësuar koncepte të reja në fusha të tjera, si p.sh. në shkencë.
· Demonstroni se si do ta përdornit ju kllasterin  për të përshkruar një personazh nga përralla e Hirushes. Mos harroni të “mendoni me zë” dhe të tregoni se çfarë jeni duke bërë. Për shembull: 

· Udhëzoni pjesëmarrësit që në çifte të përdorin një tregim nga shtojcat e punuara deri më tani për të hartuar një kllaster. Ata mund të fokusohen në cilindo aspekt të ngjarjes që kanë dëshirë (studim personazhi, ideja kryesore dhe hollësitë e saj, zhvillimi i fjalorit, njohuritë paraprake lidhur me temën).
· Udhëhiqni një diskutim lidhur me mënyrat e ndryshme se si mësuesit e përdorin kllasterin. 
· Kërkojuni pjesëmarrësve të diskutojnë se cilën strategji të të kuptuarit praktikon kjo teknikë.
· Ua përkujtoni që edhe fëmijët e klasës së parë mund ta vizatojnë një kllaster. Në fillim ndoshta ka nevojë që ta vizatojnë bashkë në tabelë, por fëmijët sidoqoftë janë në gjendje ta bëjnë.
· Pyesni pjesëmarrësit: Cilat janë dy gjëra që do të bëni ndryshe javën e ardhshme  në lidhje me lexim-kuptimin? Pjesëmarrësit duhet t’i shkruajnë ato që kanë ndërmend t’i bëjnë (qëllimet e tyre) në libërthin e qëllimeve.
	Hapi 7: Prezantim: Vlerësimi formativ
	Koha: 20 minuta


Prezantoni vlerësimin formativ me theks të veçantë në rëndësinë që ka vlerësimi për të lexuarit. Po ashtu sqaroni edhe disa teknika të vlerësimit formativ që mund të përdoren nga pjesëmarrësit e kursit të leximit. (materiali më poshtë është material për fasilitatorin, për prezantim). 
Ç’është vlerësimi?
· Proces i mbledhjes së të dhënave në mënyrë që të merren vendime për një individ apo një grup të caktuar (Salvia and Yssldyke, 1998)
· Një varg metodash të përdorura për matjen e performancës dhe arritjes së nxënësve duke përfshirë testimin, provimet, vlerësimet e punës praktike, vlerësimi me gojë, vlerësimet me bazë në klasë të udhëhequra nga mësimdhënësit (Gipps, 1994)
· Është proces i kërkimit dhe interpretimit të provave nga nxënësit dhe mësimdhënësit e tyre për të vendosur se ku janë nxënësit, ku duhet të shkojnë ata dhe si të shkojnë më së miri atje  (Assessment reform grup, 2002)
· Procesi i vlerësimit është gjykimi mbi “diçka” pas një informacioni të marrë në lidhje më të. Fjala diçka nënkupton një person, një objekt, një fenomen etj.
· Procesi i vlerësimit të nxënësit është gjykimi mbi shkallen e përmbushjes së objektivave mësimore nga ana e tij, pas një informacioni të marrë në lidhje me këtë. 
Dy arsyet kryesore të vlerësimit janë: të ndihmojë të nxënit dhe të raportojë nëse ka ndodhë të nxënit dhe me çfarë efekti është realizuar. Nxënësve u vlerësohen njohuritë, shkathtësitë dhe qëndrimet ose në mënyrë të integruar – performanca. Marrja e informacionit për nivelin e përmbushjes së objektivave mësimore (pra përvetësimit të njohurive, shkathtësive apo qëndrimeve) bëhet në forma të ndryshme. Këto bëjnë krahasimin e karakteristikave të nxënësit me kriteret (standardet, njësitë) dhe më pas i lejojnë vlerësuesit (mësuesit) të japë gjykimin përkatës. Kjo do të thotë se rezultatet e të nxënit duhet të shprehen në formë kriteresh vlerësimi që të mundësojnë vlerësimin (gjykimin) e shkallës së përmbushjes së tyre nga ana e nxënësit. 
[image: image2.png]



   VpN – Vlerësimi për nxënie

ViN – Vlerësim i të nxënit 
Teknika të vlerësimit formativ 
· Informatat kthyese
Kontrollimi dhe vlerësimi i të arriturave të nxënësve mund të kuptohet si një lloj i dialogut ndërmjet mësimdhënësit dhe nxënësit për cilësinë e të nxënit, mësimdhënies dhe të arriturave në përgjithësi. Ky komunikim i dyanshëm siguron informata kthyese, të cilat e mundësojnë identifikimin e vështirësive me të cilat ballafaqohen nxënësit gjatë procesit të nxënies, por njëkohësisht, këto informata zbulojnë shkaqet të cilat i sjellin ato vështirësi. Informatat kthyese janë një pjesë shumë e rëndësishme e të nxënit. Ato janë mekanizma që i lejojnë nxënësve të dijnë nëse ata janë në rrugën e duhur. Informatat kthyese janë reagime për rezultatet e një procesi apo aktiviteti.
Karakteristikat e informatës kthyese:
Kur informatat kthyese jepen me gojë, ato duhet të jenë: 
· pozitive – që tregojnë pranimin e punës së bërë nga nxënësi dhe rezultatet e arritura;
· zhvilluese – të ofrojë orientim konkret për mësimdhënie dhe mësimnxënie.
Informatat kthyese duhen të jepen kundrejt kritereve të suksesit dhe qëllimit të të nxënit.
Informatat kthyese mund të jepen edhe me anë të rubrikave. Rubrikat janë mjete shumë të mira që i ndihmojnë nxënësit të mësojnë nga gabimet e veta dhe t’i vlerësojnë njohuritë, shkathtësitë apo punën e tyre.
· Vlerësimi i ndërsjellë (njëri–tjetrit)
Hulumtimet tregojnë se vlerësimi i ndërsjellë është mjaft efektiv. Derisa nxënësit vlerësojnë punën e bashkëmoshatarëve të tyre, ata mund t’i qartësojnë edhe idetë e tyre për rezultatet e të nxënit dhe kriteret e suksesit. Ky vlerësim duhet të zbatohet me kujdes dhe të arriturat e nxënësve duhet të krahasohen me të arriturat e tyre të mëparshme e jo me të tjerët.
· Dy yje dhe një dëshirë
Siguron një strukturë zhvillimore pozitive që u ndihmon nxënësve të vlerësojnë dhe të raportojnë për punën e njëri-tjetrit.
Nxënësit pas punës individuale, i shkëmbejnë detyrat e tyre dhe reflektojnë për punën e tjetrit;
‘Kontrolluesi’ (nxënësi kontrollues) identifikon dy elemente/ide pozitive (yje) në detyrën e shokut/shoqes, dhe një aspekt tjetër të punës/detyrës ku ka nevojë për përmirësim apo zhvillim të mëtutjeshëm (dëshirë).
Mund të ketë një yll (apo më shumë se dy yje), apo nxënësi mund të jetë i kënaqur me detyrën dhe nuk ka vend për asnjë dëshirë.
Komunikimi i yjeve dhe dëshirave mund të jetë në formë të shkruar, me gojë apo në forma tjera (vizatime, imazhe, etj.)
· Semafori 
“Ngjyrat e semaforit” është një teknikë shumë efikase që i mundëson nxënësit të reflektojë për veten e tij - nëse ka kuptuar ose jo një çështje/detyrë apo temë të caktuar. Në të njëjtën kohë i komunikohet mësimdhënësit të kuptuarit ose jo nga secili nxënës në mënyrë individuale.
Nxënësit i mbajnë tri letra (kartuça) me ngjyra të ndryshme para vetes të cilat pasqyrojnë: e gjelbra – e kam kuptuar; e verdha –nuk jam i sigurt; dhe e kuqja – nuk e kam kuptuar.
Ata e qojnë lartë njërën prej letrave kur u kërkohet nga mësimdhënësi;
Kjo teknikë përdoret në faza të ndryshme të orës, e jo vetëm në fund të saj;
Kur mësimdhënësi e merr informatën kthyese nga nxënësit është më i sigurt në planifikimin e aktiviteteve tjera shtesë për ata që nuk kanë kuptuar (ose u kërkon të bashkëpunojnë me nxënësit që e kanë të qartë/e kanë kuptuar detyrën);
Në vend të letrave (kartuçave) me ngjyra mund të përdoren edhe shenja tjera (si fytyra të buzëqeshura/të pikëlluara, ose numrat 3,2,1, etj.)  
re
	Hapi 4: Përfundimi i ditës së dytë 
	Koha: 10 minuta


spektoni besueshmërinë
· Kërkojuni pjesëmarrësve të plotësojnë skedat dalëse lidhur me atë që është zhvilluar gjatë kësaj dite. 
· Udhëzoni ata që të përdorin teknikat e leximit në klasat e tyre. Gjatë përdorimit të këtyre teknikave le të mbajnë shënime dhe fakte (fotografi, punime të nxënësve etj) të cilat do t’i prezantojnë në seancën e parë të ditës së tretë. 
· Kërkojuni pjesëmarrësve që kur të vijnë ditën e tretë të sjellin me vete Abetare, Libër leximi 2 dhe Gjuha shqipe 2 (për nevoja të aktivitetit janë të nevojshme 5 nga secili prej këtyre teksteve). 
Dita 3
	Seanca I


	Rishikim dhe reflektim

	Objektiva: Të rishikojnë komponentët e të lexuarit dhe teknikat e mësimdhënies, si dhe vështirësitë me të cilën mësuesit ndeshen gjatë implementimit. 

	Rezultatet e të nxënit
 Në fund të seancës, pjesëmarrësit do të jenë në gjendje të: 
· Përvetësojnë të kuptuarit për komponentët dhe teknikat e ndryshme të leximit; 
· Diskutojnë përvojat e tyre gjatë implementimit të teknikave të ndryshme

	Koha: 90 minuta
	

	Materialet: Prezantimi PowerPoint
	


	Hapi 1: Rishikim/Aktivizim i njohurive paraprake
	Koha: 90 Minuta


· U dëshironi mirëseardhje pjesëmarrësve dhe paraqitni rezultatet e pritura për ditën e tretë.
· Duke përdorur “Stuhi mendimesh” kërkoni nga pjesëmarrësit të tregojnë teknikat e përdorura me nxënësit e tyre. Shkruani teknikat në tabelë (pa komentuar mënyrën e përdorimit të teknikës).  
· Pas krijimit të listës së teknikave të përdorura, filloni nga teknika e parë duke kërkuar një vullnetar të shpjegojë mënyrën e realizimit të saj në klasë. Vazhdohet kështu edhe me teknikat tjera.  
· Kërkoni nga pjesëmarrësit që të tregojnë lidhjen e secilës teknikë me komponentin e leximit dhe shënoni komponentët në anën e djathtë të teknikës. 
· Tabela e mëposhtme është për ju, që ta keni parasysh lidhjen e teknikës me komponentin e leximit. 
	Vetëdija fonemike 
	Fonetika
	Rrjedhshmëria
	Fjalori
	Të kuptuarit

	Vjershat me rimë 
	Kartat me shkronja
	Lexim i përsëritur
	Kategorizimi i fjalëve 
	Vizualizimi

	Lojëra me tinguj 
	Leximi i përbashkët 
	Lexim me jehonë
	Harta e fjalëve 
	Korniza e tregimit

	Ecim me fjali
	Tabela me  xhepa
	Shokë leximi
	Leximi i përbashkët
	Leximi i përbashkët 

	 
	Kartat me fjalët më të shpeshta
	Kartat me fjalët më të shpeshta
	Spektri i fjalëve
	Kllaster (pema e mendimeve) 

	 
	 
	 
	Rripat e fjalive
	 


	Seanca II


	Tema 9: Të Shkruarit

	Objektiva: Të udhëhiqen pjesëmarrësit drejt të kuptuarit dhe aftësisë për të përdorur strategjitë e hartuara për zhvillimin e shkathtësive të të shkruarit tek nxënësit 
	Rezultatet e pritura
Në fund të seancës, pjesëmarrësit do të jenë në gjendje të:
· Shpjegojnë secilin prej komponentëve bazë të shkrimit
· Kuptojnë se si komponentët bazë të shkrimit janë të lidhur me njëri-tjetrin dhe me zhvillimin gjuhësor
· Kuptojnë shkathtësitë themelore të shkrimit që priten nga fëmijët në secilën moshë/klasë
· Praktikojnë krijimin e librave të ndryshëm

	Koha: 130 minuta
	

	Materialet: Prezantimi në PowerPoint, komponentët e të shkruarit (shtojca 15), hamburgeri me paragrafë (shtojca 16), 4 librat e krijuar, udhëzimet për krijimin e librave (shtojca 17), hapëse vrimash, kapëse letrash (heft), letër e bardhë, karton i hollë (p.sh. nga kutitë e biskotave) i mjaftueshëm për tërë grupin, disa palë gërshërë, fije leshi/peri

	


	Hapi 1: Aktivizimi i njohurive të mëhershme  
	Koha: 10 minuta


· Duke përdorur teknikën mendo-gërsheto-ndaj, kërkojuni pjesëmarrësve që t’u përgjigjen pyetjeve: Si u mësoni nxënësve shkrimin në klasë? Cilat teknika i përdorni? Në cilat pika fokusoheni më shumë?. Teknikat e dhëna nga pjesëmarrësit shkruhen në tabelë.
	Hapi 2: Të shkruarit 
	Koha: 15 minuta


Pika kyçe 1. Megjithëse nuk ka një marrëveshje të qartë lidhur me komponentët kryesore të të shkruarit, në përgjithësi ato përfshijnë:
Të shkruarit me dorë (dorëshkrimi): Dorëshkrimi është njohja e mënyrës së saktë se si formohen shkronjat. Kjo ka rëndësi në mënyrë që fëmijët të mësojnë të shkruajnë automatikisht dhe të mund të fokusohen mbi atë çka shkruajnë dhe jo si e shkruajnë.
Drejtshkrimi: Drejtshkrimi është shumë i përafërt me fonetikën. Megjithatë, në vend të përdorimit të njohurive mbi shkronjat dhe tingujt për të lexuar, fëmijët i përdorin këto njohuri për të shkruar. Mësimi i drejtshkrimit dhe fonetikës fuqizojnë njëra-tjetrën.
Gramatika: Gramatika është njohja e strukturës dhe e rendit të vendosjes së fjalëve për të krijuar fjali kuptimplote në një gjuhë.
Të shkruarit shprehës (ekspresiv): Ashtu si lexim-kuptimi është qëllimi i mësimit të leximit, shkrimi shprehës është qëllimi përfundimtar i mësimit të shkrimit. Ai përmban njohuritë mbi mënyrën e planifikimit, organizimit, shkrimit, rishikimit, dhe redaktimit të teksteve, për të përcjellë sa më mirë mendimet dhe idetë tona, si dhe informatat që duam t’i shpërndajmë. 
· Udhëzoni pjesëmarrësit që të shikojnë komponentët e shkrimit (shtojca 15)
Pika kyçe 2. Ndërkohë që dorëshkrimi, drejtshkrimi dhe gramatika janë të rëndësishme, shkrimi shprehës është shpesh komponenti më i neglizhuar.
Fëmijët që sapo fillojnë shkollën kanë nevojë të mësojnë se si formohen shkronjat në mënyrën e duhur, si vendosen shkronjat në renditjen e saktë për të formuar fjalë, dhe si vendosen fjalët në renditjen e duhur për të formuar fjali. Megjithatë, ajo që shpesh neglizhohet është përforcimi i shkathtësive të shkrimit kreativ tek fëmijët.
Qëllimi i mësimit të shkrimit është që fëmijët të jenë në gjendje t’i shprehin mendimet dhe idetë e tyre në mënyrë të saktë, të organizuar dhe efektive. Shpesh, mësimi i shkrimit në klasat e hershme kufizohet me kopjimin nga tabela ose dhënien e përgjigjeve ndaj pyetjeve të thjeshta me një fjalë të vetme. Kjo është njësoj sikur se te mësimi i lexim-kuptimit kur fokusi vihet vetëm te prezantimi i informatave të drejtpërdrejta. 
Pika kyçe 3. Edhe fëmijët e vegjël mund të jenë shkrimtarë kreativë
Zhvillimi i të shkruarit ndodh në faza. Fëmijët shumë të vegjël fillojnë të shprehurit me shkrim përmes vizatimeve të thjeshta, pasuar nga shkarravinat, shkronjat e vetme dhe fjalët, dhe përfundimisht fjalitë. Është me rëndësi që fëmijët të krijojnë shprehitë e të shkruarit që nga mosha shumë e re. Fëmijët duhet të shkruajnë në shkollë të paktën 4 ditë në javë në mënyrë që të shihet dallimi në cilësinë e të shkruarit të tyre.
Ndërkohë që drejtshkrimi i saktë është i rëndësishëm në orët e drejtshkrimit, ose derisa fëmijët rriten, ai nuk duhet të jetë shqetësimi kryesor në klasat e hershme. Të fokusuarit e tepërt në drejtshkrimin mund t’u frenojë fëmijëve dëshirën që të shkruajnë për qejf. Gjatë procesit të shkrimit, drejtshkrimi vjen në shprehje kur të bëhet redaktimi dhe kontrollimi i tekstit, por nuk duhet të jetë çështje kur fëmijët janë vetëm duke i hartuar idetë e tyre.
Pika kyçe 4. Procesi i të shkruarit duhet të zhvillohet tek fëmijët që nga fillimi i shkollës.
Procesi i të shkruarit është relativisht i thjeshtë dhe është diçka që fëmijët duhet ta mësojnë që në fillim të shkollës. Edhe para se të shkruajnë vetë, mësuesit mund ta përdorin procesin e të shkruarit për të modeluar se si shkruhet një tregim së bashku.
Për klasën e parë dhe të dytë mund të përdoret një version më i thjeshtuar i procesit të të shkruarit. Ai përfshin:
· Mbledhjen e ideve tuaja lidhur me atë që doni të shkruani, pavarësisht nëse është shkrim letrar apo jo letrar
· Hedhja në letër e shkrimit të parë (draftit)
· Redaktimi i shkrimit të parë për ta konsoliduar përmbajtjen
· Kontrollimi i tekstit për gabime drejtshkrimore dhe gramatikore.
Fazat e procesit të të shkruarit mund të bëhen gjatë disa orëve të mësimit, meqenëse vetë procesi merr kohë.
	Aktivitet: Stuhi mendimesh
	Koha: 5 minuta


· Pyetini pjesëmarrësit: 
· Cilat teknika leximi mund të përdoren për t’i ndihmuar fëmijët të diskutojnë se çfarë duan të shkruajnë dhe të planifikojnë shkrimin e tyre? (korniza e tregimit, pema e mendimeve-kllasteri)
Pika kyçe 5. Të shkruarit duhet të jetë argëtues
Shkrimi shprehës është një nga mënyrat më kreative të një fëmije për t’u shprehur. Në vend që të diskutojnë idetë dhe tregimet e një autori, ky u jep fëmijëve mundësinë që të jenë vetë autorë. Sa më shumë që fëmijët shkruajnë, aq më shumë do t’u pëlqejë të shkruajnë. Nëse shkruajnë herë pas here, do të jetë më e vështirë për ta, por nëse shkruajnë shpesh, atëherë do të kërkojnë të shkruajnë rregullisht.
	Hapi 3: Teknika 1: Mbajtja e ditarit
	Koha: 10 minuta


Mbajtja e ditarit është mënyrë e mirë për t’i bërë fëmijët të shkruajnë çdo ditë. Secili fëmijë duhet të ketë një fletore të caktuar që e përdor si ditar për të shkruar lidhur me diçka nxitëse që mësimdhënësi shkruan në tabelë. Mbajtja e ditarit mund të dallohet lehtë sipas moshës. Në fillim të klasës së parë, fëmijët mund t’i përgjigjen një pyetjeje me një vizatim, ose me një vizatim dhe me një fjalë të vetme. Me kalimin e kohës, mësuesi mund t’u kërkojë atyre të shkruajnë një fjali, pastaj dy fjali, e kështu me radhë. 
Ndërkohë që fëmijët shkruajnë, mësuesi duhet të ec nëpër klasë duke u ofruar ndihmë sipas nevojës. Ai/ajo mund t’i ndihmojë fëmijët ta shkruajnë një fjalë si duhet, t’ua kujtojë që fjalia fillon me shkronjë të madhe dhe mbaron me pikë, e kështu me radhë. Mësuesi nuk duhet t’u tregojë fëmijëve se si t’i korrigjojnë gabimet, por t’u bëjë pyetje të tipit “çfarë mungon në këtë fjali?”
Mbajtja e ditarit është mënyrë shumë e mirë për ta filluar çdo mëngjes. Fëmijët mund të vinë në klasë, të nxjerrin ditarët dhe të fillojnë të punojnë sipas fjalës nxitëse, ndërkohë që fëmijët e tjerë arrijnë dhe akomodohen në klasë.
Ditari mund të përdoret edhe për të zhvilluar shkathtësitë e të menduarit kritik. Në vend se të përshkruajnë se çka u pëlqen, mësuesi mund t’i sfidojë nxënësit që të shpjegojnë përse u pëlqen ajo gjë. 
· Pasi ta shpjegoni mbajtjen e ditarit para pjesëmarrësve, diskutoni fjalët e mundshme nxitëse. 
· Përkujtojuni që të mendojnë për gjëra kreative dhe interesante që mund të jenë edhe argëtuese për fëmijët. Nxitësi “çfarë keni bërë mbrëmë?” mund të bëhet shpejt i mërzitshëm. Nxitësit mund të përfshijnë pyetje rreth kafshëve, familjes, ushqimit, sporteve, lojërave, lodrave ose pyetje që ushqejnë imagjinatën.
· Fokusohuni sidomos tek pyetjet vijuese me “përse” (Përse ky është ushqimi yt i preferuar? Përse dëshiron të bëhesh astronaut?)
	Hapi 4:  Teknikat 2 dhe 3: Të shkruarit e përbashkët dhe Punëtoria e autorëve
	Koha: 35 minuta


· Shpjegojuni pjesëmarrësve që një ndër mënyrat më të mira të zhvillimit të shkathtësive të shkrimit tek fëmijët e klasës së parë është të filloni të shkruani së bashku. Mësuesit mund t’i udhëheqin fëmijët përgjatë procesit të shkrimit në vazhdimësi duke përdorur “Të shkruarit e përbashkët”.
· Modeloni se si bëhet një ushtrim i të shkruarit të përbashkët. Filloni me një kllaster dhe zgjidhni një temë mbi të cilën do të shkruhet, si p.sh. “Macet”.
· Përdorni kllasterin për të shkruar idetë e dhëna nga pjesëmarrësit lidhur me macet.
· Duke përdorur letër të madhe, shndërroni idetë mbi macet në fjali.
· Tregoni se si mund ta filloni tekstin me një fjali të përgjithshme për macet, pasuar nga hollësi të ndryshme. Disa mësues e presin letrën në rripa fjalish dhe i rendisin në mënyrën më të mirë. Pavarësisht nga të gjitha, mësuesit duhet të “mendojnë me zë” gjatë gjithë këtij procesi, duke shpjeguar çdo vendim që marrin.
· Shpjegojuni që me kalimin e kohës, derisa nxënësit përparojnë, mësuesit duhet t’u demonstrojnë nxënësve të tyre se si forcojnë aftësitë e redaktimit. Ata po ashtu duhet t’u tregojnë se si t’i korrigjojnë gabimet me anë të kontrollimit (mësuesit mund të bëjnë gabime të thjeshta në të shkruar në mënyrë që fëmijët të kënaqen duke korrigjuar gabimet)
· Tregoni se nga fundi i klasës së parë dhe në klasën e dytë, fëmijët duhet të jenë në gjendje ta zhvillojnë këtë proces vetë. Ata mund të kërkojnë ndihmën e shokut apo shoqes për t’i ndihmuar të redaktojnë dhe të kontrollojnë tekstin. 
· Shpjegoni që një nga aktivitetet më argëtuese për nxënësit është krijimi i një libri “të botuar” të tregimeve të shkruara prej tyre, përfshirë ilustrimet. Kjo lidhet me teknikën “Punëtoria e autorëve”. 
· Kërkoni nga pjesëmarrësit të marrin një letër A4. Në mënyrë individuale vizatojnë kafshën e tyre të preferuar dhe shkruajnë dy tri karakteristika për të. 
· Mblidhni punimet e tyre dhe ngjitni me kapëse letre (heft). Kështu krijohet libri i kafshëve.
	Hapi 5:  Teknika 4: Hamburgeri me paragrafë
	Koha: 20 minuta


· Shpjegoni që hamburgeri me paragrafë është një mënyrë më e thjeshtë për nxënësit e klasës së dytë (dhe ndoshta edhe ata të klasës së parë) të organizojnë mendimet e tyre. Më së miri përdoret për të shkruar lidhur me një koncept të caktuar. U ndihmon nxënësve të gjejnë se cila është ideja kryesore, hollësitë, dhe fjalia përmbyllëse.
· Tregoni se nxënësit mund ta përdorin hamburgerin me paragrafë për të shkruar paragrafët e tyre, ose për të organizuar si strukturë ato që shkruan mësuesi. Për shembull, mësuesi mund t’u japë fëmijëve paragrafë të përzier ku fjalitë nuk janë në renditjen e duhur.
· Jepini secilit pjesëmarrës nga një hamburger me paragrafë (shtojca 16). U thoni të shkruajnë paragrafë lidhur me një temë që zgjedhin vetë duke përdorur hamburgerin. Ua kujtoni që të zgjedhin një temë që është e përshtatshme për nxënësit e klasës së parë ose të dytë. 
· Përderisa pjesëmarrësit janë duke shkruar paragrafët e tyre, merrni materialet që ju duhen për krijimin  e librave në seancën tjetër.
· Pas 5 minutave kërkoni 2-3 vullnetarë për të ndarë me të tjerët ato që kanë shkruar. 
	Seanca III


	Hapi 6:  Teknika 5: Krijimi i  librave
	Koha: 40 minuta


· Përgatitni më herët nga një version të secilit libër. Mbani lart secilin libër dhe u jepni nga një titull: libri i hapave, libri i lidhëseve, libri i palosur, libri ‘Kush jam unë’. (shtojca 17)
LIBRI I HAPAVE 
· Jepini secilit pjesëmarrës 3 letra dhe 2 fije peri. Gjithashtu ju duhet edhe një shpuese letrash.
· Demonstroni, hap pas hapi, se si bëhet libri. (shikoni shtojcën 17 për detaje)
· U thoni pjesëmarrësve t’ju ndjekin, t’ju kopjojnë, pas çdo veprimi. Punoni në mënyrë që të gjithë të arrijnë t’ju shohin. 
· Pasi të përfundoni, diskutoni se çfarë lloj tregimi mund të jetë më i përshtatshëm për librin e hapave (p.sh. një ngjarje me episode, siç janë ditët e javës, apo libri i numrave).
LIBRI I LIDHËSEVE
·  Jepini secilit pjesëmarrës një letër A4.
· Demonstroni, hap pas hapi, se si bëhet libri (shikoni shtojcën 17 për detaje).
· U thoni pjesëmarrësve t’ju ndjekin, t’ju kopjojnë pas çdo veprimi. Mbajini duart lart gjatë punës në mënyrë që t’ju shohin të gjithë. Ecni nëpër sallë me gërshërë në duar dhe ndihmoni me prerje aty ku ka nevojë. Pjesëmarrësit mund ta presin letrën me kujdes me duar ose me gishta nëse ka nevojë, ose me ndihmën e vizores.
· Tregoni si bëhen lidhjet në libër. Diskutoni se sa lehtë mund t’i kapin me letër-kapëse (heft) ose t’i qepin fletët së bashku. Ky është libri më i thjeshtë që mund të bëjnë fëmijët.
LIBRI I PALOSUR
· Jepini secilit pjesëmarrës vetëm një letër të vetme A4.
· Demonstroni, hap pas hapi, se si bëhet libri (shikoni shtojcën 17 për detaje).
· U thoni pjesëmarrësve t’ju ndjekin, t’ju kopjojnë pas çdo veprimi. Mbajini duart lart gjatë punës në mënyrë që t’ju shohin të gjithë. Ecni nëpër sallë me gërshërë në duar dhe ndihmoni me prerje aty ku ka nevojë.
LIBRI “KUSH JAM UNË”
· Jepini secilit pjesëmarrës një letër A4 dhe një copë kartoni p.sh. nga një ambalazh ushqimi. Edhe nëse nuk keni karton të mjaftueshëm për të gjithë mund ta modeloni ju procesin.
· Demonstroni, hap pas hapi, se si bëhet libri (shikoni shtojcën 17 për detaje).
· U thoni pjesëmarrësve t’ju ndjekin, t’ju kopjojnë pas çdo veprimi. Mbajini duart lart gjatë punës në mënyrë që t’ju shohin të gjithë. Ecni nëpër sallë me gërshërë në duar dhe ndihmoni me prerje aty ku ka nevojë. 
· Shpjegoni që ky lloj libri është i përshtatshëm për lojëra të hamendësimit. Tregoni se si mund të shkruani një fakt lidhur me dikë (një figurë historike apo dikush që e njihni, ose një kafshë e caktuar) mbi secilën fletë duke hapur librin faqe për faqe. Në fletën qendrore do të jetë një figurë e atij personi ose kafshe.
· Pyesni pjesëmarrësit: Cilat janë dy gjëra që do të bëni ndryshe javën e ardhshme  kur  u mësoni fëmijëve të shkruarit? Pjesëmarrësit duhet t’i shkruajnë ato që kanë ndërmend t’i bëjnë (qëllimet e tyre) në libërthin e qëllimeve.
	Tema 10: Nxënësit me vështirësi në të lexuar

	Qëllimi: Të udhëhiqen pjesëmarrësit në të kuptuarit e llojeve të vështirësive që nxënësit hasin në lexim dhe në aftësitë për përdorimin e strategjive për t’u ndihmuar atyre nxënësve. 
	Rezultatet e pritura
Në fund të seancës, pjesëmarrësit do të jenë në gjendje të: 
· Njohin disa nga çështjet që ndikojnë në aftësinë e nxënësve për të lexuar
· Të adresojnë vështirësitë e leximit të nivelit të ulët përmes strategjive të veçanta për zbatim, me nxënësit që kanë 
· Identifikojnë mënyra për të përkrahur fëmijët me dëmtime dhe sfida më serioze 

	Koha: 50 minuta
	

	Materialet: Prezantimi në PowerPoint, udhëzimet lidhur me nxënësit me vështirësi në shkrim-lexim (shtojca 18), lista e rasteve të studimit (shtojca 19).  
	

	
	


	Hapi 1:  Prezantim: Vështirësitë e përgjithshme në lexim
	Koha: 15 minuta


Pika Kyçe 1. Zbulimi i hershëm është shumë i rëndësishëm. 
Shkathtësitë e leximit dhe të shkrimit janë shkathtësi të vështira për t’u nxënë. Ato janë gjithashtu aftësi që përforcojnë njëra-tjetrën. Sa më të mirë të jenë fëmijët në njërën, aq më të mirë do të jenë në tjetrën. Sa më të mirë të jenë në lexim dhe shkrim, aq më shumë do të duan të lexojnë e shkruajnë, e kështu bëhen edhe më të mirë. Fëmijët të cilët janë lexues dhe shkrues më të mirë shpesh kanë më shumë mundësi të udhëheqin grupe të vogla ose të marrin pjesë më shumë në klasë (gjë për të cilën mësimdhënësit duhet të jenë shumë të kujdesshëm). Kjo gjithashtu ndihmon “të pasurit të bëhen edhe më të pasur, e të varfrit të bëhen edhe më të varfër”.
Grafiku më poshtë tregon zhvillimin e shkathtësive të të lexuarit. Kjo tabelë paraqet fëmijët në secilin muaj të klasës së parë dhe të dytë, lidhur me rrjedhshmërinë e tyre në të folur (fjalët e sakta për minutë). Shihet që në pikën 1.0 ose 1.1, fëmijët janë të gjithë të grumbulluar së bashku, pasi leximin pothuajse e bëjnë njëjtë. Me fillimin e përmirësimit të shkathtësive të tyre përgjatë klasës së parë, fëmijët të cilët mund të lexojnë më mirë (me të gjelbër) fillojnë të shkojnë përpara edhe më shumë, duke nxënë më shpejtë. Kah fundi i klasës së dytë (2.9), hendeku zgjerohet më shumë në mes të lexuesve të mirë dhe atyre jo të mirë.

Prandaj, sa më shumë ndihmë që mund t’u japim fëmijëve mu nga fillimi që të sigurohemi se janë në rrugën e duhur të nxënies, aq më mirë. Në qoftë se ne identifikojmë problemet, ne mund t’i ndreqim ato para se të jetë tepër vonë. Ne duhet të sigurohemi që të gjithë fëmijët janë në trajektoren e duhur, sa më herët që të jetë e mundur.
Pika kyçe 2. Vlerësimi është thelbësor për identifikimin e lexuesve që kanë vështirësi. 
Ne nuk mund t’i ndihmojmë ata fëmijë që kanë vështirësi nëse nuk dimë se ata po ballafaqohen me vështirësi. Vlerësimi është thelbësor për këtë qëllim. EGRA (vlerësimi i leximit në klasat e hershme) që është diskutuar në ditën e parë, është një lloj vlerësimi që mund të përdoret për të përcaktuar cilët fëmijë po mbesin prapa. Kjo do të lokalizoj saktësisht shkathtësitë specifike të fëmijëve ku nevojitet punë shtesë me ta, në krahasim me shokët apo shoqet e tyre.
Pika kyçe 3. Mbështetja duhet të jetë e individualizuar, e vazhdueshme dhe e drejtuar në nevojat e fëmijës. 
Hulumtimet kanë treguar që mënyra më e mirë për të ndihmuar lexuesit që hasin vështirësi është mësimi individual me mësuesin. Puna në grupe të vogla, ose duke përdorur ndihmës-mësuesin, gjithashtu ka treguar sukses. Por përkrahja individuale është forma më e mirë dhe duhet t’u sigurohet fëmijëve që hasin në vështirësitë më serioze në të lexuar. Kjo mbështetje duhet të jetë e vazhdueshme. Ideale do të ishte të ofrohet çdo ditë. 
Sapo mësimdhënësit identifikojnë vështirësitë me të cilat nxënësi po ballafaqohet, ata duhet të planifikojnë ndihmën shtesë për t’i përmbushur ato nevoja. 
· Shpërndajuni pjesëmarrësve udhëzuesin për nxënësit me vështirësi në të lexuar (shtojca 18). Kërkoni që për disa minuta ta lexojnë. 
· Pas leximit shpjegoni që kjo mund t’i ndihmojë ata për të përcaktuar sfidat që nxënësit e tyre mund t’i kenë dhe çfarë të bëjnë për këtë. 
Pika kyçe 4. Mësuesit duhet të jenë të vetëdijshëm për shenjat e problemeve më serioze. 
Disa fëmijë mund të kenë vështirësi më serioze, si për shembull paaftësi në të nxënë. Këto paaftësi përfshijnë disleksinë dhe disgrafinë. Vështirësitë në të parë apo të dëgjuar, gjithashtu mund të jenë problem.
Në qoftë se vështirësitë e një fëmije në të shkruar apo lexuar duken të jenë të pazakonta duke marrë parasysh nivelin e tij apo të saj të inteligjencës dhe aftësive gojore, dhe në qoftë se fëmija nuk reagon pas ndihmës individuale shtesë, fëmija mund të ketë një paaftësi në të nxënë.  Nëse dyshoni se fëmija ka një problem më serioz, ju duhet ta diskutoni këtë me dikë që ka specializuar për këto çështje. 
	Hapi 2:  Raste studimi 
	Koha:  15 Minuta


· Ndani pjesëmarrësit në çifte ose grupe të vogla (pjesëmarrësit të ndahen në mënyrë që të përfaqësohen të nëntë rastet e studimit). 
· Shpërndani listën e rasteve të studimit (shtojca 19) dhe caktojini secilit çift/grup një  rast në të cilin do të punojë.  
· Udhëzo secilin çift të diskutojë çfarë do të bënin ata nëse një fëmijë i tillë do të ishte në klasën e tyre.
	Hapi 3:  Rishikimi i rasteve të studimit
	Koha: 20 Minuta


· Kaloni nëpër secilin rast studimi. Filloni duke pyetur çiftin/grupin të lexojë rastin.
· Kërkoni përgjigjet e tyre duke bërë këso pyetjesh:
· Cila mendoni është sfida me të cilën fëmija po përballet? Pse?
· A ka ndonjë informatë shtesë që do të donit ta dini?
· Çfarë do të bënit si mësimdhënës për ta ndihmuar këtë fëmijë?
· Kërkoni kontribute shtesë nga çiftet/grupet tjera
	Seanca IV


	Tema 11: Aspektet gjinore në literaturë

	Qëllimi: Ngritja e vetëdijes së mësuesve të klasave të hershme për rolin e letërsisë për fëmijë dhe librave shkollorë tradicionalë në socializmin e fëmijëve. 
	Rezultatet e të nxënit 
Në fund të seancës, pjesëmarrësit do të jenë në gjendje të:
· Përzgjedhin libra që promovojnë barazinë gjinore
· Analizojnë tekste me nxënësit për të identifikuar njëanshmërinë gjinore dhe promovojnë vetëdijen mbi aspektet gjinore
· Kuptojnë rolin e letërsisë për fëmijë dhe librave shkollorë në ngulitjen e stereotipave gjinorë
· Demonstrojnë gatishmëri për promovimin e barazisë me nxënësit e tyre

	Koha: 60 minuta
	

	Materialet: Prezantimi në PowerPoint, Abetarja, Libër leximi 2, Gjuha shqipe 2, pyetjet për analizimin e barazisë gjinore (shtojca 20), udhëzuesi për aspektet gjinore në letërsinë për fëmijë (shtojca 21)
	

	
	

	
	


	Hapi 1: Prezantimi
	Koha: 10 minuta


Pika kyçe 1. Letërsia dhe librat shkollorë përcjellin tek fëmijët kulturën e një shoqërie, përfshirë edhe rolet gjinore.
Librat për fëmijë luajnë një rol të rëndësishëm në zhvillimin e ideve dhe qëndrimeve të fëmijëve. Ata kontribuojnë në masë të madhe në transmetimin e kulturës së një shoqërie tek fëmijët. Një pjesë e rëndësishme e kësaj kulture janë edhe rolet gjinore. Mënyra e portretizimit të meshkujve dhe femrave ndikon në mënyrën se si fëmija zhvillon rolin e tij/saj, si dhe në botëkuptimin për gjinitë në shoqëri. 
Pika kyçe 2. Librat e fëmijëve shpesh përmbajnë njëanshmëri gjinore e cila i kufizon si femrat ashtu edhe meshkujt. 
Një shqyrtim i librave për fëmijë zbulon njëanshmërinë e dukshme drejt personazheve meshkuj dhe krijimin e stereotipave për rolet e femrave dhe meshkujve. Portretizimi i roleve tradicionale gjinore kufizon si vajzat ashtu edhe djemtë. Djemtë rrallë lejohen t’i shprehin ndjenjat e frikës apo të trishtimit, ndërkohë që vajzat janë shpesh personazhe dytësore, me cilësi pasive. 
Fokusi mbi aspektin gjinor është mënyrë shumë e mirë për të zhvilluar shkathtësitë e të menduarit kritik tek fëmijët, si dhe të kuptuarit më të thellë të teksteve 
Pika kyçe 3. Mësuesit mund të përdorin librat ekzistues, qoftë nga letërsia apo nga librat shkollorë, për të krijuar vetëdijen gjithnjë në rritje të barazisë gjinore mes nxënësve.
Situata ideale do të ishte kur një shkollë zgjedh libra që përshkruajnë personazhe femra dhe meshkuj të llojeve të ndryshëm. Megjithatë, ka shumë pak libra të ndjeshëm ndaj aspektit gjinor, sidomos në gjuhën shqipe. Shembuj të mirë në gjuhët tjera janë “Historia e Ferdinandit” (The Story of Ferdinand) nga Munro Leaf dhe “Princesha e qeses prej letre” (The Paper Bag Princess) nga Robert Munsch.
Mësuesit mund të përdorin librat ekzistues për të eksploruar çështjet gjinore me nxënësit e tyre, me shpresën që të shkojnë drejt një barazie më të madhe gjinore në klasë. Për shembull, nëse ilustrimi paraqet disa djem duke luajtur futboll, nxënësve mund t’u bëhet pyetja nëse janë vetëm djemtë ata që luajnë futboll, dhe kështu fillon gjurmimi për temën. Një tjetër fushë që mund të gjurmohet është ajo e roleve të gjinive në shtëpi dhe në punë.
	Hapi 2: Aktivitet: Shqyrtimi i librave për fëmijë
	Koha: 25 minuta


· Ua përkujtoni pjesëmarrësve që mesazhet në letërsinë për fëmijë dhe në librat shkollorë mund të luajnë rol të konsiderueshëm në krijimin e njëanshmërisë gjinore dhe stereotipave te fëmijët, nxënësit tanë. Përmbajtja, gjuha e përdorur, dhe ilustrimet apo figurat në libra përçojnë mesazhe lidhur me aspektin gjinor të cilat ndikojnë mënyrën se si fëmija krijon mendimin për vetë rolin e vet gjinor.
· Kërkoni që pjesëmarrësit të ndahen dyshe. Secilës dyshe i shpërndani një libër. 
· Jepini secilës dyshe një kopje të pyetjeve për analizimin e barazisë gjinore (shtojca 20). I udhëzoni pjesëmarrësit që t’i përdorin këto pyetje udhëzuese për të analizuar një tekst të zgjedhur sipas dëshirës së tyre nga libri që u është dhënë.
	Hapi 3: Diskutim
	Koha: 25 minuta


· Udhëhiqni një diskutim mbi hulumtimet e tyre në tekste. 
· Analiza juaj a e konfirmon apo e hedh poshtë gjetjen e hulumtimeve që tregojnë njëanshmëri gjinore në librat për fëmijë? Në ç’mënyrë paraqitet kjo?
· Çfarë mund të bëjmë ne si mësimdhënës lidhur me këtë çështje?
· Pyesni pjesëmarrësit: 
· Çfarë lloj pyetjesh të mendimit kritik do të mund t’ua bënit nxënësve tuaj lidhur me këto libra? 
· Shpërndajuni pjesëmarrësve udhëzimet për aspektet gjinore në librat për fëmijë (shtojca 21). Informojini që duhet t’i përdorin këto udhëzime për t’u ndihmuar në integrimin më të madh të vetëdijesimit gjinor në mësimdhënien e tyre. U kujtoni atyre që kjo ndihmon edhe në zhvillimin e shkathtësive të të menduarit kritik.
· Përmbylleni seancën duke u kërkuar pjesëmarrësve të reflektojnë për 1 minutë mbi këtë pyetje: Gjatë përdorimit të letërsisë për fëmijë me nxënësit, cila është një gjë e veçantë që do ta bëni ndryshe për të promovuar barazinë gjinore?. Pjesëmarrësit duhet t’i shkruajnë këto qëllime në Libërthin e qëllimeve.  
	Tema 12: Përfshirja e prindërve  

	Objektiva: Të drejtohen pjesëmarrësit në të kuptuarit e metodave dhe mënyrave të ndryshme për angazhimin e prindërve në zhvillimin e shkrim–leximit të fëmijëve të tyre 
	Rezultatet e të nxënit
Pjesëmarrësit do të jenë në gjendje të:
· Analizojnë listën me mënyra të ndryshme të përfshirjes së prindërve për të zhvilluar shkathtësitë e shkrim - leximit tek fëmijët e tyre në klasat e hershme


	Koha: 15 min
	

	Materialet: Përfshirja e prindërve  (shtojca 22)
	


· Rikujtoni pjesëmarrësit që prindërit luajnë një rol shumë të rëndësishëm në zhvillimin e leximit të fëmijëve të tyre.  
· Shpjegoni se edhe pse ne nuk do të zgjerohemi në diskutim për përfshirjen e prindërve gjatë këtij kursi, kjo është një temë për të cilën ata duhet të mendojnë. 
· Prezanton në projektor 5 idetë kryesore për atë se çfarë mund të bëjnë mësuesi për përfshirjen e prindërve.  
· Shpërndani udhëzuesin për përfshirjen e prindërve (shtojca 22). Kërkoni nga pjesëmarrësit ta lexojnë kur kanë kohë dhe të reflektojnë se si mund të përmirësojnë mënyrën e punës me prindër.
	Vlerësimi dhe përmbyllja e kursit 
	Koha: 15 minuta


· Shpërndajuni pjesëmarrësve fletët e vlerësimit të kursit për t’i plotësuar. 
· Udhëzoni pjesëmarrësit për hapat e mëtutjeshëm. Secili mësimdhënës pjesëmarrës në kursin me bazë në shkollë duhet të ndjekë së paku 90% të kohëzgjatjes së kursi, të përgatisë 5 mësime model ku përfshihen teknikat e shkrim – leximit, dhe t’i zbatojë ato. Po ashtu, duhet të përgatisë dosjen personale të zhvillimit profesional, përmes së cilës dokumenton zbatimin e teknikave (me fotografi, njësi mësimore, libra të punuar nga fëmijët, punime të përbashkëta etj). Kjo do t’u shërbejë atyre për certifikim. Ndërsa fasilitatorët shkollorë do t’i përkrahin kolegët e tyre mësimdhënës gjatë realizimit, përmes këshillimeve, do t’i monitorojnë orët mësimore kur dhe ku është e mundur, si dhe do t’i shikojnë dosjet e mësimdhënësve.  
· Shpërndajuni pjesëmarrësve fletëvlerësimet dhe mblidhni ato kur t’i kenë plotësuar.
· Falënderoni pjesëmarrësit për kontributin e dhënë gjatë kursit të leximit. 
Shtojcat
	Shtojca 1

	Shtojca 2


Komponentët e leximit
Vetëdija fonemike/tingëllore: Vetëdija fonemike është një shkathtësi gojore që u mundëson fëmijëve të identifikojnë tingujt (fonemat) individualë në fjalët e folura. Për shembull, tingulli i parë i fjalës “borë” është “b”, tingulli i fundit i fjalës “top” është “p”.
Fonetika: Fonetika është raporti i parashikueshëm mes një shkronje (grafeme) dhe një tingulli (foneme) që bën ajo shkronjë. Për shembull, e dimë që kurdo që shohim shkronjën “m”ajo bën tingullin “m”. Shkathtësitë fonetike gjithashtu përfshijnë edhe mënyrat e kombinimit të tingujve së bashku për të lexuar fjalët dhe për të njohur pjesët e fjalëve. Fonetika është shkathtësi e rëndësishme; ajo shërben për t’u mundësuar fëmijëve të lexojnë fjalët e reja që nuk i kanë parë më herët.
Rrjedhshmëria: Rrjedhshmëria është aftësia për të lexuar shpejt, me saktësi dhe me shprehje (emocion). Ne duam që të gjithë lexuesit të lexojnë “automatikisht”, d.m.th. në vend që të tingëllojnë fjalët shkronjë për shkronjë apo rrokje për rrokje, të lexojnë fjalët si të ishin duke folur.
Fjalori: Fjalori nënkupton njohjen e domethënies së fjalëve të veçanta dhe aftësinë e përdorimit të tyre kur flasim, dëgjojmë, lexojmë dhe shkruajmë. Sa më të pasur që e kemi fjalorin, aq më të rrjedhshëm jemi dhe aq më shumë e kuptojmë atë që lexojmë.
Lexim-kuptimi: Leximi me kuptim është të kuptuarit e domethënies së tekstit të lidhur. Ky është synimi përfundimtar i mësimdhënies së leximit. Kuptimi nuk është vetëm të kuptuarit e informacionit të shënuar shprehimisht në tekst. Është njëkohësisht edhe të kuptuarit e këndvështrimit të autorit dhe aftësia për të nxjerrë kuptimet që nuk shprehen tekstualisht (të lexosh “mes rreshtave”).
	Shtojca 3


Periudhat Kryesore të Zhvillimit të Shkrim-Leximit
Burimet: Griffin, Burns, dhe Snow
Nga lindja deri në moshën trevjeçare
· Fëmija njeh libra të caktuar nga kopertina;
· Bën sikur lexon libra;
· E kupton që librat trajtohen në mënyra të caktuara;
· I hyn një rutine që përvojën me librat ta ndajë me personat më të afërt që kujdesen për të;
· E gëzon loja me tinguj gjatë kohës që është në krevatin e foshnjës, sikurse edhe fjalët që rimojnë, fjalët pa kuptim, etj.;
· U vë emra objekteve në libra;
· Komenton mbi personazhet e librave;
· Shikon figurat në libra dhe e kupton që ato janë simbole të objekteve të vërteta/reale;
· Dëgjon tregime, përralla, histori;
· U kërkon të rriturve që të shkruajnë ose të lexojnë për të;
· Mund të fillojë të tentojë të shkruajë në formë shtypi, si p.sh. shkronjat e emrave të njerëzve;
· Shkarravit gjithmonë e më shumë në mënyrë të qëllimshme;
· Nganjëherë duket se arrin ta bëjë dallimin mes të vizatuarit dhe të shkruarit;
· Arrin në vendosë në letër shenja të formuara si shkronja dhe shkarravinat kanë disa tipare të të shkruarit në gjuhën amtare;
Nga mosha trevjeçare deri në moshën katërvjeçare
· E kupton që shkronjat e alfabetit janë një kategori e veçantë e shenjave vizuale që mund të emërtohen secila;
· E njeh mjedisin përreth dhe shtypin përreth;
· E di që, kur lexohen përrallat, është teksti i shtypur ai që lexohet;
· E kupton që për funksione të ndryshme përdoren lloje të ndryshme tekstesh (p.sh. lista e ushqimeve që duhen blerë);
· I kushton vëmendje tingujve të ndashëm dhe të përsëritur të gjuhës (p.sh. “tapshin tapshin ta-na-na, u çu çika me sabah, i lan faqet me sapun, e don nanën shumë shumë shumë!”; 
· Përdor konstruksione të reja nga fjalori dhe gramatika në gjuhën që flet;
· Kupton dhe ndjek udhëzimet verbale;
· Tregon ndjeshmëri ndaj sekuencave të caktuara në përralla;
· Tregon interesim për librat dhe leximin;
· Kur i lexohet një përrallë, e lidh informatën dhe ngjarjet me përvojën jetësore;
· Bën pyetje dhe komente të cilat tregojnë se e kupton domethënien e shprehur të tregimit që po i lexohet;
· Bën përpjekje për të lexuar dhe shkruar duke tërhequr vëmendjen drejt vetes: “shiko përrallën time”;
· Mund të identifikojë 10 shkronja të alfabetit, sidomos shkronjat e emrit të vet;
· “Shkruan” (shkarravit) një porosi si pjesë e një loje;
· Mund të fillojë të mbajë mend tingujt rimues në fjalët e spikatura.
Në moshën e kopshtit
· Lexon dhe kupton libra letrarë dhe jo letrarë të përshtatshëm për moshën/nivelin klasor;
· Zbërthen me saktësi fjalë të rregullta në aspektin ortografik si dhe fjalët pa kuptim (p.sh. kryeqytet, çakanak);
· Përdor njohuritë e tingujve/fjalëve të shtypura për të nxjerrë tingujt e fjalëve të panjohura;
· Lexon saktë shumë fjalë të shkruara (germëzuara) gabim si dhe modele shqiptimi si diftongjet, kombinime të veçanta zanoresh, dhe mbaresat e zakonshme të fjalëve;
· Lexon dhe kupton krijimet letrare dhe jo letrare që janë hartuar pikërisht për nivelin e vet klasor;
· Jep prova të zgjerimit të repertorit të fjalëve, përfshirë përdorimin në rritje të regjistrit gjuhësor më formal;
· Lexon vullnetarisht për interesim dhe për qëllime të veta;
· Rilexon fjalitë kur kuptimi nuk është i qartë;
· Interpreton informacione nga diagramet, tabelat dhe grafikët;
· Rikujton fakte dhe hollësi nga teksti;
· Lexon materiale jo letrare për t’u dhënë përgjigje pyetjeve të caktuara ose për qëllime të caktuara;
· Merr pjesë në dhënien e përgjigjeve kreative siç janë dramatizimet, prezantimet gojore, loja me fantazi etj.;
· Diskuton ngjashmëritë mes personazheve dhe ngjarjeve nga njëra përrallë tek tjetra;
· Lidh dhe krahason informata nga pjesë të ndryshme jo letrare;
· Jep përgjigje të mundshme ndaj pyetjeve me “si”, “përse” dhe “çka nëse”;
· Shkruan drejt fjalët e mësuara më parë;
· E paraqet tingullin e plotë të një fjale kur e germëzon në mënyrë të pavarur;
· Tregon ndjeshmëri ndaj përdorimit të modeleve gjuhësore formale në vend të të gjitha modeleve gjuhësore gojore në vendin e duhur në të shkruar (p.sh. dekontekstualizimi i fjalive, thonjëzat për ligjëratën e drejtë, format e gjuhës letrare, format e duhura foljore);
· Gjykon me arsye lidhur me ato që duhen përfshirë në të shkruar;
· Diskuton në mënyrë produktive mënyrat për sqarimin dhe rafinimin e të shkruarit të vet dhe të të tjerëve;
· Me ndihmë, shton përdorimin e proceseve të kontrollimit e rishikimit për të sqaruar dhe rafinuar të shkruarit e vet në pjesë të caktuara të procesit të të shkruarit;
· Me ndihmë të organizuar, shkruan raporte informative të strukturuara mirë;
· Kujdeset për drejtshkrimin, mekanikën dhe prezantimin e produktit përfundimtar;
· Prodhon disa lloje hartimesh (tregime, raporte, korrespondenca).
Klasa e parë
· Bën kalimin nga leximi emergjent në leximin “e vërtetë”.
· Lexon saktë me zë dhe kupton çdo tekst që është i përshtatshëm për gjysmën e parë të klasës së parë;
· Zbërthen me saktësi fjalë ortografikisht të rregullta, fjalë njërrokëshe dhe fjalë pa kuptim (p.sh. ulu, xiki) duke përdorur tingujt që di për të shqiptuar fjalët e panjohura;
· Përdor njohuritë mbi raportin shkronjë-tingull për të shqiptuar fjalët e panjohura kur lexon tekst;
· Njeh në dukje fjalët e zakonshme (kam, them, ku, dy);
· Di të lexojë rreth 300-500 fjalë, dukje të fjalëve dhe fjalë të lehta për t’u shqiptuar;
· Monitoron leximin e vet dhe korrigjon vetën kur një fjalë e identifikuar gabim nuk përputhet me kontekstin e shkronjave në fjalë ose kontekstin rreth fjalës;
· Lexon dhe kupton shkrimin letrar dhe jo letrar të përshtatshëm për nivelin klasor.
· Jep prova të zgjerimit të repertorit gjuhësor, përfshirë përdorimin në rritje të regjistrave standarde gjuhësore;
· Krijon tekstet e veta për lexim nga të tjerët;
· Vëren kur ka vështirësi në të kuptuarit e tekstit;
· Lexon dhe kupton udhëzime të thjeshta praktike;
· Parashikon dhe arsyeton se çfarë do të ndodhë më pas në tregime/përralla;
· Diskuton njohuritë e mëhershme në tekstet e paraqitura;
· Diskuton pyetjet me “si”, “përse” dhe “çka nëse” në tekste jo letrare;
· Përshkruan informatat e mbledhura nga teksti me fjalët e veta;
· Dallon nëse fjalitë e thjeshta janë të paplota, ose nëse nuk kanë kuptim. Vëren kur tekstet e thjeshta nuk kanë kuptim;
· u përgjigjet pyetjeve të thjeshta të të kuptuarit mbi bazën e materialit të lexuar;
· Numëron numrin e rrokjeve në fjalë;
· Kombinon ose të segmenton fonemat në shumicën e fjalëve njërrokëshe;
· Germëzon saktë fjalë të shkurtra me tre ose katër zanore;
· Harton drafte të thjeshta të lexueshme duke përdorur pjesërisht procesin e të shkruarit (pak vëmendje për planifikimin, shkrimin, rileximin për kuptim dhe pak vetëkorrigjim);
· Përdor njohuritë e veta në drejtshkrim për të shkruar në mënyrë të pavarur, kur ka nevojë;
· Tregon vetëdije ose ndjeshmëri ndaj germëzimit tradicional;
· Përdor shenjat elementare të pikësimit dhe shkronjën e madhe;
· Prodhon lloje të ndryshme hartimesh (p.sh. përralla, përshkrime, shënime në ditar), duke treguar raportet e duhura mes tekstit të shtypur, ilustrimeve dhe grafikëve të tjerë;
· Angazhohet në disa lloje aktivitetesh vullnetare (p.sh. zgjedhja e librave dhe përrallave për të lexuar, i shkruan një letër shoqes).
Klasa e dytë
· Lexon dhe kupton shkrimin letrar dhe jo letrar të përshtatshëm për nivelin klasor;
· Zbërthen saktë fjalët shumërrokëshe dhe fjalët pa kuptim;
· Përdor njohuritë mbi tekstin e shtypur për të shqiptuar fjalët e panjohura;
· Lexon saktë fjalët e shkruara gabim si dhe modelet gjuhësore në formën e diftongjeve, kombinimet e veçanta të zanoreve dhe mbaresat e zakonshme të fjalëve;
· Jep prova të zgjerimit të repertorit gjuhësor, përfshirë përdorimin e regjistrave gjuhësorë më formalë;
· Lexon vullnetarisht për interes të vetin dhe për qëllime të veta;
· Rilexon fjalitë kur kuptimi nuk është i qartë;
· Interpreton informata nga diagramet, tabelat dhe grafikët;
· Kujton fakte dhe hollësi nga tekste;
· Lexon materiale jo letrare për t’iu dhënë përgjigje pyetjeve të caktuara apo qëllimeve të caktuara;
· Merr pjesë në përgjigjet kreative ndaj teksteve si dramatizimi, prezantimet gojore, loja me fantazi etj.;
· Diskuton ngjashmëritë mes personazheve dhe ngjarjeve në tregime të ndryshme;
· Lidh dhe krahason informatat mes leximeve jo letrare;
· Jep përgjigje të mundshme ndaj pyetjeve me “si”, “përse” dhe “çka nëse”;
· Shkruan drejt fjalët e studiuara më parë dhe modelet e shkrimit në të shkruarin e vet;
· Paraqet tingëllimin e plotë të një fjale kur shkruan në mënyrë të pavarur;
· Tregon ndjeshmëri ndaj përdorimit të modeleve gjuhësore formale (p.sh. dekontekstualizimi i fjalive, thonjëzat për ligjëratën e drejtë, format gjuhësore letrare, format e duhura foljore);
· Gjykon drejt lidhur me atë që duhet shkruar;
· Diskuton në mënyrë produktive mënyrat e sqarimit dhe rafinimit të shkrimit të vet dhe të të tjerëve;
· Me ndihmë, shton kontrollin dhe rishikimin në procesin e të shkruarit;
· Me ndihmë të organizuar, shkruan raporte informative të mirë-strukturuara;
· Tregon kujdes për germëzimin, mekanikën dhe prezantimin e produkteve përfundimtare;
· Prodhon disa lloje shkrimesh (p.sh. përralla, raporte, korrespondencë).
Klasa e tretë
· Lexon me zë, saktë dhe duke kuptuar, çdo tekst të përshtatshëm për nivelin klasor;
· Përdor njohuritë tingull-shkronjë dhe analizën strukturore për të zbërthyer fjalët;
· Lexon dhe kupton shkrimet letrare dhe jo-letrare të përshtatshme për nivelin klasor;
· Lexon tekste letrare më të gjata dhe libra me kapituj në mënyrë të pavarur;
· Merr pjesë në përgjigje kreative si dramatizimet, prezantimet gojore, loja me fantazi etj.;
· Identifikon fjalë specifike që shkaktojnë probleme në të kuptuar;
· Përmbledh pikat kryesore të teksteve letrare dhe jo letrare;
· Në interpretimin e teksteve jo letrare, diskuton temën apo mesazhin kryesor;
· Bën pyetje me “si”, “përse” dhe “çka nëse” gjatë interpretimit të teksteve jo letrare.
· Në interpretimin e teksteve jo letrare, bën dallimin mes shkakut dhe pasojës, faktit dhe opinionit, idesë kryesore dhe hollësive mbështetëse;
· Përdor informatën dhe arsyetimin për të shqyrtuar bazën e hipotezave dhe mendimeve/opinioneve;
· Nxjerr domethënien e fjalëve nga ato që ka mësuar për rrënjën, mbaresat, parashtesat dhe prapashtesat;
· Shkruan saktë fjalët e mësuara më herët dhe modelet gjuhësore në shkrim;
· Fillon të shtojë fjalë letrare dhe modele letrare në të shkruarit e vet (p.sh. elaboron përshkrimet, përdor shprehje figurative);
· Me ndihmë, përdor të gjitha aspektet e procesit të të shkruarit në hartimet dhe raportet e veta;
· Kombinon informata nga burime të ndryshme në atë që shkruan;
· Me ndihmë, bën redaktimin dhe kontrollimin për të sqaruar dhe rafinuar të shkruarit e vet;
· Prezanton dhe diskuton të shkruarit e vet me nxënësit e tjerë dhe ka reagim të dobishëm ndaj shkrimeve të nxënësve të tjerë;
· E kontrollon në mënyrë të pavarur punën e vet në aspektin e germëzimit, mekanikës dhe paraqitjes;
· Prodhon shkrime të ndryshme (p.sh. reagime letrare, raporte, libra “të botuar”, harta semantike) në formate të ndryshme, përfshirë edhe ato multimediale.

Njohja e emrit dhe e tingullit të shkronjës
Shembull:  A        f        E 
	1
	2
	3
	4
	5
	6
	7
	8
	9
	10
	

	
	
	
	
	
	
	
	
	
	
	

	E
	b
	ë
	i
	A
	m
	t
	O
	n
	D
	(10) 

	I
	c
	Gj
	r
	L
	F
	z
	V
	e
	p
	(20) 

	a
	j
	H
	k
	dh
	U
	g
	G
	Ë
	s
	(30) 

	d
	ç
	i
	Ll
	N
	T
	h
	B
	M
	y
	(40) 

	S
	C
	f
	e
	I
	a
	b
	x
	u
	v
	(50) 

	K
	xh
	Q
	R
	Z
	sh
	P
	Nj
	ë
	a
	(60) 

	g
	B
	L
	d
	f
	rr
	h
	t
	i
	E
	(70) 

	A
	Ç
	Zh
	L
	c
	Y
	nj
	th
	gj
	b
	(80) 

	D
	e
	n
	dh
	ë
	o
	q
	Rr
	j
	X
	(90) 

	q
	a
	m
	Th
	J
	u
	N
	T
	Sh
	n
	(100) 


Leximi i fjalëve të njohura
Shembull:  tel        hap        nis 
	1
	2
	3
	4
	5
	

	
	
	
	
	
	

	
eja
	
merr
	
shko
	
pyll
	
drita
	(05) 

	
muri
	
rri
	
ha
	
bukë
	
ujë
	(10) 

	
molla
	
kos
	
qepa
	
loja
	
top
	(15) 

	
numër
	
hëna
	
nëna
	
ylli
	
shok
	(20) 

	
pak
	
sot
	
dera
	
dje
	
mire
	(25) 

	
kënga
	
floku
	
ora
	
gota
	
bisht
	(30) 

	
libri
	
veshi
	
cuca
	
lapsi
	
zëri
	(35) 

	
ujku
	
shiu
	
veshi
	
kulla
	
ura
	(40) 

	
rruga
	
qielli
	
gjumi
	
kali
	
gishti
	(45) 

	
xixa
	
anija
	
ëndrra
	
zemra
	
një
	(50) 


Leximi i fjalëve pa kuptim
Shembull:  meg 
      ulo        tar 
	1
	2
	3
	4
	5
	

	
pok
	
Lef
	
laf
	
zel
	
bup
	(05) 

	
bap
	
Kox
	
vep
	
nut
	
bibu
	(10) 

	
nap
	
Ap
	
tuk
	
mez
	
zup
	(15) 

	
for
	
Shep
	
viv
	
sib
	
vul
	(20) 

	
xyth
	
Nin
	
zen
	
afi
	
cug
	(25) 

	
dig
	
Dhum
	
fir
	
gap
	
gjif
	(30) 

	
hag
	
Isi
	
jad
	
ken
	
lil
	(35) 

	
llof
	
Muk
	
nec
	
njim
	
osi
	(40) 

	
pid
	
Qer
	
rif
	
rryt
	
sal
	(45) 

	
shim
	
Tuq
	
thap
	
uta
	
xit
	(50) 

Në zyrën e babit
Për Dorinën sot është një ditë e veçantë. Do të shkojë për vizitë në zyrën e babit.
Është shumë e emocionuar, prandaj gjatë rrugës shtrëngon fort dorën e babit.
Babi i saj është ekonomist.
Në zyrë është qetësi e madhe. Dëgjohet herë pas here zilja e telefonit dhe gishtat e babit që lëvizin mbi tastierën e kompjuterit.
Tavolina e babit është e mbushur plot me shkresa.
Një bllok i madh, ku babi shënon punët e ditës, duket se po ia merr frymën.
Vetëm ta shikosh atë sa i tensionuar është.
Nga njëra anë shkruan me kompjuter, nga ana tjetër rregullon disa shkresa në dosje. Herë pas here merr edhe telefonin në dorë. Ai bie pa pushim.
Sot Dorina po njeh një baba ndryshe: serioz, punëtor.
Kur Dorina u kthye në shtëpi, i tha mamit:
· O ma, sa shumë punë ka babi në zyrë!
Sot e kam njohur babin ndryshe, ndaj e dua edhe më shumë.
· A do të bëhem edhe unë një ditë si babi?
(Abetare)

Ylli i vogël lart në qiell                                                       
Ylli i vogël lart në qiell,
Duket porsi zjarr në pyll.
Sipër dheut, lart qëndron,
Xixa – xixa xixëllon.
Abetare, Abetare
Abetare, Abetare,
sillma diellin në dritare!
Lehtë, lehtë e bukur, bukur,
dora ime sa e lumtur;
Hap një faqe, kthen një fletë, 
nëpër shkronja – Bota vetë. 
Rrjedh në fjalë plot kumbin, 
gjuhë e lashtë e vendit tim. 
Po nget lep’ri
Po nget lep’ri hop – hop – hop
I rreh zemra kllop – kllop – kllop 
Tu e thirr ësht’ hej – hej – hej 
Ujku unshëm u – u – u  
Kam një mace kam një qen 
Kam një mace kam një qen 
Më të mirë nuk i gjen 
Ata lozin të dy tok 
Dhe nuk zihen shok me shok .....

Teknikat e rrjedhshmërisë
Të lexuarit e përsëritur
1. Zgjidhni një tekst që është pak më i vështirë se niveli mësimor i fëmijëve, por të cilin fëmijët mund ta lexojnë me sukses. Teksti nuk duhet të jetë shumë i gjatë, rreth një paragraf i gjatë.
2. Matni kohën që i duhet fëmijës për ta lexuar paragrafin me zë të lartë. Nëse fëmija ngec për më shumë se disa sekonda, ndihmojeni që ta lexojë fjalën në mënyrë që të mund të vazhdojë. 
3. Kur fëmija përfundon, përmendni gabimet që ka bërë gjatë leximit.
4. Kërkojini fëmijës ta lexojë pjesën edhe një herë, duke e nxitur që ta lexojë më mirë se herën e parë.
5. Leximet e përsëritura mund të ndodhin në të njëjtën kohë të ditës, ose në një orë tjetër mësimore në ditë të ndryshme shkollore.
Shokë leximi
1. Çiftoni fëmijët në mënyrë të atillë që një lexues i mirë të bashkohet me një lexues të dobët.
2. Ulni fëmijët afër njëri-tjetrit dhe në krah të njëri-tjetrit, dhe ua kujtoni që duhet të lexojnë me zë aq të lartë sa të mund ta dëgjojnë njëri-tjetrin.
3. Fëmijët duhet të lexojnë me radhë, një herë njëri një herë tjetri, duke u ndërruar pas çdo paragrafi, faqeje ose pas disa fjalive. Fëmijët duhet ta ndihmojnë njëri-tjetrin kur bëhen gabime.
Të lexuarit me jehonë
1. Lexoni një pjesë të tregimit duke përdorur shprehjen/emocionin e duhur dhe ritmin e duhur; p.sh. mund të lexoni një ose dy fjali.
2. Pushoni dhe lërini nxënësin ose nxënësit t’i lexojnë pas jush (pra, si jehonë) fjalitë që sapo lexuat ju me të njëjtën shprehje/emocion. Nxënësit duhet ta ndjekin tekstin duke rrëshqitur gishtin mbi fjali.
3. Vazhdoni në këtë mënyrë deri sa të shkoni në fund të tregimit.
Kartat me fjalët më të shpeshta
1. Filloni me një grup të vogël fjalësh të shpeshta të cilave nxënësit u janë ekspozuar në klasë.
2. Shfaqni para nxënësit (ose grupit të nxënësve) nga një kartë dhe i thoni që ta lexojë me zë fjalën e shkruar në kartë. Vazhdoni kështu me të gjitha kartat, duke bërë korrigjime nëse ka nevojë.
3. Nëse nxënësi bën gabime në leximin e fjalës ose reagon ngadalë, ktheni kartën në tufën e kartave të papërdorura në mënyrë që ta përdorni më vonë.
4. Provoni lojën me kartat vezulluese. Për shembull, matni kohën për të parë se sa karta mund të lexojnë nxënësit për 30 sekonda. Shihni nëse ata mund ta thyejnë këtë rekord.
5. Shtoni karta të tjera me fjalët më të shpeshta ndërkohë që fëmijët i mësojnë ato fjalë.

Mos e prej...
Një druvar iu afrua trungut të një druri të vjetër. Ushtima e motosharrës e prishi qetësinë e pyllit. Drurët u drodhën nga frika. 
· Mjerë për ne! – i pëshpëritën ata njëri tjetrit. 
· Ciu – ciu – ciu! Mos e prej këtë dru, - e luti një bilbil. – Nuk do të kem ku ta ngre folenë. 
· Quk – quk – quk! Mos e prej!, - tha qukapiku. – Nuk kam ku të ha krimba. 
· Gër – gër – gër! Mos e prej!, - tha ketri. – Nuk kam ku ta bëj strofullin. 
· Mos e prej! – foli edhe toka. – Bie shiu e më gërryen, më shpie poshtë në lumë. 
· Më duhet ta prej, - tha me keqardhje druvari. – Ky dru është tepër i vjetër. Edhe pak e do të thahet fare. Unë do ta pres e trungjet e tij do t’i shpie në fabrikë. Atje do të bëjnë mobilie të bukura prej tyre. Ndërkaq këtu do të mbëltoj drunj të rinj, që do të rriten së shpejti. 
· Kështu bilbili, qukapiku dhe ketri u shpërngulën përkohësisht në një dru tjetër. Toka u bë gati të ushqente drurë të rinj. 
(Leximi, klasa e dytë)

Teknikat e fjalorit
Të lexuarit e përbashkët (për qëllime fjalori)
1. Kujtoni që leximi i përbashkët mund të përshtatet për çdo lloj shkathtësie që doni t’u mësoni nxënësve, siç është zhvillimi i fjalorit.
2. Nëse ka fjalë posaçërisht të komplikuara të fjalorit, mund t’u shpjegoni nxënësve kuptimin e tyre para se t’i lexoni. Fjalë të tjera mund t’u mësohen nxënësve gjatë leximit.
3. Ua kujtoni nxënësve që të përdorin të dhëna nga konteksti dhe nga fotografitë për të kuptuar domethënien e fjalëve të reja. Kur lexoni, pushoni kur hasni fjalë të vështira. Mendoni me zë se si arritët ta kuptoni fjalën e re.
4. Vazhdoni të lexoni me zë të lartë. Ndërkohë që ua lexoni tregimin nxënësve, pushoni në fjalën e vështirë që hasni më tej.
5. Bëni pyetje të tilla para gjithë klasës:
· Çfarë mendoni se do të thotë kjo fjalë?
· Përse mendoni kështu?
· Çfarë ju kujton kjo fjalë?
Klasifikimi i fjalëve
1. Shkruani secilën fjalë të fjalorit mbi një kartë të veçantë ose një copë letër. Mund të përdoren edhe fjalët nga fjalori i murit, ose këto fjalë mund të vendosen në fjalorin e murit pas përdorimit.
2. Jepini secilit fëmijë, ose secilit grup fëmijësh fjalët dhe kërkojuni që t’i ndajnë fjalët sipas një kategorie të caktuar. Për shembull, në një kategori fjalët që kanë kuptimin “shpejt” dhe në një kategori tjetër fjalët që kanë kuptimin “ngadalë”. Ky quhet klasifikim i mbyllur, meqenëse mësuesi i cakton kategoritë. Klasifikimi i fjalëve mund të përdoret edhe për t’u mësuar nxënësve fonetikën (klasifikimi sipas tingujve të ngjashëm), gramatikën (pjesët e fjalisë), ose konceptet.
3. Pas klasifikimit, u kërkoni fëmijëve që t’i përshkruajnë fjalët që kanë vendosur në secilën kategori.
4. Përndryshe, nxënësit mund të bëjnë edhe klasifikim të hapur. Në këtë rast, fëmijëve u jepni shumë fjalë të ndryshme dhe ata duhet të vendosin se si t’i ndajnë më mirë sipas kategorive që vendosin.
 Harta e fjalëve
1. Jepini secilit fëmijë një hartë të fjalëve.
2. Zgjidhni fjalën e fjalorit që doni t’ua mësoni; kërkoni që ta shkruajnë atë fjalë në qendër të hartës së fjalëve.
3. Duke përdorur fjalorin, të dhënat nga konteksti i tregimit, ose ato që u keni mësuar, nxënësit duhet ta shpjegojnë kuptimin e hartës së fjalës së fjalorit me fjalët e tyre.
4. Nxënësit duhet të vazhdojnë ta plotësojnë hartën e fjalëve sipas kutive.
5. Harta e fjalëve mund të bëhet duke përdorur fletë shpërndarëse individualisht ose në çifte, ose të gjithë së bashku në tabelë. Herën e parë që përdoret harta e fjalëve, mësuesi duhet të tregojë modelin/mënyrën se si plotësohet ajo.
6. Hartat e fjalëve mund të përdoren si rishikim i fjalëve tashmë të mësuara. Këto fjalë mund të zgjidhen rëndom nga fjalori i murit.
Spektri i fjalëve
1. Mund të bëhet një spektër i fjalëve duke përdorur kartat me fjalë nga fjalori i murit, ose mbi tabelë ose mbi një copë letër.
2. Mësuesi duhet të zgjedhë disa fjalë që përfaqësojnë koncepte ose ide të zakonshme, si p.sh. fjalët që përshkruajnë madhësinë. Për shembull, fjalët mund të jenë: e madhe, gjigante, masive, e mesme, e vogël, minimale.
3. Duke përdorur vijën e vlerave mbi tabelë, ose duke klasifikuar kartat në vijë, nxënësit duhet t’i vendosin fjalët në renditjen që fillon nga më e vogla e deri tek më e madhja. Për shembull:
[image: image3.jpg]Mikroskopike

Rripat e fjalive
1. Si shumë teknika të tjera, rripat e fjalive mund të përdoren për të mësuar shumë komponentë shkrimi dhe leximi. Ata shërbejnë më së miri për punën me pjesë fjalish, gramatikë, renditjen e fjalëve, dhe ndërtimin e fjalive më të mira duke përdorur fjalor më të mirë.
2. Shkruani një fjali të thjeshtë elementare mbi një rrip fjalie, si p.sh.:
Kali vrapoi dhe e hëngri mollën.
3. Priteni fjalinë dhe vendoseni në tabelën me xhepa. Kërkoni klasës që ta lexojë fjalinë.
4. Diskutoni se si mund ta bëni këtë fjali më të mirë duke përdorur fjalë më të fuqishme. Kërkoni që nxënësit të japin ide për fjalë të cilat mund të zëvendësojnë disa prej fjalëve në fjali për ta forcuar atë.
5. Për shembull, mund të zëvendësojnë fjalën “vrapoi” me fjalën “erdhi me galop”:
Kali erdhi me galop dhe e hëngri mollën.
· Fjala “i shpejtë” mund të shtohet pas “erdhi me galop”:
Kali erdhi me galop të shpejtë dhe e hëngri mollën.
· Fjala “hëngri” mund të zëvendësohet me fjalën “gëlltiti”:
Kali erdhi me galop të shpejtë dhe e gëlltiti mollën.
· Fjalët “e madhe”, “e kuqe” dhe “e lëngshme” mund të shtohen pas fjalës “mollë”:
Kali erdhi me galop të shpejtë dhe e gëlltiti mollën e madhe, të kuqe dhe të lëngshme.
6. Për çdo fjalë të shtuar ose të zëvendësuar, sigurohuni që t’i orientoni nxënësit drejt gjetjes së fjalëve më të mira. Për shembull:
· Si do të shkonte kali për të marrë mollën – a do të shkonte me shpejtësi? Ngadalë? Përse? Çfarë fjalësh e përshkruajnë mënyrën e lëvizjes së kalit? (galop, ec me trok)
· Çfarë e bën mollën që të duket e shijshme për kalin? (e ndritshme, e shkëlqyeshme, e madhe, e kuqe, e lëngshme)
· Si do të hanit nëse keni shumë uri dhe ju japin diçka të shijshme? (p.sh. gëlltis, llup, mbllaçit)
7. Përpiquni të përdorni fjali të thjeshta për fillim të cilat u lejojnë fëmijëve të përdorin fjalët që i dinë nga puna në klasë gjatë javës si mënyrë për t’i fuqizuar dijet.

Një gjuhë për të gjithë
Më 1 janar, ditën e  parë të vitit, në Vjenë jepet një koncert shumë i bukur. Për të parë koncertin, shkojnë njerëz nga e gjithë bota: evropianë, amerikanë, aziatikë, australianë, afrikanë. 
Ata shikojnë, dëgjojnë, duartrokasin dhe buzëqeshin. Në pushim bisedojnë grupe – grupe për koncertin, për dirigjentin, për muzikën, për baletin e shkëlqyer. 
Tingujt e pianos, të violinës, të flautit, të violonçelit e të veglave të tjera krijojnë melodi të përsosura. 
Edhe pse vijnë nga vende me gjuhë të ndryshme, ata e kuptojnë njëlloj gjuhën e muzikës. 
(Abetare)

Strategjitë e të kuptuarit
Para leximit: 
1. Parashikimi: Lexuesi i mirë gjithmonë kur sheh titullin dhe figurat e librit ia bën vetes pyetjet: Për çfarë flitet vallë në këtë ngjarje? Përse po e mendoj këtë? Çfarë mund të mësoj prej saj? A di unë diçka lidhur me këtë temë?
Gjatë leximit:
2. Vizualizimi: Lexuesi i mirë krijon pamje në kokë gjatë kohës që lexon. Kjo e ndihmon atë të mbajë mend se çfarë ka lexuar dhe ta kuptojnë më mirë atë që po lexon.
3. Bërja e pyetjeve: Lexuesi i mirë i bën pyetje vetes gjatë kohës që lexon për t’u siguruar që po kupton. A ka kuptim për mua kjo/a po e kuptoj? A ka ndonjë pjesë që duhet ta ri-lexoj?
4. Bërja e lidhjeve: Lexuesi i mirë bën lidhje me gjëra të tjera që ka lexuar ose gjëra që i di nga e kaluara. Kjo mund të bëhet edhe para, ose pas leximit. Çfarë më kujton kjo ngjarje? A është ajo e ngjashme me tregime të tjera që kam lexuar? A është ndryshe nga të tjerat që kam lexuar?
5. Leximi mes rreshtave: Lexuesi i mirë i sheh edhe nënkuptimet, apo lexon mes rreshtave. Çfarë po ndodh në të vërtetë në këtë ngjarje por nuk po thuhet? Përse po ndodhin këto gjëra? Çfarë mund të mendojë apo ndiejë personazhi?
Pas leximit: 
6. Caktimi i rëndësisë: Lexuesi i mirë arrin të kuptojë se cilat pjesë të ngjarjes janë të rëndësishme dhe cilat jo. Çfarë kërkon të nxjerrë në pah autori? A ka ndonjë porosi ose moral të tregimit?
7. Përmbledhja: Lexuesi i mirë i bën pyetje vetes pas leximit. Për çfarë bëhet fjalë në ngjarje? Çfarë kam mësuar prej saj?

Dhuratat e fëmijëve
Plaku i vitit të ri shkoi në shitore. 
U vesh si shitës e nisi të fliste me fëmijët për dhuratat e vitit të ri. 
U jepte ëmbëlsira e shkruante emrat e fëmijëve në fletore. Donte të dinte për lodrat që ata pëlqenin. 
Kur erdhi viti i ri, fëmijët u habitën. Plaku i vitit të ri u kishte sjellë dhuratat që ata dëshironin. 
Të kënaqur, fëmijët merrnin dhuratat dhe e falënderonin Plakun e vitit të ri. 
(Abetare)

Bora
Kthjelltësia e qiellit shkoi me diellin, me lulet, me verën, vjeshta e trishtueshme erdhi e iku. Tani, po hyn dimri, edhe qiellin e kanë mbuluar re të qeta e të ftohta. Edhe sot për të parën herë zu të bjerë bora. 
Prapa qelqeve të dritares, po shikoj. Ngadalë, ngadalë, sikur ka frikë të dëgjohet, bora fluturon flokë – flokë e shtrohet mbi dhe. Bie kudo, e duket se kërkon të ndreqë e të zbukurojë: dy çupa të vockla shkojnë, e, në leshrat e arta të tyre, të lëshuara mbi shpatulla, bora shkruan trëndafila të argjendtë. Djemtë qeshin, hidhen, luajnë e luftojnë me topa. Zogjtë rreth e rrotull parqeve, ciu, ciu, një thërrime buke! 
Si në verë, gjithë bota janë veshur në të bardha. 
Flokë – flokë ngadalë po bie bora...
Faik Konica (Dukagjini, klasa e dytë)

Komponentët e të shkruarit
Të shkruarit me dorë (dorëshkrimi): Dorëshkrimi është njohja e mënyrës së saktë se si formohen shkronjat. Kjo ka rëndësi në mënyrë që fëmijët të mësojnë të shkruajnë automatikisht dhe të mund të fokusohen mbi atë çka shkruajnë dhe jo si e shkruajnë.
Drejtshkrimi: Drejtshkrimi është shumë i përafërt dhe fonetikën. Megjithatë, në vend të përdorimit të njohurive mbi shkronjat dhe tingujt për të lexuar, fëmijët përdorin këto njohuri për të shkruar. Mësimi i drejtshkrimit dhe fonetikës e fuqizojnë njër-tjetrin.
Gramatika: Gramatika është njohja e strukturës dhe renditjes së vendosjes së fjalëve në një gjuhë për të krijuar fjali kuptimplote.
Shkrimi shprehës (të shkruarit ekspresiv): Ashtu si lexim-kuptimi është qëllimi i mësimit të leximit, shkrimi shprehës është qëllimi përfundimtar i mësimit të shkrimit. Ai përmban njohuritë mbi mënyrën e planifikimit, organizimit, shkrimit, rishikimit, dhe redaktimit të teksteve për të shprehur sa më mirë mendimet dhe idetë tona si dhe informatat që duam të përcjellim.

Hamburgeri me paragrafë

[image: image4.jpg]Udhézime pér krijimin e librave

1) Librii hapave

Materialet e nevojshme: 3 (ose mé shum) copa letre, t&
‘madhésisé Ad, ose etra t& machesisé A3, 2 fje peri, hapese
vrimash

Berjae Librit: —

1. Merrtr copat e letres dhe mbajiato ashtu g secla pjess.
cletrés tjté rreth 3-4 cm mé poshte se paraprakja. Ke
bére trishkallézimet e para nga té gjashte shiallezimet.

2. Dukei mbajturltrat sé bashk, kthei né até menyré o
pieséte thyera 2 jené ne drejtim tendin che keh fundi.
Palose fundin permbi qé t kesh gjashté shkallezime. Shiko

nése shkallézimet jané cift Nese o, regulojiato dhe pastaj
paloji.

vopunmat

3. Duke' mbajtur letrat bashke, hapi nga palosja. Pér femi-
jéte vegjél, shpesh letra kapet me kapése robash. Shiyje
‘hapésin e vrimave né njéréin an té palosjes derisa t dalé

né anén tetér pér t& hapur njé vrime. Té njgjtén béje edhe
né anén etér té palosies.

Ldhe Ldhe

4.N& seclén an@, vere e pe népr vrimé, terhiqe pér 11
b anét e barabrta dhelidhe njé nyje t dyfishte pér
tehun eletés. Nojitruaza né und & perit nése déshiron.





[image: image5.jpg]2) Libri i lidhéseve

Materialet e nevojshme: 1 letér
Berjaclibrit:

Palose letrén pér gjysmé pér sé gjati dhe preje pérgjats vijes sé palosjes

>| >

1. Palose secilén pjes pér gjysmé dhe prefi praps, késhtu g té kesh katér pjesé.

>

2.Mbaji katér pjes_ t& bashkuara e pastaj palosi pérajysme. Tani ke nj libér t2 vogell

L

3. Ményra mée mire pér ti mbajtur fletat & ngjitura éshta ¢ kapésh me kapése letrash, ose ti
‘qepésh. Si do g8 8 jets, nése keto nuk jané té mundshme, bej me shenje kater pjesé t& barabarta né
vijén e palosjes me stilolaps apo laps.

4. Bje njé viimé t& vog né secilén shenje, reth 1cm thelle. Kjo do t& krijoje 5 pjese.

5. Palose pjeseén e paré s librit né drejtim t2 pérparme dhe pjeséntjetér né drejtim té kundert.Palose
piesén e trete kah e pérparmia kurse té katérten kah drejtimi  kundert. Pesa e peste do & paloset si
& treta dhe e para. Kjo ményre  mban fletet it sé bashku.

e d

6. Nése sshte e mundur, ngjte secilén pjess me ndonjé ngjitss.




[image: image6.jpg]3) Librii palosur
Materialet  nevojshm 1 letér

Berjaclibrit:

1. Palose leren pergjysme pér s gt

2. Hape lerén dhe palose pérajysme pér s gjeri

3. Merte nje shiresz letre, shpalose prapa drejt me:
vifen e paloses sé par dhe palose.

4. Merre shtresen tietér tletrés dhe vepro si mé par€.

5.Vendose letrén mbitavoling keshtu g& mund ta
shohesh njé si M€ shirire.

6.Preje qendrén e M pérgjaté palosjes qendrore.
Duhette presésh pérgjaté dy shtresave té letrés dhe t&
ndalesh né palosien e krygézuar.

7.Me kycet e duarve mbi gishtrinje, mbai dy gjysmat
nga pjesa  sipérme.

& Kthejikycet e duarve kah anét. Do t kesh e
libés ta hapur me kater seksione.

9. Bashkojir seksione. Palose seksionin e fundit mbi
i seksionet tera, késhtu o t2 kesh i lber t2
rafshet.

Palose

Lexuesit me vështirësi:
Çfarë vihet re në klasë dhe çfarë duhet të bëjmë
(Përshtatur nga: ReadingRockets.org)
	SHKATHTËSIA E TË LEXUARIT
	AJO QË SHIHET NË KLASË
	ÇFARË MUND TË BËJË MËSUESJA NË SHKOLLË


	Vetëdija fonemike
	Nxënësi nuk i zhvillon saktë aktivitetet e kombinimit; për shembull, bashkimin e tingujve “t”, “e”, “l”, për të formuar fjalën “tel”.
Nxënësi nuk i zhvillon saktë aktivitetet e zëvendësimit të fonemave; për shembull, zëvendësimin e shkronjës “k” në fjalën “kap” me shkronjën “j” për të formuar fjalën “jap”.
Nxënësi e ka të vështirë të tregojë se sa rrokje ka në një fjalë, p.sh  “lumi”.

	Sigurohuni që mësimi i përditshëm të përfshijë një sasi të mjaftueshme aktivitetesh të vetëdijesimit fonemik.
Nëse fëmija tregon vështirësi kur shumica e klasës i ka mësuar ato, adresoni këto vështirësi në një grup të vogël ose duke punuar individualisht.
Identifikoni detyrën e saktë për vetëdijesimin fonemik ku doni të fokusoheni dhe zgjidhni aktivitete të përshtatshme zhvillimore për t’i angazhuar fëmijët në detyrë. Përdorni idetë nga kursi i leximit, si p.sh. ecja me fjali ose gjëzat me tinguj. Aktivitetet duhet të jenë interesante dhe argëtuese – luani me tingujt.


	Fonetika 
	Nxënësi ka vështirësi në përputhjen e tingujve me shkronjat, gjë që mund të ndikojë tek të lexuarit dhe germëzimi.
Nxënësi ka probleme me leximin dhe germëzimin fonetik 
Nxënësit i duhet të bëjë shumë punë për të deshifruar; ka probleme me shqiptimin e fjalëve që lexon.
	Mësoni fonetikën në mënyrë sistematike dhe të qartë që nga klasa e parë.
Ndihmoni nxënësit të kuptojnë qëllimin e fonetikës duke i angazhuar ata në aktivitete të leximit dhe shkrimit që kërkojnë që ata të zbatojnë njohuritë e fonetikës që ju ua keni mësuar. Praktika i bën të përsosur!
Pasi fëmijët të kenë mësuar shkronjat dhe tingujt e parë, sigurohuni që ata të bëjnë shumë praktikë duke mësuar se si t’i kombinojnë shkronjat për të lexuar fjalët. Shpesh kombinimi është pjesa më e vështirë.
Ndërkohë që fëmijët praktikojnë të shkruarit, i nxisni ata që ta thonë me zë tingullin që jep çdo shkronjë.
Punoni me një grup më të vogël nxënësish të cilët kanë posaçërisht vështirësi. Vëmendja dhe fokusi i veçantë ndaj fonetikës mund t’i ndihmojnë ata të arrijnë shokët e klasës.

	Rrjedhshmëria
	Vlerësimet e rezultateve të nxënësve për aktivitetin “sa fjalë për minutë” bëhen nën nivelin e klasës ose nën objektivin e vënë.
Nxënësi ka vështirësi dhe stresohet kur lexon me zë të lartë, qoftë në shpejtësi qoftë në saktësi.
Nxënësi nuk lexon me shprehje/emocione kur lexon me zë, nuk e ndryshon tonin aty ku duhet.
Nxënësi nuk i ndan fjalët në grupe kuptimplote.

	Vlerësoni nxënësin për t’u siguruar që deshifrimi apo njohja e fjalëve nuk është burimi i vështirësisë (nëse deshifrimi është burimi i problemit, atëherë duhet adresuar çështja e deshifrimit/fonetikës, përveç shpejtësisë së leximit).
Jepini nxënësit tekste të nivelit të pavarur të cilat ai/ajo mund t’i praktikojë disa herë. Caktoni kohë për nxënësin dhe llogarisni rregullisht se sa fjalë për minutë arrin të lexojë. Nxënësi mund të regjistrojë vetë përparimin që bën.
Kërkoni që nxënësi ta bëjë zërin si ju kur lexon me zë të lartë ose ta bëjë si zëri i një incizimi.
Lexoni një pjesë të shkurtër dhe më pas i thoni nxënësit ta lexojë menjëherë pas jush.
Bëni nxënësin të praktikojë leximin e një pjese me emocione të caktuara, si për shembull me trishtim apo entuziazëm, për të theksuar shprehjen dhe intonacionin.
Përfshini leximet me kohë të matur në repertorin tuaj të mësimdhënies. 
Planifikoni orë mësimore që u mësojnë qartë nxënësve se si të jenë të vëmendshëm ndaj gjurmëve të ndryshme në tekst (p.sh. shenjat e pikësimit) të cilat japin informacione lidhur me mënyrën se si duhet lexuar teksti.


	Fjalori 
	Nxënësi ka pyetje në lidhje me kuptimin e shumë fjalëve në një tekst të përshtatshëm për nivelin e tij klasor.
Nxënësi duket se ka fjalor të dobët.
Nxënësi nuk është në gjendje të bëjë lidhjen mes fjalëve në tekste të ndryshme.
Nxënësi shpesh nuk është në gjendje të gjejë fjalën e duhur për të përshkruar diçka.

	Ndihmoni ndërtimin e shkathtësive gjuhësore në klasë duke bërë ushtrime dhe duke luajtur lojëra me gojë dhe me shkrim, si ato që diskutohen në kursin e leximit.
Mësojuni nxënësve fjalët e rëndësishme, të dobishme dhe të vështira para se ta lexojnë tekstin. Kjo do t’i ndihmojë për të kujtuar fjalët dhe për të përmirësuar të kuptuarit.
Afrojuni nxënësve shumë mundësi për të hasur fjalë të reja edhe jashtë kontekstit të fjalëve që u mësohen.
Bëjini nxënësit t’i përdorin fjalët e reja shpesh dhe në mënyra të ndryshme me gojë dhe me shkrim në mënyrë të t’i mbajnë mend më mirë fjalët dhe kuptimin e tyre.
Mësojuni fjalët e reje duke shpjeguar qartë dhe njëkohësisht edhe përmes leximeve të pavarura.
Ndihmoni nxënësit të përdorin gjurmët nga teksti për të përcaktuar kuptimin e fjalëve. Mësojini që disa prej gjurmëve në tekst janë më të dobishme sesa të tjerat dhe jepni shembuj të gjurmëve më të dobishme dhe më pak të dobishme.
Lexoni para klasës çdo ditë. Kur libri përmban një fjalë të re interesante, ndaloni dhe jepni përkufizimin e fjalës para nxënësve. Pasi ta përfundoni leximin, angazhojini nxënësit në biseda lidhur me librin.
Angazhoni nxënësit në biseda çdo ditë. Nëse është e mundur, përfshini fjalë të reja dhe interesante në fjalorin tuaj.


	Të kuptuarit
	Nxënësi duket se fokusohet tek aspektet “e gabuara” të tekstit; për shembull, ai/ajo përqendrohet aq shumë tek detajet sa që ideja kryesore humbet krejtësisht.
Nxënësi nuk është në gjendje të dallojë qartë vijueshmërinë logjike të ngjarjeve në një tregim.
Nxënësi nuk tregon dot cilat janë faktet kryesore në një ngjarje.

	Ndërkohë që nxënësit lexojnë, bëjuni atyre pyetje të hapura si p.sh. “Përse ndodhën ngjarjet në këtë mënyrë?” ose “Çfarë synon autori këtu?” dhe “Përse është pak konfuze kjo pjesë?”.
Diskutoni kuptimin e fjalëve ndërsa lexoni tekstin. Synoni fjalë të caktuara për mësim më të thellë, duke hyrë thellë në kuptimin e këtyre fjalëve dhe mënyrën se si mund të kuptohen.
Pas leximit nxitini nxënësit të bëjnë përmbledhje të asaj që ndodh në tregim.
Përdorni organizuesit grafikë (skemat) që i ndihmojnë nxënësit ta klasifikojnë informacionin që lexojnë, si p.sh. skemat bërthamë.
Mësoni nxënësit të monitorojnë veten e tyre për të parë sa kanë kuptuar. Tregojuni atyre se si mund ta pyesin veten, për shembull, “Çfarë është e paqartë këtu?” ose “Çfarë informatash mungojnë?” dhe “Çka tjetër kërkon të thotë autori?” 
Mësoni fëmijët se si të bëjnë parashikimi dhe si të bëjnë përmbledhje.

Rastet e nxënësve me vështirësi në të lexuar 
Lexoni secilin rast rreth një fëmije të ndryshëm. Çfarë do të bënit ju për ta ndihmuar atë fëmijë në klasën tuaj? Mendoni diçka që mund të bëni në afat të shkurtër (në moment gjatë orës mësimore) dhe në afat të gjatë (gjatë semestrit të ardhshëm).
Nxënësja 1:
Kur kjo nxënëse lexon me zë të lartë, ajo lexon shumë më ngadalë sesa shokët dhe shoqet e saj të klasës, duke u penguar shpesh në fjalë të ndryshme. Ajo duket se nuk ka kënaqësi kur lexon me zë, dhe i humb shpesh durimi gjatë leximit.
Nxënësi 2:
Ju i kërkoni një nxënësi që ta ndajë fjalën “ndal” në tinguj të veçantë. Nxënësi arrin t’i ndajë tingujt në “n”, “a”, “l”, dhe harron tingullin “d”.
Nxënësi 3:
Kur lexon me zë të lartë, nxënësi lexon shumë ngadalë dhe me hezitim. Ai shpesh ngec tek fjalë të caktuara dhe i nevojitet ndihmë për të vazhduar më tej.
Nxënësi 4:
Pas leximit të një tregimi me zë të lartë, ju i kërkoni një nxënësi që të bëjë një përmbledhje me fjalët e veta. Nxënësit i kujtohen disa hollësi, por nuk është në gjendje të përmbledhë pjesët qendrore e më të rëndësishme të ngjarjes.
Nxënësja 5:
Kur nxënësja sheh një shkronjë, shpesh ndodh që nuk e di se cilin tingull jep ajo shkronjë. Për shembull, kur ju tregoni me gisht shkronjën “r” dhe e pyesni nxënësen se çfarë tingulli prodhon ai simbol, ajo nuk arrin të identifikojë faktin që shkronja jep tingullin “rrrr”, nuk është në gjendje të identifikojë që është shkronja “r”.
Nxënësi 6:
Kur i kërkoni nxënësit që të lexojë me zë të lartë, ai lexon me një zë shumë monoton dhe pa asnjë emocion dhe nuk ndalet kur ka shenja pikësimi. Ai lexon shpejt por pa shprehje/emocione.
Nxënësi 7:
Ky nxënës shpesh pyet për përkufizimin e fjalëve elementare të cilat janë për një nivel më të ulët sesa klasa në të cilën është ai.
Kur i kërkohet të shpjegojë një fjalë të caktuar në tekst, nxënësi rrallë është në gjendje ta shpjegojë fjalën ose ta përdorë atë në fjali, edhe nëse fjala është e një niveli më të ulët sesa klasa në të cilën është nxënësi.
Nxënësi 8:
Ju i kërkoni nxënësit të thotë fjalën “thuaj”, dhe më pas ta zëvendësojë tingullin “th” me tingullin “l”. 
Nxënësi nuk mund ta zëvendësojë saktë tingullin “th” me tingullin “l” për të formuar fjalën “luaj”.
Nxënësi 9:
Pas leximit të një tregimi, i kërkoni nxënësit të skicojë kronologjinë e ngjarjeve që ndodhin në tregim. Ky nxënës nuk është në gjendje të kujtojë ngjarje të rëndësishme në renditjen në të cilën ndodhin ato.

Pyetje orientuese për analizën gjinore të letërsisë për fëmijë
1. A janë personazhet kryesore meshkuj apo femra? Sa personazhe ka nga secila gjini?
2. A janë personazhet dytësore meshkuj apo femra? Sa personazhe ka nga secila gjini?
3. A janë rolet gjinore që u janë dhënë personazheve role tradicionale apo janë të tilla që thyejnë stereotipat? Jepni shembuj.
4. Shkruani një përmbledhje të personazheve kryesore (tregoni gjininë dhe përshkruani karakteristikat apo cilësitë kryesore të tij/saj).
5. Cilat janë 3 ose 4 mesazhe që përcillen nga fotografitë apo ilustrimet e tjera?
6. A është gjuha e përdorur përjashtuese apo përfshirëse në aspektin gjinor (kryesisht mashkullore, ekuilibër mes meshkujve dhe femrave dhe/ose fjalë asnjanëse në aspektin gjinor si p.sh. fjala “policia” në vend të fjalës “polici”)?

Aspektet gjinore në letërsinë për fëmijë dhe në librat shkollorë
Hyrje
Letërsia për fëmijë dhe librat shkollorë të leximit luajnë një rol të rëndësishëm në zhvillimin e shkathtësive gjuhësore të fëmijëve. Ata (sidomos letërsia për fëmijë) kontribuojnë shumë në transmetimin e kulturës së një shoqërie tek fëmijët. Një pjesë e rëndësishme e çdo kulture janë rolet gjinore; pra, mënyra se si portretizohen ato role ndikon mënyrën se si fëmija zhvillon rolin e tij/saj si dhe mënyrën se si e kupton gjininë në shoqëri.
Një shqyrtim i librave për fëmijë ka treguar se ka njëanshmëri ndaj personazheve meshkuj dhe stereotipizim të roleve të femrave dhe atyre të meshkujve. Kështu, mund të thuhet se ka “njëanshmëri gjinore në përmbajtjen, gjuhën dhe ilustrimet e një numri të madh të librave për fëmijë”
. Në të njëjtën kohë, portretizimi i roleve tradicionale gjinore i kufizon si djemtë ashtu edhe vajzat. Djemtë rrallë lejohen të shprehin emocione të frikës ose trishtimit, ndërkohë që vajzat janë shpesh personazhe dytësore dhe me cilësi pasive.
Përzgjedhja e librave për fëmijë
Do të preferohej që shkollat të zgjidhnin libra që përshkruajnë personazhe femërore dhe mashkullore të të gjitha llojeve dhe tipave. Lista e mëposhtme mund të përdoret për të zgjedhur libra të ekuilibruar sa i përket aspekteve gjinore
:
· Është personaliteti i personazheve ai që mbizotëron, pavarësisht nga gjinia e tyre;
· Djemtë dhe vajzat ia dalin me të njëjtin sukses në të njëjtat fusha;
· Rolet dhe profesionet përfaqësohen njësoj pavarësisht nga gjinia;
· Femrat nuk janë gjithmonë më të dobëta dhe më delikate se meshkujt;
· Meshkujt nuk janë gjithmonë në garë dhe nuk i përmbushin gjithmonë synimet e pritura;
· Individët janë të logjikshëm ose emotivë varësisht nga situata;
· Gjuha e përdorur në tekst është liruar nga stereotipat gjinore ose është e ekuilibruar;
· Merret parasysh që shumë kafshë të përshkruara në letërsinë për fëmijë janë të gjinisë mashkullore.
Megjithatë, ka pak libra të cilët janë të ndjeshëm në aspektin gjinor. Përveç kësaj, mungon vetëdija lidhur me ekzistencën e këtyre librave si dhe rezistenca për të përdorur burimet e pakta për t’i blerë ato. Kështu, librat ekzistues shkollorë dhe letërsia për fëmijë mund të përdoret për të zhvilluar vetëdijen e fëmijëve në aspektin gjinor.
Përdorimi i librave ekzistues për promovimin e barazisë gjinore
Mësuesit mund të përdorin librat ekzistues për të eksploruar çështjet gjinore me nxënësit e tyre. Për shembull, nëse ilustrimi përshkruan djemtë duke luajtur futboll, nxënësve mund t’u bëhet pyetja nëse janë vetëm djemtë ata që luajnë futboll. Fusha të tjera ku mund të eksplorohen rolet gjinore është edhe në shtëpi dhe në punë.
Lista e mëposhtme ofron një pikë fillestare për mësimdhënësit që duan të krijojnë vetëdijen dhe të promovojnë barazinë gjinore duke përdorur librat ekzistues dhe letërsinë për fëmijë. 
Aktivitete shtesë që mund të provohen:
· Analizoni me nxënësit supozimet gjinore në tekst.
· Shtroni pyetje lidhur me personazhin kryesor dhe mënyrën se si përshkruhet ai/ajo.
· Kërkoni nxënësve që t’i përmbysin rolet gjinore të individëve. Për shembull, çka nëse pirati është femër; po sikur princi të jetë princeshë e ujku të jetë ujkonjë?
· Lexoni pjesë të shkurtra dhe kërkoni që nxënësit të gjejnë gjininë e personazheve duke treguar përse mendojnë ashtu. Vazhdoni me diskutime lidhur me çështjet e dala.
· Kërkoni që nxënësit të mendojnë si pjesëtarë të gjinisë së kundërt, lidhur me një çështje gjinore (p.sh. të rrinë në shtëpi dhe të gatuajnë darkën në vend që të dalin për të luajtur me shokët; dikush t’u thotë që nuk duhet të qajnë kur lëndohen).
· I vini nxënësit të aktrojnë një pjesë me role bazuar mbi një tregim, ku secili nxënës do të luajë një personazh të gjinisë së kundërt.
· Përdorni ilustrimet në tekst për analizimin e roleve gjinore.

Përfshirja e prindërve: Çfarë mund të bëjnë mësuesit?
Përfshirja e prindërve në zhvillimin e shkrim-leximit tek fëmijët e tyre duhet të jetë aktive dhe e vazhdueshme. Ajo që bëjnë mësuesit në shkollë për të ndërtuar shkathtësitë e shkrim-leximit duhet të përforcohet nga aktivitetet në shtëpi. Mësuesit kanë një rol të fuqishëm dhe përgjegjësi në forcimin e këtij raporti dhe në fuqizimin e prindërve për t’i ndihmuar lexuesit dhe shkruesit e tyre të rinj.
Këtu poshtë jepet një model gjithëpërfshirës për angazhimin e prindërve në shkrim-lexim që në klasat e hershme, dhe shembuj se si të zhvillohet secili element. Mësuesit dhe shoqatat e prindërve dhe fëmijëve duhet të punojnë së bashku për të ndërtuar përfshirjen e prindërve në mënyrë sistematike dhe koherente.
1.Prindërit: Shkollat dhe mësuesit duhet t’i ndihmojnë të gjitha familjet të krijojnë ambiente për të përkrahur fëmijët si nxënës në të gjitha lëndët.
· Punëtoritë, kurset dhe grupet përkrahëse mund t’i ndihmojnë prindërit për të kuptuar rolin e tyre të rëndësishëm si mësues të parë të fëmijëve të tyre. Ata mund t’u mësojnë prindërve disa nga gjërat themelore që mund të bëjnë dhe duhet të bëjnë për të krijuar një ambient pozitiv në shtëpi.
· Për shembull, prindërit duhet të edukohen për t’u dhënë fëmijëve kohë të mjaftueshme për detyra shtëpie, për të kufizuar televizorin, për t’u siguruar që fëmijët ushqehen si duhet, e kështu me radhë.
· Për sa i përket shkrim-leximit, është i dobishëm edukimi i prindërve në lidhje me atë që mund të bëjnë ata për t’i përgatitur fëmijët e tyre. Kjo përfshin leximin e librave bashkë me fëmijët që nga mosha e hershme dhe angazhimi i tyre në biseda të shpeshta dhe të pasura.
2.Të nxënit në shtëpi: Mësuesit duhet t’u japin familjeve informata dhe ide se si t’i ndihmojnë nxënësit në shtëpi me shkrim dhe lexim.
· Aktivitetet e vazhdueshme që përfshijnë prindërit kanë më shumë gjasa të kenë ndikim sesa aktivitetet që zhvillohen vetëm një herë. Është ideale qasja e vazhdueshme dhe e rregullt, si për shembull detyra shtëpie të përditshme ose të përjavshme. Kjo gjithashtu ndihmon prindërit që të jenë të dijeni të asaj që bëjnë fëmijët në klasë.
· Detyrat e shtëpisë mund të organizohen në mënyrë të atillë që të përfshihen edhe prindërit. Për shembull, mësuesit mund të caktojnë 30 minuta leximi çdo natë (çfarëdo materiali që e zgjedh fëmija).
· Mendoni të caktoni një detyrë ku fëmijët të shkruajnë çdo javë në ditar lidhur me fundjavën e tyre ose ndonjë temë tjetër interesante. Nxitni nxënësit të diskutojnë se çfarë do të shkruajnë me prindërit e tyre para se të shkruajnë, dhe prindërit ta kontrollojnë punën e tyre.
· Për nxënësit më të vegjël, caktoni detyra shtëpie që thjesht përfshijnë diskutimin e një teme të caktuar me prindërit. Komunikimi aktiv ndërton shkathtësi dhe fjalor, ku të dyja ndihmojnë në lexim më vonë.
· Inkurajoni prindërit që të marrin pjesë në punëtori për të mësuar mënyra të reja se si mund t’i përkrahin fëmijët e tyre në shtëpi. Për shembull, prindërit mund të mësojnë llojet e pyetjeve që është më mirë t’u bëhen fëmijëve kur lexojnë së bashku. Po ashtu, ata mund të mësojnë në lidhje me lojëra të ndryshme që mund të luajnë me fëmijët e tyre.
· Një mundësi tjetër është mbajtja e netëve të leximit ose punëtorive familjare. Ftoni prindërit të vinë të lexojnë me fëmijët e tyre si dhe të flasin me mësuesit lidhur me leximin dhe strategjitë e leximit.
3. Komunikimi: Mësuesit duhet të krijojnë forma efektive për komunikimin shkollë-shtëpi dhe shtëpi-shkollë me të gjitha familjet çdo vit në lidhje me programet e shkollës dhe përparimin e fëmijëve të tyre.
· Mbani takime të shpeshta me prindërit për të diskutuar përparimin e secilit nxënës. Ndani performancën dhe vlerësimet gjatë këtyre takimeve, duke u siguruar që prindërit kuptojnë dhe inkurajoni ata që të bëjnë pyetje. Takimet duhet të fokusohen mbi ato që fëmijët bëjnë mirë dhe mënyrat se si ata mund të përmirësohen. Ata duhet të fokusohen sidomos tek ajo që prindërit mund të bëjnë në shtëpi për të avancuar aftësitë e fëmijëve të tyre.
· Mbani takime më të shpeshta dhe kontrolloni me prindërit e nxënësve me vështirësi leximi. Jepuni aktivitete konkrete për të zhvilluar në shtëpi me fëmijët e tyre, si për shembull puna me një grup kartash me shkronja.
· Gjatë periudhave mes takimeve, dërgoni në shtëpi vlerësimin e detyrave, në mënyrë që prindërit të shohin se si po përparojnë fëmijët e tyre. Më tej, edukoni prindërit në lidhje me pikat ku duhet të fokusohen në detyrat e fëmijëve të tyre për të parë si po ecën fëmija.
· Letrat e përjavshme mund t’i mbajnë prindërit të informuar lidhur me atë që po bën klasa juaj për të përkrahur leximin. Për shembull, nëse zhvilloni një projekt të ri, shpallni atë para prindërve në mënyrë që ata të ndihen të përfshirë.
· Ftoni prindërit për të vëzhguar në klasë dhe shihni si po performon fëmija i tyre. Nga përvoja në shtëpi, disa prindër mund të mos e dinë që fëmija i tyre ka vështirësi, dhe kjo do t’i ndihmojë të kuptojnë se ku qëndrojnë problemet dhe si mund të zgjidhen ato.
4. Vullnetarizmi: Mësuesit mund të rekrutojnë dhe organizojnë ndihmë dhe përkrahje me aktivitete të veçanta të shkrim-leximit.
· Prindërit mund të bëhen vullnetarë për të ndihmuar si ndihmës klasorë një herë në javë. Për shembull, ata mund të ndihmojnë gjatë një punëtorie të shkrimit. Apo mund të vinë të lexojnë me zë për nxënësit.
· Po ashtu, prindërit mund të ndihmojnë nxënësit me vështirësi leximi. Kjo kërkon orientim të qartë nga mësuesit, por është vërtetuar që funksionon mirë. Një vullnetar mund t’u japë fëmijëve kohë shtesë për punë individuale, për të punuar në një aspekt ku ata hasin vështirësi.
5. Bashkëpunimi me komunitetin: Mësuesit duhet të identifikojnë mundësi dhe burime brenda komunitetit për të përkrahur shkrim-leximin.
· Lajmëroni prindërit në lidhje me ngjarjet e ardhshme të komunitetit në lidhje me leximin dhe shkrimin, si për shembull panairet e librave apo punëtoritë. 
· Krijoni raporte me bibliotekën lokale dhe nxisni prindërit ta përdorin atë.
· Identifikoni edukatorë të veçantë dhe ekspertë të tjerë të cilët mund t’i ndihmojnë fëmijët që mund të kenë vështirësi të cilat ndikojnë në aftësinë e tyre për të lexuar.
� �HYPERLINK "http://www.kidsource.com/education/gender.issues.L.A.html" \h�www.kidsource.com/education/gender.issues.L.A.html�, Gender Issues in Children’s Literature. Shkarkuar më 6 qershor 2012.

